
Koliko košta patriotizam

KO JE IZDAO BOSNU:
DIJASPORA ILI MATICA
Kako pojasniti stav dede iz okoline Zvornika, koji u novembru
1994. godine, kada mu je već sve pobijeno u familiji, pred bosanskim
Konzulatom u Stutgartu proglašava haramom oslobodilačku borbu.
Kako objasniti sebi «za Bosnom umrlu generaciju» Bošnjaka u
Skandinaviji čija djeca znaju tek nekoliko bosanskih riječi, a još uvijek imaju pasoš zemlje u kojoj im je potreban prevodilac. Na kraju,
kako objasniti da je 360.000 Bošnjaka i još oko 150.000 ostalih
iseljenika iz BiH u Americi, odlučilo da ga zemlja u koju se
zaklinju više ne interesuje.
Oktobarski izbori u Bosni i Hercegovini i prije 5.
septembra, kada se ušlo u promotivnu kampanju
političkih stranaka kandidiranih za osvajanje vlasti u 152 bosanskohercegovačke općine, razgolitili
su do besramnosti odnos nas samih prema Domovini. Onoj jedinoj, bar tako se (busajući u patriotska prsa) godinama zaklinjemo. Viđao sam u
Berlinu, Stutgartu, Minhenu, Salzburgu još davne
1994. godine, u svom kratkom izbivanju iz ratnog
grotla, u kome su iz dana u dan nestajali moji
najmiliji, rođaci, prijatelji, poznanici; dakle, viđao
sam Bosance i Hercegovce kako idu ulicama –
njih desetine hiljada, uzvikujući tekbire i ime
voljene zemlje, zahtijevajući ukidanje embarga
i uključenje međunarodne zajednice u rješenje
bosanskog konflikta. U Švedskoj i Norveškoj
sam, desetak godina poslije, vidio ljude koji na
nogama umiru, pateći za Bosnom. Vidio sam njihova mezarja koja rastu, brže nego nove generacije malobrojne djece, koja se u egzilu teže
rađaju, nego adaptiraju. Zaklinjali su se, meni na
oči, da dok su živi neće uzeti državljanstvo skandinavskih zemalja.
U Americi pak, životna pragmatičnost, dijelom je
potisnula u drugi plan državotvorni, romantičarski
patriotizam, determinirajući nacionalnu putanju
poglavito Bošnjaka – muslimana, pripadnošću islamskoj religiji. Vjera je ono što je okupilo najveće
grupe i objedinilo pozitivnu energiju kako bi se
pomoglo sebi i Domovini. Sretao sam u tim putovanjima po svijetu bosanskog egzila one koji su,
u udobnosti Zapada, u ne baš skrušenom ibadetu
baštinili svoj din i iman, na glas pljujući otvoreno
po borcima u Teočaku i Goraždu, koji hule jer u
rovu imaju pivu ili rakiju čeličanku. Ubjeđivali su
me, a ja sam slušao i pamtio, da je haram ono
što oni oslobode, implicite mi poručujući da je
njihovo apstiniranje od borbe za slobodu – halal.
Sam sam za sebe, onako, pokušao da mjerim grijeh, svjestan da to nije moj posao, ali jesam: šta
je to veći grijeh, ostavljanje naroda i zemlje na
cjedilu u vrijeme kada su u opasnosti da nestanu
ili je to alkohol u rovu, kojeg ljiljani koriste kao
antidepresiv, braneći istu tu zemlju. I nisam imao
dileme.
Kako je zemlja Bosna po svom habitusu konglomerat, ne samo vjera i nacija, već i nelogičnosti,
nemogućnosti, zemlja velikog morala, ali i uvjerljivih laži, spoj krutoga Istoka i licemjernog Zapada, raskol svega na svijetu što je stvoreno i
što će tek biti, to sam svoja skromna putovanja
po svijetu pokušavao sam za sebe analizirati i
pojašnjavati, ali uvijek je nedostajao slijed logike
i racionalnosti, na čemu se temelji svaka, pa i
najmanja analiza. Kako pojasniti stav dede iz
okoline Zvornika, koji u novembru 1994. godine,
kada mu je već sve pobijeno u familiji, pred bosanskim Konzulatom u Stutgartu proglašava haramom oslobodilačku borbu. Kako objasniti sebi
«za Bosnom umrlu generaciju» Bošnjaka u Skandinaviji čija djeca znaju tek nekoliko bosanskih
riječi, a još uvijek imaju pasoš zemlje u kojoj im
je potreban prevodilac. Na kraju, kako objasniti
da je 360.000 Bošnjaka i još oko 150.000 ostalih
iseljenika iz BiH u Americi, odlučilo da ga zemlja
u koju se zaklinju više ne interesuje. Možda su

ovo u prvi mah teške riječi, zaključci izvedeni na
osnovu lične, simplificirane analitičke metode, ali
nakon što se tek 35.000 Bosanaca i Hercegovaca
od 1,3 miliona njih u Dijaspori, prijavilo da glasa
u svojoj Domovini, svaka priča o snazi te dijaspore, bar se meni tako čini, jeste izlišna.
Ukoliko poziciju iseljenika u 1992. godini ne nazovemo izdajom, već je racionalno tretiramo i
prihvatimo da su Bosanci i Hercegovci, kao civilizirani ljudi, u strahu od rata, smrti i stradanja
njihovih porodica pokušali pronaći spas u zemljama u kojima nema rata, time dajući opravdanje za njihovo odsustvo u najtežim trenucima,
onda u ovom trenutku, ma koliko se trudili da
budemo racionalni, pristojno uljudni i susretljivi,
2008. godine se ne možemo oteti dojmu da je
Dijaspora šesnaest godina poslije agresije izdala
Bosnu i Hercegovinu. Da je potpisala bezuslovnu
kapitulciju odbijajući da svojim životom, svojim
glasom, sudjeluje u borbi za njenu budućnost.
Za odbranu zemlje i(li) pružanje pomoći u novcu,
bio je potreban veliki napor i objašnjivo je da su
Bosanci i Hercegovci imali teške preduslove da
budu patriote-trebalo se odreći mnogo toga, pa
možda i života. Ali danas, kada je trebalo samo
potrošiti nekoliko dolara ili eura da bi se registriralo za izbore, volje, želje i snage je našla tek
jedna grupica Bosanaca, otprilike onolika koliku
sam viđao 1994. u Berlinu da uzvikuje: «Tekbir» i «Bosna, Bosna». Šta se u međuvremenu
desilo sa ostalima. Da li ih je progutao proces
asimilacije i integracije u društva Zapada? To su
pitanja na koja u ovom trenutku nemam odgovora, iako svaki dan pokušavam u razgovoru sa
ljudima razjasniti nastalu situaciju. Prihvatam da
neka pitanja i nemaju odgovor. Niti sam pobornik
onoga da bez ulaska u srž treba optuživati bilo
koga.
No međutim, svjestan sam da bi se okolnosti
djelomično, možda i suštinski, mogle i popraviti
da u samoj zemlji postoje sistemska rješenja: sve
se rješava ad hoc, a pristup Matice Dijaspori sveden je na lobiranje za osrednju sergiju za obnovu
mesdžida ili vodovoda u povratničkom selu u Podrinju, Krajini ili Posavini. Po pravilu posmatrana
kao amorfno tkivo bosanskohercegovačka Dijaspora političkim dužnosnicima u Matici služi kao
mašinerija za krpljenje rupa, kako bi se novcem
«bez porijekla» interveniralo u učvršćenju
političkih pozicija i lažnih autoriteta. Nažalost,
takvoj Matici, odnosno ljudima koji je predstavljaju i komuniciraju sa našim iseljenicima, takva
Dijaspora je potrebna, pa čak i neophodna, jer
svaki oblik sofisticirane organizacije udruženja
u Dijaspori podrazumijevao bi osmišljenu komunikaciju sa Maticom. A u ovom trenutku niko
nije spreman prihvatiti se ozbiljnoga posla i nakon šesnaest godina poslije agresije, otpočeti
sistematiziranje baza podataka, analiziranje potencijala Dijaspore i njeno stvarno uključenje u
rješavanje sudbine Bosne i Hercegovine. Možda
je pak i ovo odgovor zašto je Dijaspora izdala
Maticu ovoga ljeta. Odgovor možda i jeste, ali
opravdanje svakako nije. Jer Dijaspora je oduvijek imala jači patriotski naboj i nikako mi sada
nije jasno gdje je nestao.

Ramazan u Bosni i Hercegovini

ALLAH JE UZ ČOVJEKA SVE DOK
JE ČOVJEK UZ SVOG BRATA!
Savjet reisu-l-uleme posebno apelira na imame, hatibe, muallime i
vaize da svojom riječju i djelom budu najbolji primjer jedinstva muslimana, posebno u mubarek mjescu Ramazanu.

U povodu nastupanja mjeseca ramazana, Rijaset
Islamske zajednice u Bosni i Hercegovini uputio je
muslimanskim vjernicima ramazansku poruku u kojoj između ostaloga stoji:
1. Mubarek Ramazan je najbolje vrijeme, a post je
najbolji način da se osnaži muslimansko bratstvo
kroz savladavanje pojedinačnog ega i osobnog interesa što slabi sposobnost Zajednice. „Primjer bratstva muslimana je kao jedno tijelo u ljubavi, samilosti
i suosjećanju pa kada je jedan dio bolestan cijelo
tijelo pati od nesanice i groznice” - kaže Alejhisselam. Bratstvo u vjeri je blagodat koja se očituje u
međusobnom pomaganju na dobrom putu. Graditi,
razvijati i čuvati bratstvo muslimana u različitosti je
farz svakom muslimanu i muslimanki.
2. Jedinstvo sudbine je prednost koja se očituje u
međusobnom dogovaranju na putu do zajedničkog
cilja. Jedinstvo u različitosti mišljenja je bogatstvo koje snaži Zajednicu. Isto tako, jedinstvo u
različitim mogućnostima je pravi put koji drži zajednicu na okupu oko sudbonosnih pitanja za opstanak
i napredak. Slobodno i pošteno dogovaranje je uvjet za jedinstvo riječi i djela. Zato se kaže, nemoj ići
ispred mene, jer ne znam hoću li te slijediti. Nemoj
ići iza mene, jer ne znam hoću li te voditi. Već budi
uvijek uz mene, jer znam da te uvijek trebam. Alejehisselam kaže: - Allah je uz čovjeka sve dok je
čovjek uz svog brata!
3. Nema jedinstva bez pravde i međuljudskog povjerenja. Pravda donosi jedinstvo, kao što odgoj i
obrazovanje doprinose pravdi. Da bi ljudi bili sposobni da aktivno sudjeluju u izgradnji društva i države,
potrebno je da budu na takvom stupnju obrazovanja koje im omogućava da razumiju pitanja s kojima
se suočava njihova zemlja. Potrebno je omogućiti
razvoj društvene pravde i jednakopravnosti, a ne
pustiti da se neki nezakonito bogate, dok drugi pate
zbog siromaštva. Postoji način da se ljudi oslobode
od bijede i siromaštva. Svi ljudi treba da imaju jednaku priliku u društvu i svima mora biti dostupno
elementarno obrazovanje i nužno zdravstveno osiguranje. U demokratskom društvu pravosuđe mora

biti pošteno i neovisno od politike ličnih interesa i
isključivih političkih ideologija. Pravedni zakoni se
ne donose da bi se kršili, već da bi se štitila ljudska
prava na život, vjeru, slobodu, imetak i čast.
4. Nema jedinstva bez jasne vizije budućnosti. Nije
mudro stalno mijenjati glavne pravce u politici tako
da narod ostaje u nedoumici gdje treba da ide. Mora
postojati vizija naše budućnosti oko koje nema neslaganja. Jer, narod koji nema viziju za svoj opstank i razvoj, osuđen je na propadanje. Sudbina
bošnjačkog naroda, ne samo u Bosni i Hercegovini, već ma gdje Bošnjaci bili nije u nadmoćnosti
pojedinca i njegovoj ličnoj ambiciji, već u našoj
pojedinačnoj sposobnosti da budemo neodvojivi dio
cjeline koja zna šta hoće, koja može kad hoće, uz
Allahovu pomoć, i koja je jedinstvena u hodu prema
jasno određenom cilju.
5. Rukovodeći se izrekom Hazreti Alije: - Najupućeniji
čovjek u duh vremena je onaj kojeg ne iznenađuju
događaji njegovog vremena, Savjet reisu-l-uleme
poziva sve misleće ljude u bošnjačkom narodu da ih
„događaji ne iznenađuju”, već da se aktivno uključe
u definiranju smisla naše sloge i osmišljavanju
naših različitosti u jedinstvu vizije za našu bolju
budućnost.
6. Savjet reisu-l-uleme posebno apelira na imame,
hatibe, muallime i vaize da svojom riječju i djelom
budu najbolji primjer jedinstva muslimana, posebno u mubarek mjescu Ramazanu.
7. Savjet reisu-l-uleme poziva muslimanima u domovini i dijaspori da zajednički učimo ovu dovu:
Allahu Svemogući, neka ramazanski ibadeti osnaže
u nama volju za istinom, pravdom i međusobnim
povjerenjem. Osposobi nas, Bože, da volimo brata i
da mu oprostimo ako je prema nama grijeh počinio.
I obdari nas, Bože, snagom da od brata oprost
tražimo ako smo mi prema njemu pogriješili.
Allahu Sveznajući, pouči nas da vidimo dobro koje
je ispred nas a ne zlo koje je iza nas. Nauči nas
da govorimo lijepe riječi jedni drugima. Uputi nas,
Bože, da nađemo otvoreni put do srca našega brata. Pokaži nam, Bože, znak Tvoje milosti koja će nas

Teatar Kabare iz Tuzle gostovao u Edinburgu

“Filoktet“ bez
jezičkih barijera

Pozorišni festival Fringe Free u Edinburgu ima dugu
tradiciju i održava se još od 1963. godine. Ove godine se edinburškoj publici predstavio Teater Kabare
iz Tuzle sa predstavom Filoktet i to u takmičarskom
dijelu.
Ovaj festival, čiji bi naziv mogli prevesti sa engleskog jezika - “Na rubu“, nastao je kao odgovor
slavnom teatarskom festivalu u škotskoj metropoli

iz potrebe da se prikažu i afirmiraju alternativne
predstave. Bosanskohercegovačkim teatroljupcima
sigurno je poznato da je Est West Centar ove godine gostovao sa predstavom Harisa Pašovića Klasni
neprijatelj. Prema riječima Vlade Keroševića, gostovanje na Festivalu Fringe Free vjerovatno je nešto
najznačajnije što se desilo Teatru Kabare.
U prilog njegovoj tvrdnji govori sam festival za
sebe koji tolike godine traje i okuplja renomirane
pozorišne kuće i svjetski poznata imena.
Predstavu Filoktet, prema tekstu Heinera Mullera,
režirao je Damir Altumbabić, a igraju Sanela Babić,
Hazim Mujčinović i Matej Baškarad. Kompozitorica
muzike je Lejla Mulaosmanović, za scenski pokret je
bila zadužena Sanela Babić, kostime Šefika Hukić, a
Irfan Brković uradio je odgovarajući plakat.
U pitanju je diplomska predstava apsolvenata tuzlanske Akademije dramskih umjetnosti Hazima
Mujčinovića i Mateja Baškarada, u klasi docenta Zlatka Svibena, dok je vanredni prof. Vlado
Kerošević bio mentor.

voditi do milosti našega brata.
Allahu Plemeniti, daj da iz tvrdih srca naših poteče
bratska ljubav kao što daješ da iz tvrdog kamena
voda teće. Osvjetli nam, Bože, um mudršću koja će
nas voditi do hrabrog i istinskog povjerenja. Jer mi
znamo da si Ti zadovoljan da živimo u slozi i ljubavi.
Ti nisi zadovoljan da živimo u mržnji i zavađi.
Allahu Milostivi, obaspi nas bereketom Tvoje milosti, Tvoje upute i Tvojeg oprosta kojeg si obećao onima koji se raduju u ibadetima mjeseca Ramazana.
Amin! Mjesec ramazan okončava se 29. septembra,
a u Bosni i Hercegovini baram-namaz bit će klanjan
u utorak 30. septembra u 7.20 sati. U ime Redakcije Bošnjačke dijaspore, svim vjernicima islamske
vjeroispovijesti želimo lahak post i ugodne ramazanske dane, te Bajram šerif mubarek olsun.

Novi bh filmovi

“NA PUTU”
JASMILE ŽBANIĆ

Prva klapa novog filma bh. rediteljice Jasmile
Žbaniće pod radnim naslovom “Na putu”, za
koji potpisuje i scenarij, snimljena je u posljednjoj augustovskoj sedmici na Radio-Televiziji
Bosne i Hercegovine. Glavne će uloge u novom, njenom drugom dugometražnom ostvarenju, tumačiti: Zrinka Cvitešić, Leon Lučev,
Nina Violić, Ermin Bravo, Sebastian Cavazza,
Mirjana Karanović, Izudin Bajrović, Marija
Kohn, Jasna Ornela Bery, Luna Mijović, Alban
Ukaj, Nada Đurevska, Vanesa Glođo, Mirvad
Kurić te Damir Kustura.

Kako BiH nadoknađuje ogroman trgovinski deficit

NOVAC DONOSE
DIJASPORA I TURIZAM
Na prvom je mjestu, nesumnjivo, bh. dijaspora koja svoje
tradicionalno jake veze s domovinom, pored ostalog, pokazuje i
obilatim doznakama deviza čiji se godišnji iznos procjenjuje na oko
dvije milijarde konvertibilnih maraka

Prema podacima Agencije za statistiku BiH, u
posljednjih 5 godina (počev od 1. januara 2003.
do kraja juna 2008. godine) trgovinski deficit BiH s
inostranstvom dostigao je zastrašujući iznos od 40
milijardi konvertibilnih maraka. U tom razdoblju izvoz robe “made in BiH” premašio je 23 milijarde KM
dok je uvoz robe premašio 63 milijarde KM. Saldo
je dakle katastrofalan - uvoz je od izvoza veći za
punih 40 milijardi KM! Deficit robne razmjene BiH
s inostranstvom je zastrašujući, ali u poređenju s
državama iz okruženja slika i nije tako crna. Naime,
susjedne države Hrvatska i Srbija toliki su deficit
robne razmjene napravile za skoro duplo kraće vrijeme: Hrvatska je 2007. godinu okončala s trgovinskim minusom od 12 a Srbija od 9,5 milijardi
dolara, dok je za posljednjih 8,5 godina kumulativni
trgovinski minus Hrvatske premašio 80 a Srbije 75
milijardi dolara. Prilično je jasno kako je u BiH nastao toliki trgovinski minus, no manje je jasno kako
je, odnosno odakle je toliki minus pokriven.
Značajan dio (oko 50 posto) trgovinskog deficita
pokrio se iz priliva direktnih stranih investicija,
odnosno prodajom državnog kapitala, no kako se
pokrio preostali dio od 20 milijardi KM?

Na prvom je mjestu, nesumnjivo, bh. dijaspora koja
svoje tradicionalno jake veze s domovinom, pored
ostalog, pokazuje i obilatim doznakama deviza čiji
se godišnji iznos procjenjuje na oko dvije milijarde
konvertibilnih maraka. To je međutim krajnje proizvoljna procjena, budući da tek dio novčanih doznaka dijaspora šalje preko oficijelnih bankarskih kanala. Dio vanjskotrgovinskog deficita BiH finansira
i prihodima od turizma čiji je ukupni iznos također
nemoguće precizno utvrditi. Naprimjer, u 2007. godini u Federaciji BiH registrirano je oko 350 hiljada
turista te oko 760 hiljada hotelskih noćenja i to su
jedini egzaktni podaci vezani za turističku industriju
BiH. Potpuno je međutim nepoznato koliko su turisti potrošili izvan hotela.
Treći izvor iz kojeg BiH finansira trgovinski deficit
nesumnjivo je rasprostranjena siva ekonomija i rad
na crno. Značajan dio robnog uvoza iz Hrvatske,
osobito hrane, pića, cigareta i higijenskih proizvoda, ponovo završi u Hrvatskoj. Naime, zbog osjetno
nižih akciza i poreza hrvatski proizvodi nerijetko su
i do 40 posto jeftiniji u BiH nego u Hrvatskoj, i ta
je okolnost presudno doprinijela procvatu trgovine
duž granice BiH s Hrvatskom.

USKORO PRESUDA
RASIMU DELIĆU

Tribunal u Hagu

Međunarodni krivični sud za ratne zločine počinjene
na prostoru bivše Jugoslavije donijet će 15. septembra presudu bivšem komandantu Armije BiH,
generalu Rasimu Deliću, optuženom za ratni zločin,
objavio je ovaj sud. “Presuda će biti donesena u
ponedjeljak. 15. septembra u 16.30”, objavio je jedan od haških sudija. Rasim Delić (59), dobrovoljno
se predao Haškom sudu u februaru 2005., a suđenje
je trajalo od 9. jula 2007. do 11. juna 2008.
Tužilaštvo je zatražilo za Delića kaznu od 15 godina zatvora, tereteći ga u četiri tačke optužnice
da nije spriječio niti kaznio zločine protiv Srba i
Hrvata, a koje su tokom rata 1992.-1995. počinili
dobrovoljci iz islamskih zemalja, članovi jedinice “El
Mudžahid”.
Delićevi advokati su odbranu gradili na dokazima
da glavni komandant Armije BiH nije kontrolisao
pripadnike mudžahedinske milicije.

Vandali u napadu na banjalučke džamije

NEKAŽNJIVO
DEVASTIRANJE DŽAMIJA!!!
Nepoznati počinitelji razbili su prozore te oštetili
unutrašnjost Sefer-begovu džamije u Banjoj Luci.
Prema riječima očevidaca, upad je izvršila skupina
mladića starosti 16 do 17 godina. U islamskoj zajednici navode da je ovo šesti napad na vakufsku
imovinu ovog mjeseca. Pored oštećenja na Safer
begovoj džamiji po drugi put u posljednih sedam
dana srušena je ograda oko Arnaudije, a zabilježeni
su i napadi na još dvije džamije. Svi napadi su pri-

javljeni policiji.
Helsinški komitet za ljudska prava u BiH osudio je
vandalski napad na Sefer-begovu džamiju i očekuje
da će policija, istražni organi i tužilaštvo u kratkom
roku otkriti počinioce i njihove nalogodavce te ih
privesti pravdi. Komitet je podsjetio da nadležni rijetko otkriju izvršioce ovakvih djela i na inertan odnos vlasti koja je sklona minimiziranju ovih i sličnih
brutalnih nasrtaja na vjerske slobode.

Amerika se vraća

EURO U PADU
U ODNOSU NA
DOLAR
Vlasti preuzimaju kontrolu
nad dvije ključne finansijske institucije koje se bave
obezbjeđivanjem stambenih
kredita...

Dolar je porastao u odnosu na euro nakon što
su američke vlasti saopštile da su zbog krize
na američkom tržištu nekretnina odlučile da
preuzmu kontrolu nad dvije ključne finansijske institucije koje se bave obezbjeđivanjem
stambenih kredita. Euro je zabilježio pad u
odnosu na dolar i ima vrijednost 1,4165 dolara što je najniža vrijednost u posljednjih 11
mjeseci.
Dolar je u odnosu na japansku valutu ojačao
na 108.63 jena.
“Plan američke vlade da preuzme kontrolu nad
‘Fredi makom’ i ‘Fani mej’ ima za cilj stabilizaciju finansijskog tržišta i pružanje podrške
pouzdanosti finansiranja hipoteka”, izjavio je
ekonomista u banci “Tokio-Micubiši”, Li Hardmen.
Američko Ministarstvo finansija saopštilo je
po zatvaranju tržišta da će kompanije “Fani
mej” i “Fredi mek” staviti pod strogu federalnu kontrolu najavljujući moguće investicije
u vrijednosti do 200 milijardi dolara.
Kompanije “Fani mej” i “Fredi mek” zajedno
su u vlasništvu imale ili garantovale hipoteke
u vrijednosti od pet hiljada milijardi dolara,
ali su u posljednje vrijeme bile izložene sve
većem pritisku zbog sve manje potražnje
nekretnina i umanjene platežne sposobnosti
svojih klijenata, od kojih su mnogi prestali da
plaćaju kredite.

Struja na vjetar

VJETRENJAČE
I U BIH

Nakon potpisivanja Memoranduma o razumijevanju s
firmom Energy 3 iz Mostara,
generalni direktor JP Elektroprivreda BiH Amer Jerlagić, i
generalni direktor privrednog
društva Vjetroenergetika BH
Mostar Peter Kussmaul, firme
koja posjeduje koncesiju za
izgradnju i rad 16 vjetroturbina, snage 46
MW, na platou Podveležja, potpisali su Memorandum o razumijevanju kojim se predviđa
osnivanje zajedničkog privrednog društva
(joint venture compani - JVC) u svrhu proizvodnje električne energije. Očekuje se da će
uskoro u nekoliko dijelova BiH biti sagrađene
vjetrenjače koje će biti alternativni izvor dobijanja energije današnjim načinima proizvodnje putem termo i hidro-elektrana.

IABNA HADŽDŽ
2008/1429. h. g.
IABNIN Ured za hadždž ove godine nudi hadžijama sljedeći program:
• Polazak iz New Yorka (JFK) u nedjelju, 23. novembra 2008. godine u
6:30 PM za Kairo, zatim za Džeddu,
• Boravak u MEKKI u hotelu “GRAND ZAMZAM” (5 zvjezdica), preko puta
Haremi-šerifa, 5 noći, 4 osobe po sobi; (Postoji opcija za 2 ili 3 osobe po
sobi),
• Boravak u MEDINI u hotelu “DALLAH TAIBAH” (4A zvjezdice), 6 noći,
• Obezbijeđena dva obroka dnevno u hotelskim restoranima (open buffet),
• Boravak na Mini i Arefatu u privatnim šatorima sa rashladnim uređajima
uz serviranje hrane, i napitaka,
• Posjeta historijskim mjestima u Mekki i Medini,
• Povratak u New York (JFK) 13. decembra 2008. godine u 3:30 PM.

CIJENA ARANŽMANA JE USD 6350.00 / CAD 6350.00
• Za hadž taksu (oko $275.00) treba kupiti Money order (nije uračunato u
cijenu),
• Avionske karte do New Yorka i nazad obezbjeđuje Agencija, uz doplatu.
Za dobijanje vize potrebno je:
• Pasoš čija je važnost duža od šest mjeseci računajući dan putovanja,
• Ljekarska potvrda o vakcinaciji protiv meningitisa,
• Za starije od 65 godina, potvrda od ljekara da je zdravstveno sposoban
za napore hadždža a preporučuje se pratilac,
• Za žene mlađe od 45 godina, obavezan je mahrem-pratilac,
• Kopija Zelene karte (Green Card) za one koji nemaju američki pasoš,
• Četiri fotografije pasoškog formata, na bijeloj pozadini,
• Depozit od $ 2000.00 naznačen na “HAMZAH TRAVEL&TOURS”.
• Krajnji rok za rezervacije i prijave je početak Ramazana.
• Rezervacije se vrše slanjem depozita.
Sve poslati poštom na adresu:
Ismet Zejnelović
1185 Laurel Cove Dr. Snellville, GA 30078
Informacije na telefone: 678-614-3999, 770-978-4603, 404-642-3893
E-mail: ismetef55@yahoo.com

15. septembar 2008.

Karadžić će odgovarati za genocid u cijeloj BiH

ZLOČINI U 40 GRADOVA
Nakon hapšenja Radovana Karadžića i njegovog prebacivanja u Hag, nekoliko sedmica traju
nagađanja i nezvanične najave da će ovaj krvolok
odgovarati samo za genocid počinjen u Srebrenici,
dok će biti oslobođen odgovornosti za druge zločine
u kojima je stradalo skoro 200.000 ljudi. «U izmijenjenoj optužnici paljanskom krvoloku Radovanu
Karadžiću sudit će se za genocid na području cijele
BiH, i to nikada nije bilo upitno». Upravo su ovom
izjavom glavnog haškog tužioca Serge Brammertza, odbačene sve sumnje i strahovi da će Karadžić
izbjeći kaznu i odgovornost. Brammertz je ovo
kazao tokom susreta sa članovima pet udruženja
žrtava rata iz naše zemlje, među kojima su bili
predstavnici majki Srebrenice, “Žene-žrtve rata”,
Udruženja logoraša BiH te žrtava iz Bratunca, Krajine, Višegrada...
- U razgovoru koji je trajao više od dva sata, Bramerc nam je kazao kako su špekulacije o tome da
će Karadžiću biti suđeno samo za Srebrenicu krajnje neosnovane, dodajući da o takvom čemu nikada
nije bilo govora. Također, kazao je da se trenutno
razmatra mogućnost stavljanja krvoloku na teret
genocida u oko 40 bh. općina, a da će ih se minimalno 20 naći u optužnici – kazala je nakon susreta
Munira Subašić, predsjednica Udruženja “Majke enklava Srebrenica i Žepa”.

Zvornik – Kamenica

NOVA MASOVNA
GROBNICA

Na lokalitetu Kamenica kod Zvornika tuzlanski tim
Federalne komisije za traženje nestalih lica otvorio
je sekundarnu grobnicu u kojoj je uočeno 30 do
40 skeleta, potvrdio je šef ovog tima Murat Hurtić.
Hurtić je rekao da još nije izvađen nijedan skelet,
jer je tek skinut površinski sloj grobnice. On je naveo da su u grobnicu ukopani Srebreničani koji su
nastradali u julu 1995. godine i dodao da su tijela
prenesena iz primarnih grobnica iz Branjeva i Pilice.

Globalno zagrijavanje

SJEVERNI POL
POSTAO OTOK!

Sjeverni pol je prvi put u povijesti čovječanstva
postao otok. Kako prenosi britanski list Daily Mail,
najnovije satelitske fotografije pokazuju kako je
otapanje leda prvi put otvorilo Sjeverozapadni i
Sjeveroistočni prolaz, što omogućava da se oplovi
cijeli Sjeverni pol.
Brodarskim kompanijama ovaj prirodni fenomen ide
naruku, ali znanstvenici su iznimno zabrinuti jer ovo

pokazuje koliko je uistinu velik problem globalnog
zatopljenja.
Znanstvenici poručuju kako ovo može značiti
početak kraja Sjevernog pola. Već se 2005. godine otvorio Sjeveroistočni prolaz kod Rusije, ali je
Sjeverozapadni kod Kanade ostao zatvoren.
Najnovije satelitske snimke pokazuju da se prvi put
u najmanje 125 hiljada godina otvorio i taj prolaz,
pa je Sjeverni pol postao otokom, prenosi HRT.
U slučaju da se topljenje leda nastavi ovim tempom, zabrinuti znanstvenici prognoziraju da bi već
nesretne 2013. godine cijeli Sjeverni pol tokom ljetnih mjeseci mogao biti otopljen.

Ivica Dačić, potpredsjednik
Vlade i ministar unutrašnjih
poslova Srbije boraveći
u BiH kazao

RATKO MLADIĆ
NIJE LOCIRAN

Potpredsjednik Vlade i ministar unutrašnjih
poslova Srbije Ivica Dačić boraveći u Banjoj
Luci rekao je da nije tačna informacija da je
haški optuženik Ratko Mladić lociran u Srbiji,
kako tvrde neki mediji. “Ta informacija nije
tačna”, rekao je Dačić i dodao da to što je
neko optužen pred Haškim tribunalom (ICTY)
ne znači da Srbija, a pretpostavlja i RS, ne
treba da pruže svu neophodnu pomoć njihovim porodicama.

Nafta u BiH svjetska vijest

POTOK “CRNOG
ZLATA” IZBIO NA
POVRŠINU!

Istraživanja u Tuzlanskom kanotnu su pokazala da postoji zaliha nafte od 50 miliona tona,
koja bi se mogla eksploatisati u sljedećih 30
godina. U naselju Simin Han, u blizini Tuzle, otkriven je “potok” crnog zlata. Samo
u sjeveroistočnoj Bosni vrijednost nalazišta
tog energenta procjenjuje se na 80 milijardi
dolara.
Nafta je nedavno izbila je na površinu iz
nalazišta koje su prije istraživale kompanije iz Engleske i Amerike od 1973. do 1991.
godine, a za pronalazak su zainteresovale
brojne kompanije iz inostranstva, posebno iz
Malezije, Engleske i Kanade.

Biljana iza rešetaka

MILOSRĐE
ZA ZLOČINCA

Puštanje Biljane Plavšić na
prijevremenu slobodu bila
bi velika greška, izjavio u
pismu Parlamentu Švedske
član Predsjedništva Bosne
i
Hercegovine
Željko
Komšić.
“Kao
član
državnog
Predsjedništva, ali i osobno, smatram da bi, s
obzirom na težinu djela
za koje je osuđena, bilo kakav akt milosrđa
prema dotičnoj bio velika greška i uvreda za
žrtve i porodice žrtava zločinačkog poduhvata
u kojem je učestvovala i za koji je osuđena”,
kaže se u pismu Željka Komšića.

Festival nacija u St. Louisu

Locirani u srcu bosanske zajednice!

LEMAY INTERNAL MEDICINE

Treba li vam klinika do koje možete doæi za
nekoliko minuta i gdje svoje zdravstvene
probleme možete opisati na bosanskom
jeziku?
Trebate li doktore koji æe pristupiti vašem
problemu kao svom vlastitom?
Nazovite nas: 314-543-5984
i na bosanskom jeziku
Zakažite apointment.

LEMAY INTERNAL MEDICINE
Moderna medicina.
Tretman sa razumijevanjem.
Josef Wood,
doktor medicine

Emir Keriæ,
doktor medicine

Residency:
St. John’s Mercy,
St. Louis

Residency:
SLU Hospital
Forest Park Hospital

Medicinski Fakultet
University of Illinois

Medicinski Fakultet
Univerzitet u
Banja Luci

2900 Lemay Ferry Road Suite 208
St. Louis, MO 63125
314-543-5984

Designed by the Bosnian Media Group

HILJADE LJUDI NA
JEDNOM MJESTU

Internacionalni Institut St. Louis
se godinama brine i stara o novim
doseljenicima u ovaj grad. Asistirao je
skoro svim našim ljudima ne samo kod
preseljenja u St. Louis nego i kasnije,
kada je trebalo pronaći posao, i nastaviti život u novima uslovima. Jedna
od aktivnosti ovog Instituta koja iz
godine u godinu prerasta u tradiciju
jeste i godišnji Festival nacija koji se
održava u Tower Grove Parku u South
City St. Louis.
Ova godina se činila posebno sa dobrim odzivom. Park je bio ispunjen
autima od ulaza do izlaza, a i okolne
ulice Magnolia i Arsenal su također
bile načičkane vozilima posjetilaca.
U samom parku na hiljade ljudi, svih
boja i nacija. Štandovi, među kojima
je i naš… Svake godine restoran Grbić
ne propusti priliku da svojim specijalitetima
reprezentuje
bosansku
kuhinju, vrijedna vlasnica Mina Grbić,

u momentu dok prolazimo pokraj
štanda, dijeli besplatno po ćevap da
prolaznici probaju, među kojima je
izgleda puno onih koji odobravanjem
glavom potvrđuju da je naša mesna
poslastica zaista ukusna.
U momentu kad smo bili prisutni na
Festivalu, na nekoliko mjesta nastupale su folklorne grupe raznih nacija.
Doznajemo da su i naši folkloraši nastupali.
Mirisi razni, zvuci različite muzike,
opšta atmosfera u parku zaista predivna, samo da nije i pretoplo vrijeme,
bilo bi perfektno.
Prisustvo hiljada građana ovog grada,
pokazuje da ovom gradu svakako
treba ovakvih događanja, okupljanja,
šetnje… Za nadati se da će Internacionalni Institut uspjeti da očuva ovu
tradiciju i da ćemo i sljedećeg ljeta
ponovo vidjeti Festival nacija u St.
Louisu.

15. septembar 2008.

Na Venecijanskom festivalu
prikazan film Namika Kabila

Kako sakriti rad na internetu

ZAGARANTIRANA PRIVATNOST ČUVAR NOĆI
Kompanija Microsoft objavit će probnu verziju Internet Eksplorera 8 koja će korisnicima omogućiti
da lako spriječe ukućane da vide šta su radili na
Internetu. Krisnici nove verzije Microsoftovog programa za pretraživanje Interneta će uključivanjem
opcije privatna pretraga (InPrivate Browsing)
spriječiti osobe s kojima dijele kompjuter da vide
šta su radili na Internetu. Kada korisnik uključi tu
opciju, kompjuter neće čuvati adrese stranica, podatke o internet pretrazi, kao ni šifre i formulare
koji su se pojavljivali tokom pretrage, a na kraju
rada obrisat će i sve podatke koje računar sakupi
tokom pretrage u cache memoriji. Druga probna
verzija Internet eksplorera 8 (IE 8 Beta 2) pružat
će i opciju InPrivate Blocking, koja će korisnike
obavještavati kada naiđu na sadržaje koji čuvaju
historiju pretraga pojedinačnih korisnika za potrebe
oglašivača.
Konkurent IE8 Mozilla također se trudi da unaprijedi
zaštitu podataka u svom Firefox i za početak 2009.
godine najavio je novu verziju, koja će sadržavati
opciju privatne pretrage.

Milan Pavlović

Ta opcija korisnicima će omogućiti ne samo da unaprijed odluče da se podaci o predstojećim pretragama Interneta brišu, već i da naknadno Internet čitaču nalože da izbriše sve podatke o pretrazi
Interneta u prethodnih nekoliko sati.

Google-ov satelit
kontrolira vojska

Svjetska premijera dugometražnog filma
“Čuvari noći” scenariste i reditelja Namika
Kabila upriličena je u okviru 65. Venecija film
festivala. Publici u Veneciji predstavili su se
glumci Vahid Piralić, Milan Pavlović, Haris Alić
i Mediha Musliović, dizajner zvuka Igor Čamo,

Namik Kabil
montažer Timur Makarević, izvršni producent
Adis Đapo, direktor filma Ognjen Dizdarević,
te producentica Amra Bakšić-Čamo. Režiser
i scenarist Namik Kabil je, nakon projekcije,
izjavio za Agenciju Fena da je zadovoljan
reakcijama publike. A kako se film, između
ostalog, bavi i postratnom Bosnom, većina pitanja nakon projekcije bila je vezana upravo
za ovu temu.

Nove predstave

Googleov satelit GeoEye-1 uspješno je ušao u orbitu i isporučio prve podatke postaji u Norveškoj.
GeoEye-1 komercijalni je satelit s najvećom rezolucijom u orbiti, pa nije čudno da može prikazivati
objekte na ...
... Zemljinoj površini koji su manji od metra i to u
boji. Podaci iz satelita koristit će se u programima
kao što su Google Earth i Google Maps i niti jedna

OMER I
MERIMA

kompanija osim Googlea neće moći koristiti satelit
osim Ministarstva obrane SAD-a koji zapravo kontrolira objekt.

Političke križaljke

POVRATAK AMERIKANACA
U Sarajevu obnovljeni sastanci lidera šest vodećih
političkih stranaka sa zamjenikom pomoćnika
državnog sekretara Sjedinjenih Država za Evropu. Bošnjački i hrvatski političari iskoristit će
ovaj sastanak za aktivno lobiranje kako bi se
američka administracija aktivno uključila u pro-

bmg

www.bosnianmediagroup.ba

www.bmg.ba

ces reformi Ustava. Predsjednik Saveza nezavisnih socijaldemokrata Milorad Dodik izjavio je da
će prenijeti stav da je u Bosni i Hercegovini prisutan problem funkcionisanje institucija i nerealnih
zahtjeva prema tim institucijama.

Pripreme za praizvedbu teksta “Balada o
Omeru i Merimi”, dramskom prvjencu mladog pisca iz Visokog Ferida Sokolovića, traju
u punom kapacitetu već od 2. septembra.
Na sceni Narodnog pozorišta u Sarajevu ovu
predstavu režirat će Sulejman Kupusović.

Održana kišna dova na
lokaciji Djevojačke pećine

U naselju Brateljevići kod Kladnja

Turistička zajednica Tuzlanskog kantona posjetiteljima je poklonila oko
100.000 razglednica i 5.000 prospekata općine Kladanj, u kojima se
promoviraju
turistički
potencijali
planine Konjuh, Djevojačke pećine,
Muške vode...
Više od trideset hiljada ljudi posjetilo
je u nedjelju 31. augusta 2008. godine Djevojačku pećinu u naselju
Brateljevići kod Kladnja i prisustvovalo tradicionalnoj kišnoj dovi, koja se
decenijama održava na ovom lokalitetu. Posjetioci iz svih krajeva Bosne
i Hercegovine u Kladanj su počeli
pristizati u ranim jutarnjim satima

kako bi prema Djevojačkoj pećini iz
Kladnja ispratili konjanike u narodnoj
nošnji, koji su do Brateljevića jahali
dva sata.
Djevojačka pećina je uz Ajvatovicu
najveće dovište u BiH, a za nju je vezana legenda o Djevojci čiji se mezar
nalazi na uzvišenju na kraju Pećine.
Upravo je na ovom mjestu veliki broj
vjernika prije učenja kišne dove,
klanjao namaz i pomolio se za dušu
Djevojke po kojoj je Pećina dobila ime.
U narodu ovoga kraja važi uvjerenje
da umivanje vodom koja curi niz zidove pećine donosi zdravlje.
Podne-namazu i učenju dove ispred

Ispunjene dvije trećine prioriteta Evropske
komisije o napretku BiH

ROK DO KRAJA
SEPTEMBRA

U potpunosti su ispunjene dvije
trećine od ukupno 30 prioriteta koje
vlasti BiH trebaju realizirati do kraja septembra kako bi izvještaj Evropske komisije o napretku BiH bio
pozitivan. Ovo je za agenciju FENA

kazao predsjedavajući Zajedničke
komisije za evropske integracije
Parlamentarne skupštine BiH Halid
Genjac nakon sjednice ove komisije
u Sarajevu.

Vanjska politika

AMBASADORI I
KONZULI U SARAJEVU
Pedeset i šest ambasadora, generalnih konzula i šefova misija diplomatsko-konzularnih predstavništava
BiH boravilo je u Sarajevu u okviru

Segregacija
i nastavni
programi

petodnevnog savjetovanja. Oni su
doputovali na poziv Ministarstva vanjskih poslova BiH, koje na ovaj način
želi postići bolju efikasnost.

IZMIJENITI NASTAVNE
PROGRAME

Šef OSCE misije u BiH ambasador
Douglas Davidson, koji napušta ovu
dužnost, pozvao je obrazovne vlasti
u BiH na poštivanje Okvirnog zakona o osnovnom i srednjem obrazovanju, koji traži zajedničku jezgru,

devetogodišnje osnovno obrazovanje i posvećivanje najkraćeg mogućeg
vremena nacionalnoj grupi predmeta. Davidson smatra da segregacija
nije najveći problem već je problem
ono što djeca uče u školama.

Djevojačke pećine prisustvovao je i
tuzlanski muftija Husejin ef. Kavazović
koji je vjernicima uputio prigodnu ramazansku čestitku i poželio im ugodne
dane posta.
Podsjetimo,
Manifestacija
Dani
Djevojačke pećine trajala je od 25. do
31. augusta 2008. godine i obilovala
je nizom kulturnih i vjerskih sadržaja.
Turistička zajednica Tuzlanskog kantona i ove godine je aktivno podržala
organiziranje ove manifestacije, na
ovaj način promovirajući Djevojačku

pećinu kao jednu od najatraktivnijih
turističkih destinacija u Bosni i Hercegovini.
Na ulazu u pećinu Turistička zajednica
Tuzlanskog kantona je posjetiteljima
poklonila oko 100.000 razglednica i
5.000 prospekata općine Kladanj, u
kojima se promoviraju turistički potencijali planine Konjuh, Djevojačke
pećine, Muške vode. Prema najavi organizatora manifestacije Dani
djevojačke pećine 2009. bit će održani
16. augusta 2009. godine.

APARTMANI ZA
RENTANJE
“Mi vjerujemo da bi hlađenje trebalo biti besplatno”

BESPLATNO - grijanje, hlađenje,
gas - sve mi plaćamo
Apartmani sa jednom ili dvije spavaće sobe
$550 ili $650 bez ekstra naplateza troškove
hlađenja ili grijanja
Parket u sobama i keramičke pločice u kuhinjama
Prelijepi St.Louis Hills, jedan blok od Wilmore parka
Osigurana zgrada, parking u prizemlju, uz mašine
za veš kao i prisustvo building menadžera
Na raskršću Hamton Ave i Sunshine Blvd.

Nazovite
Jerry Davis
Margaret Wright Realtors
961 - 0707

15. septembar 2008.

Kandidat za potpredsjednika USA, senator Joe Biden u St. Louisu

BUDUĆI POTPREDSJEDNIKVELIKI PRIJATELJ BOSNE
Senator Biden tokom agresije na
Bosnu i Hercegovinu obavljao
funkciju predsjednika Komiteta
za vanjske politiku američkog
Senata. Kao istaknuti član ovog
Komiteta inicirao je i podržavao
mnogobrojne rezolucije koje su
imale za cilj zaustavljanje srpske
agresije na Bosnu i Hercegovinu,
spašavanje civilnog stanovništva
i dopremu humanitarne pomoći.
Piše: Murat Muratović

K

ada je predsjednički kandidat Barack
Obama obznanio svoju odluku o izboru senatora Joe Bidena za mjesto
budućeg potpredsjednika USA, čini
se, niko na svijetu, nije osjetio veću radost od
onih koji vole Bosnu i Hercegovinu, posebno
Bošnjaka. Senator Biden je baš ove godine dobio nagradu “Srebrenica 1995.” zbog zalaganja
prije, tokom i poslije rata u BiH za opstanak
Kao istaknuti član ovog Komiteta inicirao je i
podržavao mnogobrojne rezolucije koje su imale
za cilj zaustavljanje srpske agresije na Bosnu i
Hercegovinu, spašavanje civilnog stanovništva
i dopremu humanitarne pomoći. Senator Biden
se zalagao u američkom Senatu i za ukidanje nametnutog embarga na uvoz oružja radi
naoružavanja Armije BiH. Istovremeno je zagovarao energičnu intervenciju zračnih snaga
NATO-a kako bi se zaustavili zločini srpskih
snaga u Bosni i Hercegovini. Zalaganje senatora Bidena za pomoć Bosni i Hercegovini nije
prestalo zaustavljanjem agresije i genocida.
Tokom proteklih nekoliko godina, senator je

ove države. Susrećući se sa potpredsjednikom
Udruženja preživjelih srebreničkog genocida,
Rusminom Topalovićem u St. Louisu, neposredno
prije svog nastupa u prepunoj srednjoškolskoj
dvoranu u Mehlville High School, doslovce je rekao, da se žestoko nosio sa Miloševićem i da je
u Srebrenici zaista počinjen genocid što je kasnije i presuđeno odlukom Suda u Hagu.
Mala grupa Bošnjaka je imala privilegiju da
sa grupom u kojoj su bili Mayor Francis Slay,
Congressman Russ Carnahan i ostali zvaničnici
grada St. Louisa, bude u samom dočeku Senatora Bidena u prvima sobama dvorane u Mehlville. Osim Topalovića, tu su bili još Muhamed
Hasić - imam Islamske zajednice St. Louis, Murat Muratović - potpredsjednik UO KBSA, Ismet
Salkić i Samir Nikšić - članovi UO IZ, zatim Ibra-

him Vajzović - predsjednik organizacije Bosnian
United Community i Amir Karadžić - predsjednik Udruženja Prijedorčana.
Senator Biden se obratio građanima St. Louisa
u prepunoj dvorani, obećavši stvarne promjene
koje republikanci ne mogu donijeti, posebno
kada je riječ o vanjskoj politici USA, kao i o
unutrašnjim problemima, ponajviše skupom
zdravstvu, galopirajućoj inflaciji, opadanju
vrijednosti dolara, nezaposlenosti i kreditnim
problemima vlasnika kuća. Kompletan govor
Senatora Bidena možete poslušati na našoj web
strani www.bosnianmediagroup.com.
Tokom dodjele nagrade “Srebrenica 1995.”,
Reis ul ulema Mustafa Cerić je istakao da je:
“Senator Biden tokom agresije na Bosnu i
Hercegovinu obavljao funkciju predsjednika
Komiteta za vanjske politiku američkog Senata.

dao svoju punu podršku ključnim rezolucijama
američkog Senata koje se odnose na BiH. U septembru 2002. godine je američki Senat usvojio
rezoluciju senatora Bidena u kojoj je obilježena
deseta godišnjica američkog priznanja BiH.
Senator Biden je dao i ključnu podršku rezoluciji američkog Senata usvojenoj u junu 2005.
godine kojom je potvrđena agresija na BiH i
genocid nad Bošnjacima.”
Sve ovo ne treba zaboraviti!

Posjeta Bosansko-Američkom Islamskom Centru Utica, NewYork

URUČENA NOVČANA HEDIJA
DŽEMATLIJAMA IC-a U UTICI
U jednom momentu, vidjeli smo ploču
sa mjesecom i zvijezdom koja je
ponosno i visoko postavljena na ulaz
u džamiju. U tom trenutku smo znali,
to je ta Allahova dž.š. kuća. Ispred
džamije je bilo parkirano mnoštvo
kola džematlija koji su izvan svojih
redovnih poslova došli da rade i renoviraju ovaj objekat koji će inšhallah
pokazati svima da je Islam religija
mira i tolerancije.
Nakon klanjanja Sabah namaza članovi
odbora bosanskohercegovačkog Islamskog Centra New York (BHICNY)
krenuli su na put prema Utica, NY u
ranim jutarnjim satima 27. augusta.
Odbor je naime donio jednoglasnu odluku da svi članovi odbora i džemata
koji mogu da idu za Uticu prije Ramazana odu i obiđu našu braću u
Islamu i naše Bošnjake koji žive i
rade u ovom dalekom djelu države

Pred ulazak u Uticu srca su zadrhtala
pred susret sa našim zemljacima i sa
prelijepom džamijom koja, kako smo
kasnije saznali, djeli komšijsku među
sa zgradom opštine grada Utica.
Svaku crkvu koju smo vidjeli nagađali
smo da li je to ta koja će postati
džamijom. U jednom momentu, vidjeli
smo ploču sa mjesecom i zvijezdom
koja je ponosno i visoko postavljena
na ulaz u džamiju. U tom trenutku
smo znali, to je ta Allahova dž.š.
kuća. Ispred džamije je bilo parkirano
mnoštvo kola džematlija koji su izvan svojih redovnih poslova došli da
rade i renoviraju ovaj objekat koji će
inšhallah pokazati svima da je Islam
religija mira i tolerancije.
U džamiji smo pronašli i predsjednika ovog velikog džemata, gospodina
Avlima Tricića, kako sa još nekoliko
džematlija marljivo radi. Jedan član

New York. Razlog našem putu bio je
uručivanje novčane hedije, te predramazanska posjeta džematlijama
bosanskohercegovačkog
Islamskog
Centra u Utici koji su odskoro kupili
zapuštenu crkvu u samom centru grada Utica i koja je u početnim fazama
renoviranja u džamiju. Na čelu sa Salemom ef. Čečunjaninom, krenulo se
na četvorosatni put prema Utici. U
džematu sa efendijom bili su predsjednik BHICNY-a Vahid Durmić, sekretar Besim Handanović i član džemata
zadužen za dženaze i mezarje, Mujo
Bačović.
Najgori dio puta bio je onaj da se
izađe iz grada New York jer su autoputevi već bili puni. Dug put do Utice
dao nam je vremena da raspravljamo
o temama koje se tiču našeg džemata
i kako poboljšati stanje Bošnjaka ovdje u USA.

džemata nam je rekao da ako ovako
nastavi, predsjednik će imati i preko
1000 radnih sati dobrovoljnog rada
za Allahovu dž.š. kuću. Molimo Allaha dž.š. da sve njih nagradi sa još
ljepšim kućama u džennetu.
Čim su primijetili da su musafiri ušli
u džamiju svi su nam prišli i pokazali svoju dobrodošlicu. Nešto kasnije
grupi se pridružio i glavni Imam, i jedan od glavnih krivaca za ovaj veliki
projekat, Ahmedin ef. Mehmedović.
Predsjednik Vahid Durmić je iskoristio
ovu priliku da uruči skromnu donaciju predsjedniku Avlimu Triciću ispred
našeg džemata. Lijepo je spomenti da
su oba predsjednika, Tricić i Durmić,
također komšije i u Bosni tako da je
ovaj komšijski i bratski susret još bliže
uvezao naša dva džemata.
Nakon bratskih i ljubaznih riječi,
prešlo se na obilazak ovog prelijepog i

ogromnog centra. Ulaskom u glavnu i
najveću prostoriju gdje će se obavljati
namaz osjetila se toplina i mir jer izgled unutrašnjosti, iako još nedovršen,
već odiše sa skladnošću i mirom. ”Ovo
je brdo zlata” konstatovali su musafiri
koji su bili zadivljeni ovom Allahovom
kućom koja će inšhallah uskoro biti
otvorena za rad.
Pred ručak, džematlije su se otimale
kod koga ćemo na kahvu i ručak.
Zaista nam je bilo teško da odlučimo,
a da ne uvrijedimo nikoga. Tu je
čak bilo i školskih prijatelja od naših
musafira, tako da nam je i to otežalo
odluku. No napokon, na ručak se
otišlo u obližnji hotelski restoran gdje
rade naši momci i djevojke, tako da
smo se i tu osjećali baš kao u našoj
Bosni. Poslije se otišlo na podne namaz, nekoliko neizbježnih kahva i jedan mali obilazak grada Utice.
Zaista dan je bio prekratak da se sa
svima vidimo i da svima udovoljima.
Kako nam je rekao Durmić “Danas se

osjećam prelijepo, jer sam vidio moje
rođake i moju braću u Islamu.”
Ne smijemo također zaboraviti i sestre, džematlijke, koje su integralni
dio ovog džemata. Po našem dolasku,
u znak dobrodošlice, one su došle i
počastile nas sa kahvom i kolačima.
Na tome se puno zahvaljujemo.
Ipak, najteže je bilo kada je došlo vrijeme za rastanak sa našim prijateljima. Iskreno se nadamo da će nam
ovo lijepo iskustvo sa džematom Utica dati još više razloga da se ponovo
posjetimo.
I na kraju da kažemo da sve džematlije
BHICNY imaju selame iz džemata u
Utici.
Nadamo se da će nam ovi Ramazanski
dani donijeti više sabura, rahatluka i
imana. Neka nam je Allah dž.š. svima
na pomoći u ovom dragom mjesecu a
i uvijek.
RAMAZAN ŠERIF MUBAREK OLSUN

glas

Bilten Kongresa Bošnjaka Sjeverne Amerike		
12. august, 2008
Otvoreno pismo Kongresa Bošnjaka Sjeverne Amerike (KBSA)
Poštovana Condoleezza Rice
Sekretar Ministarstva Vanjskih Poslova
Ministarstvo Vanjskih Poslova SAD
2201 C Street NW
Washington, D.C. 20520
Poštovani David Emerson, P.C., M.P
Dom Predstavnika
Ottawa, ON K1A 0A6
Poštovani Javier Solana
Visoki Predstavnik za zajedničku Vanjsku i Sigurnosnu Politiku,
Generalni Sekretar Savjeta Europske Unije (EU)
Savjet Europske Unije
Rue de la Loi, 175 B-1048 Brussels

Poštovana Državna Sekretarice, Poštovani Ministre i Poštovani Visoki Predstavniče:
Kongres Bošnjaka Sjeverne Amerike (KBSA), krovna organizacija koja zastupa 350.000 Bošnjaka nastanjenih u SAD i Kanadi vam piše sa velikom zabrinutošću za budućnost Bosne i Hercegovine. Pozdravljamo
uhićenje ratnog zločinca Radovana Karadžića i njegovo brzo izručenje Haškom tribunalu. Ovo predstavlja
jedan od mnogih prijeko potrebnih koraka ka poboljšanju stanja u BiH. Uprkos tome, sve učestalije se
pojavljuju znakovi nedemokratskih procesa koji se dešavaju u BiH.
Najnoviji napadi na principe slobode, demokracije, poštovanja ljudskih prava i osnovnih sloboda i slova zakona su prošli neopaženo od strane međunarodne zajednice.Dodatno,unutrašnje snage u Republici
Srpskoj, manjem entitetu kreiranom krvavom kampanjom etničkog čišćenja Miloševića i Karadžića,rade
punom parom na uništenju BiH i rezultata punogodišnjeg rada i milijardi uloženih dolara u BiH od strane
međunarodne zajednice.
Htjeli bi smo da Vam skrenemo pažnju na neke od zabrinjavajućih pojava do kojih je došlo zbog toga što
se politika Milorada Dodika ne kontroliše.
o Kršenje suvereniteta BiH, njenih institucija, simbola i historije. Premijer manjeg entiteta, gospodin Milorad Dodik i njegova nacionalistička retorika su van kontrole. Njegove izjave po pitanju suvereniteta BiH,
njenih institucija, historije, i uvredljivi komentari o žrtvama i preživjelima genocida su de facto uništili
dekade reformi. Gdin. Dodik je uspio da zaustavi jedini istinski valjan pokušaj reforme policije ponuđen
od strane gdina. Lajčaka, Visokog Predstavnika. Gdin. Dodik je uspostavio paralelne organe vlasti unutar
Republike Srpske da bi na taj način uništio suverenitet BiH na tom dijelu teritorije. Koristi svaku priliku
koja mu se pruži da podriva BiH. Dodikovi komentari su trebali biti dovoljan povod za njegovo skidanje sa
položaja nekoliko puta. Ali, do to toga nije došlo zbog toga što Visoki Predstavnik nije reagovao u dotičnom
trenutku, bez obzira na bonske ovlasti kojima se Visoki Predstavnik može koristiti za smjenjivanje Dodika. Umjesto toga, gdin. Lajčak je revno radio na tome da se putovni dokumenti familije ratnog zločinca
Karadžića vrate članovima njegove porodice.
o Povrede ljudskih prava i prava na okupljanje. U nekoliko navrata, policijski aparat gdina. Dodika je
spriječio građane, preživjele jedne od najbrutalnijih agresija i genocida nad civilima, da posjete mjesta
gdje su članovi njihovih porodica bili mučeni, ubijeni i pokopani. Ukidanje prava na komemoraciju umrlih
od agresije je u biti duplo ubistvo. Poricanje Holokausta je prekršaj koji se kažnjava; isto tako bi poricanje
genocida koji se dogodio u BiH trebao biti kažnjiv kao krivično djelo.
o Povrede vjerske slobode i propust u štićenju historijskih i svetih objekata. Desili su se mnogi napadi na
povratnike izbjeglice, ispadi vandalizma i napadi na džamije u Republici Srpskoj i prijetnje imamima. Pravo
na vjersku molitvu je jedno od najosnovnijih prava koje postoji koje se mora zaštiti.
BiH se dokazala kao partner EU-a i SAD-a u njihovim akcijama u Afganistanu i Iraku i po pitanju antiterorizma. Vi, vođe slobodnoga svijeta i predstavnici mira i stabilnosti u ovom regionu bi se trebali založiti da
međunarodne investicije kao i sloboda i demokracija u BiH budu zaštićene. Dodatno, stabilnost je ključni
faktor budućnosti BiH i njenog članstva u EU i NATO-u. Premijer Dodik bi trebao odmah biti smijenjen sa
njegove funkcije i paralelne institucije koje je on kreirao bi trebale odmah biti ukinute.
Nama je potrebno sveobuhvatno, podržano, i dugoročno zalaganje za ispunjenje međunarodnih obaveza
naspram BiH. Sa Dodikom na vlasti u manjem entitetu razvijanje mira i napretka u Bosni su spriječeni.
Međunarodna zajednica je zakazala i nije zaštitila Bosnu u toku rata; da li će opet zakazati i propustiti
priliku da Bosni pruži šansu da ostvari svoje pravo i postane demokratska, multietnička država sa centraliziranom vladom?

Trinaest godina
od srebreničke
tragedije
Prošlo je trinaest godina od srebreničke operacije Vojske Republike Srpske u kojoj je
počinjen najveći ratni zločin u Evropi posle
Drugog svetskog rata, okvalifikovan u četiri
presude Međunarodnog krivičnog tribunala za
ratne zločine u Hagu (MKTJ) kao genocid.
Međunarodni sud pravde (MSP), prvi put u
svom postojanju, je utvrdio da je jedna suverena država Srbija odgovorna po Konvenciji
UN o sprječavanju i kažnjavanju zločina genocida iz 1948. godine. Srbija je prekršila svoju
obavezu da spriječi genocid i kazni izvršioce
i naredbodavce zločina. Mnogobrojne analize
srebreničkog masakra počinjenog od strane
srpskih vojnih formacija, ocjenjuju i kao veliki poraz međunarodne zajednice, budući da
snage UN nisu uspjele da u zoni koju su proglasile zaštićenom, spriječe svirepu likvidaciju
više oko osam hiljada i raseljavanje 25 hiljada
Bošnjaka.
Srebrenici pripada pravo da bude vraćena na
stanje prije genocida, bez obzira na legitimitet Daytonskog mirovnog sporazuma. Ovo
pravo Srebrenice da bude vraćena na stanje
prije genocida nema zapravo ništa sa samim
Daytonskim mirovnim sporazumom, osim da
dovede Daytonski mirovni sporazum (time i
Vijeće za implementaciju mira) podlijeganju
presudi MSP i žrtvama Srebrenice. Legalni
princip obavezuje Vijeće sigurnosti UN da osigura provedbu presude MSP u dijelu vezanom
za genocid u Srebrenici, kao i po drugim dijelovima presude o obavezama Srbije.

U ime KBSA
Emir Ramić
Predsjednik Upravnog Odbora KBSA

Najfundamentalniji dio Daytonskog mirovnog
sporazuma je iznevjeren: organizovanje povratka i restauriranje mogućnosti građana Srebrenice da nastave sa životima tamo gdje su
nasilno i zločinački zaustavljeni; a po tom
pitanju iznevjereni su i većina žrtava genocida, ratnih zločina i zločina protiv čovječnosti
po cijeloj BiH. Traba imati u vidu da je ovaj
najfundamentalniji dio Daytonskog mirovnog
sporazuma bio suštinski uvjet da se Bosna i
Hercegovina vrati stanju normalnosti i krene
putem progresa.
Niko nema pravo da nameće žrtvama rješenje
koje bi bilo po “mjeri” ili “zadovoljavalo” “Daytonski okvir” i politički entitet “Republika Srpska” čiji su organi izvršili zločine.
Presuda MSP jasno daje do znanja da je ustavno uređenje koje je bazirano na etno-teritorijalnim principima direktno uslovljeno genocidom i planiranjem genocida. Ta odluka, stoga,
daje nalog da se rezultati genocida ponište, a
to je moguće isključivo kroz donošenje novog
ustava koji će kreirati demokratski sistem vlasti
u skladu sa multietničkim karakterom BiH koji
je postojao prije genocida.

CC:
Dr. Haris Silajdzic, predsjednik Predsjedništva BiH
Uvaženom Miroslav Lajčak Visoki Predstavnik i EU Specijalni Predstavnik u BiH
Članovima Savjeta za uspostavljanje mira
Ambasadoru John Bruton, Delegacija Europske Unije za Europsku Komisiju pri SAD

			
			
			

Zahtjevamo Vaše ažurno obraćanje pažnje po ovom pitanju.
S poštovanjem,

U ime UO KBSA
Emir Ramić
Predsjednik UO KBSA

glas

Bošnjačka povelja

Bošnjačka povelja iz 2008.
godine obznanjuje sazivanje
Svjetskog kongresa Bošnjaka
Stotinu i trideset godina traje proganjanje i raseljavanje
bošnjačkog naroda, zbog čega je danas više Bošnjaka u
svijetu, nego u Domovini. Petnaest godina nakon historijskog Bošnjačkog sabora, kada je Bošnjacima vraćeno
njihovo povijesno ime, Bošnjaci se umrežavaju u svjetsku
organizaciju, sa nijetom da objedine sve svoje duhovne
i ekonomske potencijale. Svjetski kongres Bošnjaka
ima za cilj da inicira osnivanje dvije temeljne ustanove
bez kojih je nemoguće planirati bošnjačku budućnost:
prva je – Muzej genocida nad Bošnjacima, druga je –
Bošnjačka akademija.
Dejtonski ugovor je ugrozio ideju Bosne i bosanski duh, podjelom jedinstvenog državnog i
društvenog bosanskohercegovačkog tkiva, što je
bosanskohercegovačkim susjedima omogućilo nastavak takozvanog demokratskog prava povezivanja sa
unutarbosanskohercegovačkim izvršiocima agresije i
genocida. Tako je Dejtonski ugovor nastavak rata drugim
sredstvima protiv Bosne i Hercegovine i Bošnjaka, sa istim ciljem uništavanje države i društva u Bosni i Hercegovini, na šta Bošnjaci još nemaju kolektivni nacionalni
odgovor.
Kao što je agresija sastavni dio historije Bosne i Hercegovine, tako je i genocid sastavni dio historije Bošnjaka.
Unatoč mnogobrojnim genocidima nad Bošnjacima,
Bošnjaci su jedini narod u Evropi koji nikada nije imao
fašističku ideologiju za uništavanje drugog, koji nikada
nije imao vlastiti organizovan fašistički pokret za agresiju
na drugog, što je velika civilizacijska i demokratska tekovina na koju Bošnjaci trebaju biti ponosni. Bošnjačka
žrtva je trajno određenje bošnjačkog identiteta. Nastojanje da se bošnjačka žrtva izbriše iz bošnjačke stvarnosti
zločinačko je i opasno, i taj projekat zastupaju kreatori
i pomagači genocida nad Bošnjacima. Kultura pamćenja
treba biti glavna vaspitna disciplina u bošnjačkoj porodici, a iskustvo žrtve treba pratiti sve nacionalne projekte u Bošnjaka. Stoga se osniva Muzej genocida nad
Bošnjacima, kao centralna nacionalna ustanova koja će
u duhu povijesnih iskustava odgajati bošnjački narod.
Muzej genocida će ostvarivati svakodnevno, edukativno i
kreativno prisustvo u bošnjačkoj stvarnosti, i predstavljat će vrelo bošnjačke duhovnosti. Kontinuitet odumiranja bošnjačkog naroda upozorava da se bošnjački narod ne može oslanjati samo na bošnjačku politiku koja
nije odgovorila historijskim izazovima, jer je ignorirala
bošnjačke akademske potencijale. Osnivanje Bošnjačke
akademije je projekat nacionalnog spasa, s obzirom da
bošnjačka agonija traži okupljanje i djelovanje najumnijih Bošnjaka. Bošnjačka akademija će izrastati iz programskih usmjerenja Muzeja genocida nad Bošnjacima,
te biti glavni kreator nacionalne politike. Bošnjaci su
razvlašćeni u svim bitnim bosanskohercegovačkim
državnim institucijama, tako da oni ne odlučuju ni o jednoj vitalnoj funkciji državnog, društvenog i nacionalnog
razvoja, što rezultira stalno rastućem procesu segregacije i marginilizacije bošnjačke nacionalne komponente,
što traži hitnu akciju. Bošnjaci su jedini evropski narod
koji živi u getu, izložen medijskoj torturi i duhovnoj satanizaciji, što rezultira teškoj kolektivnoj depresiji i masovnom iseljavanju iz Matice. U nedostatku nacionalnih
institucija, Bošnjaci sebe vide očima drugih, što pojačava
osjećaj defetizma i izgubljenosti, što se ne može više
tolerisati. Svjetski kongres Bošnjaka će se pobrinuti da
ovi ciljevi budu crta ispod koje neće ići ni jedan Bošnjak
koji računa na pripadnost svome narodu.

Obrazloženje Bošnjačke Povelje o
formiranju Svjetskog kongresa Bošnjaka
Odavno se osjeća neophodna potreba da se i Bošnjaci po
ugledu na velike i emancipovane narode, povežu i organizuju u jedinstvenu i na demokratskim osnovama postavljenu, nacionalnu zajednicu svih Bošnjaka svijeta.
Bošnjaci kao narod žive u dva odvojena i nepovezana
dijela:
1. Bošnjaci koji žive u matičnoj domovini svih Bošnjaka,
BiH.
2. Bošnjaci koji žive u mnogim zemljama svijeta su razasuti, među kojima su gotovo sve veze pokidane.
3. Takva rascjepkanost i nepovezanost činila ih je vrlo
lakim i beznačajnim faktorom u BiH i dijaspori
4. Neophodno je prevazići vjekovnu razjedinjenost i na
jedinstvenoj platformi povezati sve Bošnjake sa jedinstvenim jezikom, kulturom, tradicijom, duhovnošću,
nacionalnim simbolima, grbom, himnom, zastavom,
ekonomskim prostorom, uz punu pažnju i poštovanje

svih Bošnjaka u zemljama oko
BiH, kao i onim najudaljenijim.
5. Iako su mnogo kasnije
stasali kao narodi, naši susjedi
nas već vjekovima sistematski
i svestrano ignorišu, progone,
ubijaju, pljačkaju i na najbrutalniji način već više puta ponavljaju genocid.
6. Tako je površina naše države
BiH više puta smanjivana, što
je i u posljednjem ratu (1992
- 1995.) u dobroj mjeri postignuto, jer su mnoge teritorije na
veliku žalost opet “očišćene” od
Bošnjaka.
7. Ako je “historija učiteljica
života” nadajmo se da je nas
Bošnjake barem poslije ovog
rata dobro opametila i da smo
shvatili da samo jedinstveni
i organizovani mi Bošnjaci
možemo pružiti snažan otpor varvarskim nasrtajima iz
susjednih zemalja i odbraniti
suverenitet i teritorijalni integritet jedine nam BiH, dajući
na taj način najveći doprinos
očuvanju svjetskog mira i na
međunarodnim konvencijama zasnovanog svjetskog
poretka.
8. Organizovani i povezani Bošnjaci, steći će neophodne
uslove za slobodan i nesmetan razvoj i prosperitet u svakom pogledu.
9. Bošnjaci su jedan od najstarijih naroda na Balkanu,
čija je vitalnost i pored mnogobrojnih ratnih oluja, odigrala značajnu ulogu, a zadnji rat je samo još jednom
potvrdio da je među Bošnjacima stasala još jedna velika
generacija koja je zalažući svoje živote i svoju pamet i
snagu za odbranu BiH ulila veliku nadu i optimizam u
sretniju budućnost BiH i Bošnjačkog naroda.
10. To je ulilo i veliku nadu i povjerenje i Bošnjaka u
dijaspori. koji više nisu ljudi za koje se ne zna odakle su
i kome pripadaju.
11. Međutim veliki je broj Bošnjaka, nažalost, izgubljen
zauvijek, iako su i današnje generacije svjesne odakle
vode porijeklo i da su im davni preci Bošnjaci, no mnogi
su već asimilirani.
12. Ovo Bošnjaka što je uspjelo da preživi sve nedaće koje
su nas potresale, vjerujemo da je potpuno svjesno da bi
bio veliki korak naprijed da se i mi napokon, povežemo i
organizujemo u jedinstvenu zajednicu Bošnjaka u matici
i dijaspori - u Svjetski Kongres Bošnjaka.
13. Bošnjaci iako malobrojan narod svjesni su već,
da samo organizovani i povezani u jedinstvenu i sa
dalekosežnim ciljevima, mogu ući u integracije koje
nameće ujedinjena Evropa u različitostima i “Novi svjetski poredak” i novi duhovni i civilizacijski preporod velikih
svjetskih vjera, kultura, jer ne žele da budu zbrisani sa
političke, društvene i historijske scene svijeta.
14. Veze među Bošnjacima treba da budu trajne i svestrane, a Bošnjaci u dijaspori treba da budu faktor koji
povezuje i spaja BiH i zemlje koje su prihvatile kao svoje
građane naše sunarodnjake.
15. Trebamo iskoristiti kao prednost to što smo razasuti u mnogo zemalja i što smo naučili mnogo jezika i
spoznali mnogo kultura i tradicija u daljim još svestranijim odnosima BiH i tih zemalja.
16. Kako se mi međusobno budemo uvezivali poštovali
i neprekidno budemo unapređivali uzajamnost i organizovanost na najbolji način možemo pokazati i našim
prijateljima a i našim neprijateljima da smo mi Bošnjaci
jedan širokogrud narod i narod sa dugom tradicijom
poštovanja i uvažavanja drugih i drugačijih o čemu
svjedoče mnogi dokumenti u našoj bogatoj kulturnoj i
historijskoj baštini.
Gore navedeni razlozi i još mnogo toga što se može
još dodavati dovoljni su razlozi da je Kongres Bošnjaka
Sjeverne Amerike još na 7. Skupštini u Chicagu 2006.
godine donio Odluku o otvaranju procesa za formiranje
Svjetskog kongresa Bošnjaka.
KBSA će na bazi navedene odluke u narednom
izvještajnom periodu raditi na sazivanju Svjetskog kongresa Bošnjaka.

2. septembar 2008.
KBSA uputio je Harisu Silajdžiću, Nikoli Špiriću, Svenu
Alkalaju, Niki Lozančiću i Mladenu Ivaniću

ZAHTJEV
Kongresa Bošnjaka Sjeverne Amerike (KBSA) u vezi
potpisivanja bilateralnih sporazuma SAD i Bosne i
Hercegovine (BiH) i Kanade i BiH o uvezivanju radnog staža za sjevernoameričke građane porijeklom iz
BiH koji su dio svog radnog vijeka proveli u BiH, a dio
u SAD i Kanadi
U ime 350.000 američkih i kanadskih Bošnjaka, KBSA,
krovna organizacija sjevernoameričkih Bošnjaka
zahtjeva od Predsjedavajućeg Predsjedništva BiH,
Predsjedavajućeg Vijeća ministara BiH, Ministra vanjskih poslova BiH i Predsjedavajućih oba doma Parlamentarne Skupštine BiH pokretanje inicijative za
otpočinjanje razgovora sa američkom i kanadskom
vladom u vezi potpisivanja bilateralnih sporazuma
SAD i BiH i Kanade i BiH o uvezivanju radnog staža
za sjevernoameričke građane porijeklom iz BiH koji
su dio svog radnog vijeka proveli u BiH, a dio u SAD
i Kanadi. Ovakva inicijativa bi omogućila velikom
broju građana BiH koji žive u Sjevernoj Americi da
ostvare pravo na penziju i zasluženo steknu bolje uslove za život, sa jedne strane, a sa druge strane, iz
navedenih razloga, intenzivirao bi se povratak naših
građana u BiH.
S obzirom da se radi o vanjskopolitičkom i pravnom
pitanju, KBSA se obraća posebno predsjedavajućem
Predsjedništva BiH, Ministru vanjskih poslova BiH i
Predsjedavajućim oba doma Parlamentarne Skupštine
BiH da ovaj zahtjev uzmu hitno u razmatranje i da
učine sve kako bi došlo do što bržeg potpisivanja navedenih sporazuma.
KBSA također traži od navedenih političkih subjekata
u BiH da se pravno uredi pitanje naknade štete koja
je nanesena građanima BiH nezakonitim otkazima na
radno mjesto i izgubljenim radnim stažom u periodu
1992-1995 za vrijeme agresije na BiH i genocida nad
Bošnjacima. Stotine hiljada građana BiH ostalo je u
navedenim godinama bez posla. Šteta nanesena ratom, po principu objektivne odgovornosti, treba da
bude, bar približno ili simbolično, namirena, a ono
najmanje što država može i mora da učini za svoje
građane, jeste da im se izgubljene godine radnog
staža priznaju u penzioni staž, dakle uvrste u osnov
za ostvarenje prava na penziju.
KBSA također pokreće inicijativu da se prizna
građanima u penzioni staž u duplom trajanju vrijeme
provedeno na tzv. radnoj obavezi i vrijeme provedeno
u koncentracionim logorima za vrijeme agresije na
BiH i genocida nad Bošnjacima.
U ime Kongresa Bošnjaka Sjeverne Amerike (KBSA)
Emir Ramić
Predsjednik UO KBSA

OTVORENO PISMO KONGRESA BOŠNJAKA SJEVERNE AMERIKE (KBSA): ZABRANITE RAD
ORGANIZACIJAMA KOJE BAŠTINE FAŠISTIČKU IDEOLOGIJU I NARUŠAVAJU USTAVNI POREDAK BiH
Ministar Bariša Čolak
Ministarstvo pravde Bosne i Hercegovine
Trg BiH broj 1
71000 Sarajevo
Bosna i Hercegovina
Cijenjeni ministre Čolak,
Kongres Bošnjaka Sjeverne Amerike (KBSA), krovna organizacija američkih i kanadskih Bošnjaka, vam se obraća sa zahtjevom da se zabrani djelovanje organizacija koje baštine
fašističku ideologiju i tako svojim djelovanjem narušavaju ustavni poredak BiH. To se posebno odnosi na rad Ravnogorskog četničkog pokreta i Srpskog pokreta nevladinih asocijacija (SPONA).
KBSA se ranije obraćao Visokom predstavniku Lajčaku, te Ministarstvu pravde BiH koje je dužno zabraniti rad svim organizacijama koje djeluju protuustavno, a u skladu sa Zakonom
o udruženjima BiH. Ni na jedno nase obraćanje po ovom pitanju nismo dobili odgovor. Ovim pismom ponovno tražimo da se zabrani rad gore navedenim organizacijama.
KBSA podržava nevladine organizacije i udruženja u BiH koje promoviraju i pomažu ostvarivanje autonomije i slobode građana i uključivanje zapostavljenih društvenih grupa u
demokratske procese u Bosni i Hercegovini (BiH). KBSA posebno podržava kampanju nevladinih organizacija u BiH protiv organizacija koje baštine fašističku ideologiju i tako
svojim djelovanjem narušavaju ustavni poredak BiH , te odaje priznanje tim organizacijama za njihov napor na planu podizanja svijesti građana BiH o potrebi produkcije otvorenog,
slobodnog, civilnog društva.
S poštovanjem,
U ime Kongresa Bošnjaka Sjeverne Amerike (KBSA)
Emir Ramić
Predsjednik Upravnog Odbora KBSA
Cc: dr. Haris Silajdžić, Predsjedavajući Predsjedništva BiH
Miroslav Lajčak, Visoki predstavnik i specijalni izaslanik EU za BiH
22. august 2008

Otvoreno pismo Kongresa Bošnjaka Sjeverne Amerike (KBSA) Ambasadama u
BiH u vezi planiranog skupa Četnika Ravnogorskog Pokreta na planini Ozren

Misija BiH u OUN
866 UN Plaza, Suite 580,
New York, N.Y.10017, USA
Phone+ (1 212) 751 90 15
Phone+ (1 212) 751 90 16
Phone+ (1 212) 751 90 17
Phone+ (1 212) 751 90 18
Fax + (1 212) 751 90 19
NJ. E. Dr. Miloš Prica
30. 05. 2008.

Predmet: Zahtjev Kongresa
Bošnjaka Sjeverne Amerike
(KBSA) za otvaranje biračkih
mjesta u SAD u mjestima sa
najvećim brojem građana BiH
u vrijeme održavanja lokalnih
izbora u BiH
Ekselencijo, Ambasadore Dr. Prica;
Na osnovu zaključaka sa Skupštine KBSA u STL
od 25. 05. 2008. , na osnovu Operativnog plana i
programa aktivnosti KBSA po pitanju registracije
i glasanja za lokalne izbore u BiH, te na osnovu
usvojenih izmjena Izbornog zakona BiH kojim
se omogućava glasanje u DKP BiH, KBSA traži
da Ambasada BiH u SAD otvori biračka mjesta
u SAD u gradovima sa najvećim brojem BiH
građana u vrijeme održavanja lokalnih izbora u
BiH. Otvaranjem biračkih mjesta za BiH građane
u time mjestima će olakšati izvršavanje jedne
od osnovnih građanskih i patriotskih dužnosti.
KBSA predlaže da biračka mjesta budu otvorene
u sljedećim gradovima u SAD za glasanje BiH
građana za vrijeme održavanja lokalnih izbora u
BiH: Chicago, Detroit, Grand Rapids, New York,
Des Moines, Jacksonville, Phoenix, Portland, Seattle, Utica, Atlanta, Bowing Green, Charlotte,
St. Louis, Salt Lake City.
KBSA je spreman obezbijediti sve potrebne materijalno tehničke pripreme, koordinaciju i logistiku za otvaranje biračkih mjesta.
Molim vas da nas sto prije obavjestite o vašoj
odluci.
S poštovanjem
Emir Ramić
Predsjednik UO KBSA

Kongres Bošnjaka Sjeverne Amerike (KBSA), krovna organizacija koje zastupa 350.000 američkih i kanadskih Bošnjaka,
zahtjeva od Vas da hitno reagujete i pomognete u sprječavanju planiranog skupa Četnika Ravnogorskog Pokreta
na planini Ozren u Bosni i Hercegovini (BiH). Ovaj skup se organizuje u čast čuvenog ratnog kriminalca Radovana
Karadžića, koji se nalazi u Hagu pod optužbom za genocid i zločine protiv čovječanstva, vođa izvršenja najgorih zvjerstava koja su se desila na tlu Evrope od drugog svjetskog rata. Molimo Vas za Vašu pomoć da se organizacije ovakve
prirode zabrane u i van BiH. Četnički Ravnogorski Pokret (ČRP) je znana ideološki pokrenuta organizacija, kojoj je cilj
propagiranje rasizma, etničke mržnje, i izazivanja terorističkih aktivnosti protiv ne-Srba u zemljama bivše Jugoslavije.
Nedavni pokušaji rehabilitacije četnika su vidljivi kroz akcije dizanja spomenika Draži Mihajloviću, ratnom zločincu iz
drugog svjetskog rata. Ova organizacija slavi datume i dane kada su počinjeni grozni zločini nad ne-Srbima u BiH.
Tokom drugog svjetskog rata, četnici su kolaborirali sa Nacistima i njihovim saveznicima, počevši od otvorene suradnje
sa okupatorima koji su pokušavali da uguše otpor. Četnici su se borili protiv partizana na strani okupatora, a njemačke
snage u to vrijeme su davale podršku četnicima. 20. decembra 1941 godine je četnički komandant u to vrijeme, Draža
Mihajlović izdao naređenje svojih oficirima. Između ostalog, ovo su neke od važnijih tačaka te naredbe:
Stvaranje Velike Jugoslavije, a unutar te teritorije i Velike Srbije, etnički čiste koja bi obuhvatila teritoriju Srbije, Crne
Gore, BiH, Srema, Banata i Bačke; Čišćenje nacionalnih manjina i protu-državnih elemenata sa teritorije države;
Stvaranje direktne, zajedničke granice između Srbije i Crne Gore stvorene etničkim čišćenjem Bošnjaka sa teritorije
Sandžaka, i između Srbije i Slovenije etničkim čišćenjem Bošnjaka i Hrvata sa teritorije BiH; Ubijanje svih Hrvata
i Bošnjaka; I naseljavanje etnički očišćenih predjela od manjina i protiv državnih elemenata Srbima i Crnogorcima
(prednost bi trebali imati siromašne, nacionalistički nastrojene, „poštene“ familije).
Od 150.000 Bošnjaka koji su poginuli u toku drugog svjetskog rata, oko 100.000 je ubijeno od strane četnika.
Tokom srpske agresije protiv BiH i Hrvatske, srpske paramilitarne formacije su se nazivale četnici iz jednog razloga:
jer su se tako osjećali. Vojislav Šešelj, vođa Srpske Radikalne Stranke je formirao „Bele Orlove,“ koji su se prozvali
četnicima, a odgovorni su za brojne zločine nad civilnim stanovništvom u BiH i Hrvatskoj. Mnoge zemlje su zabranile
njihove organizacije i djelovanja. Na žalost, uprkos tome, na zaprepaštenje čitavog civilizovanog svijete i na našu ličnu
štetu, ciljevi četnika iz drugog svjetskog rata su dovršeni etničkim čišćenjem i genocidom počinjenim od strane srpskih
snaga tokom agresije u Bosni između 1992 i 1995. Morate se složiti sa našim mišljenjem da je ovo neprihvatljivo.
KBSA Vas upozorava da se u srcu Evrope, u BiH, gdje su počinjeni grozni zločini nad Bošnjacima, stvara ojačani srpski
neo-Nacistički pokret. Ovo se ne smije dopustiti. Kako god da su Bošnjaci bili na strani saveznika i borili se protiv
nacista u drugom svjetskom ratu i kako god da su se stavili na stranu Zapada i demokratije da se bore protiv terorizma
ovih zadnjih godina, tako isto taj isti Zapad i demokratske zemlje moraju ustati i početi da se bore protiv neofašističkih
pokreta kao što je Ravnogorski Pokret. Evropa i svijet duguju bar toliko BiH, a pogotovo budućim generacijama, da bi
se spriječilo prepisivanje i falsifikovanje historije i da se osigura jaka fondacija za razvoj našeg civilizovanog društva.
Molimo Vas da spriječite RS da dozvoli ovo okupljanje i pomognete Bosni kako bi zabranila ovakve organizacije u BiH.
Hvala Vam unaprijed na Vašem razumijevanju i pomoći po ovom pitanju.
U ime KBSA
Emir Ramić
Predsjednik UO KBSA

Otvoreno pismo KBSA
Visokom Predstavniku i Specijalnom izaslaniku Europske Unije u Bosni i Hercegovini
Gospodin Miroslav Lajčak
Cijenjeni Visoki predstavniče gospodine Lajčak,
Kongres Bošnjaka Sjeverne Amerike (KBSA), krovna organizacija koja predstavlja 350,000 Bošnjaka koji žive u
Sjedinjenim Američkim Državama i Kanadi, strogo osuđuje nedavne izjave gospodina Milorada Dodika kako je
Bosna nametnuta bosanskim Srbima. Nacionalistička retorika je Dodikova specijalnost otkako je došao na vlast u
Republici Srpskoj. Jasno je da je njegov glavni cilj dok god je na vlasti da oslabi i destabilizira suverenitet, integritet i stabilnost Bosne i Hercegovine
Mi smo zabrinuti da Dodikova nacionalistička retorika prolazi nekažnjeno. Dodikova potpaljiva i nacionalistička
retorika je jedan od glavnih razloga neprekidne političke krize u Bosni i Hercegovini i u čitavom regionu. Političari
vode svoj narod. Kada vođe na vlasti artikuliraju ultra-nacionalne poglede, njihov narod će slijediti te poglede. Vi,
kao vođa i promoter mira i stabilnosti u regiji, i u vašem kapacitetu Visokog predstavnika, treba da se okoristite
svojim bonskim ovlastima i da smijenite Dodika sa njegove pozicije. Nama treba Visoki predstavnik koji će započeti
opsežno, održivo i dugoročno izvršenje međunarodnih obaveza prema Bosni i Hercegovini. Dok je Dodik na vlasti
u Republici Srpskoj, mir i progress će biti blokirani u Bosni. Tražimo vašu hitru akciju po ovom pitanju.
S poštovanjem,
U ime Kongresa Bošnjaka Sjeverne Amerike (KBSA)
Emir Ramić
Predsjednik Upravnog Odbora KBSA
CC: Članovi Vijeća za implementaciju mira.
Članovi međunarodnih organizacija
Ambasadori u BiH

Tekst i foto Murat Muratović

Kladanj

Naša ekipa boravila je i u Italiji cijelu jednu sedmicu. Nekoliko snimaka iz popularnih turističkih mjesta, Firence,
Pize i Venecije. Od svega, ipak najviše utisaka ostavila je Venecija sa svojom netaknutim historijskim zdanjima, ali i
cjelim gradom. Zanimljivo je bilo, dok smo labirint-ulicama tražili hotel da nam je pomogao nas čovjek, porijeklom iz
Doboja, koji je tu privremeno sa bosanskom firmom na popravci brodova. Svugdje nas ima, zar ne. Naravno vidjeti
krivi toranj u Pizi je također poseban doživljaj. Zdanje koje se baš nakrivilo ipak neće pasti zahvaljujući posljednjim
uspješnim arhitektonskim rješenjima, pri čemu je daljnje krivljenje već krivog tornja zaustavljeno. U Italiji nas je
zatekla i vijest da je uhapšen zločinac Karadžić, Vodeći talijanski listovi su prenijeli vijest na svojim naslovnicama.

Olovo

Prolazeći kroz Kladanj i Olovo, nekako mi uvijek
padne na um kako ovi gradići ne miču s mjesta kada
je u pitanju rekonstrukcija porušenih objekata, sve
zgrade već godinama isto izgledaju, bar ono što se
vidi dok vozite magistralnim putem. Pa opet, nalaze
se u brdovitim krajevima, sa puno zelenila i svježeg
vazduha, čega nedostaje u gradskim zonama.

Boravili smo i u Kalesiji, gdje smo prisustvovali proklanjavanju nove gradske džamije.
Inače, Kalesija je vratila stari izgled, i malo
se i proširila, ali još uvijek nije ni blizu
veličine jednog Zvornika. A Zvornik, pravo arhitektonsko čudovište. Ne znate više
gdje nema koja zgrada izgrađena. Gradnja bez planiranja dovela je do toga da se
treba boriti za svaki parking. Zvornik smo
fotografisali s Kula Grada gdje se vratilo
dosta Bošnjaka. Inače zvornička opština
ima oko 20 hiljada povratnika, što je više
nego sve opštine u Podrinju zajedno.

Voziti se putevima u Bosni i Hercegovini jeste istinsko zadovoljstvo, dok prelazite kilometre između bosanskih gradova, ne možete se nagledati bosanske ljepote, brda, šuma,
rijeka. Na žalost, nepažnja i neopreznost vozača, stara auta
na putevima, a ponekad i sami loši putevi su dovoljno razloga za mnogobrojne saobraćajne udese, u kojima počesto
bude i žrtava. Mora se priznati da i nadmorska visina zna
otežati putovanja, što smo zabilježili našom kamerom dok
smo prelazili famoznu Karaulu između Kladnja i Olova, a
druga fotografija je nastala također na putu Sarajevo-Tuzla, neposredno pri izlasku iz Sarajeva.

Tuzla i Sarajevo su dosta toga uspjeli da vrate u život.
U gradovima poput ova dva, vraća se sve ono što smo
imali nekad u dobra vremena, i kulturna događanja, i
sportska i sva ostala… Tuzla je proširila zonu Panonskog jezera, koje je postalo prava atrakcija u gradu.
Sarajevski film festival i Baščaršijske noći postaju
tradicijom. Dino Merlin je u oba grada održao sjajne koncerte, nezapamćeno posjećene. Ako zaboravimo na momenat stvarnost, politički i ekonomsku
nestabilnost, u zemlji, dok boravite u ova dva grada,
osjećate se ”kao nekad davno”...

Boračko jezero, u blizini
Konjica, je pravo prirodno
blago, za koje se treba
boriti da postane nacionalnim parkom u BiH. Provesti jedan dan na ovom
jezeru, znači ”napuniti
baterije” za bar mjesec
dana akcije. Iskreno vam
preporučujemo da prilikom sljedeće posjete
BiH, odete jedan dan na
ovo jezero, nećete se
pokajati.

Mostar nakon obnavljanja starog mosta je
vratio dušu gradu, još samo da nije podijeljen
na istočni i zapadni...

Visoko ovog ljeta nije bilo u središtu pažnje. Priča
o piramidama nije više toliko aktuelna jer su se baš
naši ljudi pobrinuli da ocrne cjelokupni projekat Semira Osmanagića, mada on ne posustaje. Inače, tema
za raspravu u Visokom jeste svakako firma Prevent
i njena kožarska djelatnost čija proizvodnja košta
strašnog smrada u večernjim satima. Može se Bosna
pohvaliti da svako deveto auto u svijetu ima kožni
proizvod, ali to očigledno košta životne okoline.

Poziv

Šaljite svoje fotografije i tekstove sa odmora
Redakcija Bošnjačke dijaspore poziva sve čitaoce da pošalju svoje tekstove i fotografije i na taj način pokažu na
našim stranicama svoje utiske iz Domovine, ali i sa drugih
putovanja po svijetu. Bošnjačka dijaspora zadržava pravo

objavljivanja fotografija i tekstova, ali i pravo da zadrži
profesionalne standarde i odbaci uvredljive i nekvalitetne
fotografije.
Redakcija
Imali smo prilike u maju u St. Louisu na Susretima
Bošnjaka, upoznati predstavnike Američkog Univerziteta u Bosni i Hercegovini. Bili su tu Jasmina Azabagić i
Denis Prcić. Ovog ljeta smo ih posjetili u Tuzli gdje su
nas zaista srdačno dočekali. U društvu sa Jasminom,
Sabihom, Aidom i Nermom smo obišli i prostorije gdje
studenti prisustvuju nastavi i uvjerili se da učionice
imaju opremu na kojima im može pozavidjeti bilo koji
Univerzitet u Americi. Američki Univerzitet pruža šansu
mladima da se vrate u domovinu, školuju i dobiju
američku diplomu sa SUNY univerziteta. Na ovaj način,
spojite dobro i korisno, zar ne?

KBSA

Intervju: Emir Ramić, predsjednik Upravnog odbora Kongresa Bošnjaka Sjeverne Amerike

MEĐU BOŠNJACIMA
NE SMIJE BITI ZIDOVA
Nakon Skupštine KBSA u
St. Louisu, mnogo se prašine podiglo oko biranja Emira Ramića
za predsjednika UO KBSA. Mnogo
ružnih, nekad totalno neistinitih
izjava se moglo naći u medijima
o toku i radu Skupstine KBSA,
biranju članova UO KBSA. Neki
mediji, a i pojedinci, nisu birali sredstva da ukaljaju obraz
čovjeku koji je odvojio dobar
dio svog života i volonterski,
bez ikakvih predrasuda, dao cijeloga sebe za borbu za opstanak
Bošnjaka i njihove matice Bosne
i Hercegovine. Poslije dužeg vremena, Dijaspora bošnjačka je prvi
printani medij koji objavljuje intervju sa Emirom Ramićem, predsjednikom UO KBSA.

Razgovarao: Rusmin Topalović
Gospodine Ramiću, nakon lomova koji su se
dešavali na posljednjoj Skupštini, pokušajte
nam pojasniti, gdje je danas KBSA?
Van Domovine, svaki Bošnjak se nalazi pred
iskušenjem gubitka svoga nacionalnog identiteta,
što je sjevernoameričke Bošnjake motiviralo da se
udruže i izgrade nacionalnu instituciju koja će čuvati
i jačati zajedničke bošnjačke vrijednosti: naciju, vjeru, jezik, tradiciju, običaje i kulturu. Tako je rođen
KBSA. Danas, 10 godina kasnije, KBSA je dostigao
takav stepen razvoja da ga respektuju ne samo
prijatelji Bošnjaka i BiH, već i njihovi neprijatelji.
Ja sam ponosan što sam, zajedno sa drugima, dao
svoj doprinos u produkciji KBSA, koji snažno širi
glas istine, bez straha i kompleksa, hrabro i prodorno. Ponosan sam što smo radeći na izgradnji
ideje KBSA stali prkosno iza svakog Bošnjaka čistog
od zle volje i nasilja, u borbi za bolju budućnost
Bošnjaka i BiH.
Ipak, mnogi kažu da UO KBSA nema viziju!
Od strane pojedinaca prigovoreno je da liderstvo
KBSA nema viziju. Ja sa ponosom mogu reći da
zahvaljujući viziji liderstva unutar KBSA bosanski
jezik je priznat u SAD i Kanadi kao World Heritage
Language, što je pružilo mogućnost otvaranja škola
bosanskog jezika i formiranje bosanskih biblioteka. Ime Bošnjak se upotrebljava u svim zvaničnim
američkim i kanadskim dokumentima, Rezolucija
o genocidu u Srebrenici je prošla Kongres i Senat,
iz KBSA su inicirane, sada samostalna, bošnjačka
lobi-grupa i poslovna asocijacija Bošnjaka Sjeverne
Amerike, zločincu Darku Trifunoviću je onemogućeno
širenje laži na Kongresu evropske policije itd.
Kako sjevernoamerički Bošnjaci doživljavaju
KBSA?
KBSA se adekvatno predstavio sjevernoameričkim
Bošnjacima kao njihov štit od svih aspekata negativne asimilacije u američki Melting pot i kanadski Kulturni mozaik. Tako Bošnjaci znaju čime
raspolažu i koja je to organizovana snaga na koju
mogu računati. KBSA je predstavio Bošnjake i BiH
u američkom i kanadskom društvu. Na kraju KBSA

trajno radi na brisanju unutarnacionalne bošnjačke
podjele i mržnje koje zamagljuju um. Danas postoje
samo dvije tačke mogućega progresa Bošnjaka:
prva, unutarbošnjački dijalog i druga, sukob unutar
bošnjačkog bića.
Unutar bošnjačkog naroda nema intelektualne
snage koja bi odredila osnovna načela bošnjačke
opstojnosti, strategiju nacionalnog razvoja na bazi
realne analize nacionalnog stanja. Razlog za to je
nedostatak političkog prostora za razvoj kulture tolerancije i dijaloga unutar kojih neslaganja ideja ne
znače lična neslaganja. Bošnjacima treba uvezanost
na principu jednakih mogućnosti za sve. KBSA nudi
tu mogućnost.
KBSA je pokrenula veliku akciju registracije
glasača za izbore u BiH. Rezultati su kao i
svake godine ipak vrlo loši. Ko je kriv za to? Je
li se moglo bolje?
I pored propusta u izbornom procesu kao što su:
zašto se dijaspora mora registrovati svaki put
Osnovni prioritetni zadaci KBSA su: inicijativa
KBSA za konačnom implementacijom tačke 7. Dejtonskog ugovora i omogućavanjem nesmetanog
povratka u BiH, inicijatva KBSA za priznavanje
diploma i kvalifikacija građana BiH stečenih u
inostranstvu, inicijativa KBSA da se smanji cijena pasoša za građane BiH koji žive u dijaspori, inicijativa KBSA povodom pitanja dvojnog
državljanstva, inicijativa KBSA za donošenje jedinstvenog programa za dopunske škole i za priznavanje svjedočanstava i diploma stečenih u tim
školama, inicijativa KBSA za jedinstveno uređenje
naknade štete koja je nanesena građanima BiH
nezakonitim otkazima na radnom mjestu i izgubljenim radnim stažom u periodu 1992 – 1995.
g kao i priznavanja u penzioni staž u duplom trajanju vremena provedenog u logorima i na radnoj obavezi, inicijativa KBSA za izmjenu Izbornog
zakona BiH, inicijativa KBSA za uvođenje ministarstva za dijasporu i Zakona o dijaspori, inicijativa KBSA za ustavne promjene – novi Ustav
BiH za novu evropsku BiH.
Strateški zadaci KBSA su: incijativa KBSA za

za izbore, zašto je rok za registraciju bio kratak,
zašto pored CIPS lične karte, vozačke dozvole i bh.
pasoša i rodni list bez obzira na datum vađenja nije
važeći dokument. Glavni propust je nedostatak
svijesti da su izbori dozivanje bošnjačke svijesti za
nacionalne, duhovne, državotvorne i teritorijalne
vrijednosti na kojima se treba graditi bošnjačka i
bosanskohercegovačka budućnost. Sudjelovanje u
političkom procesu i doprinos općem dobru osnovano je pravo i dužnost dijaspore. Temeljni način ostvarivanja toga prava i dužnosti je izlazak na izbore,
kao poseban zahtjev patriotske ljubavi prema Domovini, koja se baš sada suočava sa izazovima povijesnog iskoraka ka jačanju države i društva. Tko ne
izvršava tu dužnost, neodgovorno prepušta drugima da odlučuju o pitanjima koja se tiču dijaspore,
Bošnjaka i BiH. I ako je postignut mali napredak
u odnosu na izbore 2006. godine, razočaran sam
u konačne rezultate i broj registriranih glasača iz
dijaspore za predstojeće lokalne izbore. Ovi rezultati pokazuju žalosnu sliku odnosa unutar dijaspore i dijaspore prema matici, ali i nemaran odnos
Svjetski Kongres Bošnjaka, Bošnjačku akademiju nauka i Bošnjački muzej genocida, inicijativa
KBSA za biletaralne sporazume SAD i BiH, Kanade i BiH u oblastima socijalnog i penzionog
osiguranja, dvostrukog oporezivanja, zaštita i
unapređenje investicija, inicijativa KBSA prema
DKP BiH u Sjevernoj Americi, u smislu apela na
američke i kanadske vlasti za potpunije finansiranje škola bosanskog jezika u Sjevernoj Americi. Ista inicijativa podrazumijeva i aktivnosti
KBSA prema DKP BiH u Sjevernoj Americi za izdavanje apela roditeljima-građanima BiH u SAD
i Kanadi za veću odgovornost u smislu slanja
svoje djece u škole bosanskog jezika. Trgovinski saldo između SAD i BiH, odnosno Kanade i
BiH nije zadovoljavajući. Razlog je nedostatak
strategije marketinga najboljih vrijednosti BiH
na sjevernoameričkom tržištu, najrazvijenijem
tržištu na svijetu. KBSA će inicirati produkciju
ekonomske diplomatije i uvođenje institucija
počasnog konzula BiH u SAD i Kanadi. Inicijativa KBSA za studenske i nastavničke razmjene
između univerziteta u SAD, Kanadi i BiH.

KBSA
bosanskohercegovačke vlasti prema dijaspori. Nijedan opravdan zahtjev dijaspore nije ispoštovan
od strane političkih organa u BiH. S druge strane
razjedinjena dijaspora je nemarna prema izbornom
pravu i obavezi da svojim glasom mijenja već ustaljeno mišljenje političkog establišmenta u matici o
dijaspori, kao glasačkoj i turističkoj mašineriji.
KBSA je na Skupštini u Seattlu 2007. godine pokrenuo akciju pod nazivom “Kakva će zora svanuti ti
odluči” sa ciljem da se 50.000 sjevernoameričkih
Bošnjaka registruje i glasa na lokalnim izborima.
Tada je organizovano sakupljanje sredstava za tu
akciju. Od obećanih više od 35.000 dolara, prikupljeno je 20.900 dolara. KBSA je u jednogodišnjoj
aktivnosti u ovoj akciji uradio i distribuirao postere u
sve zajednice, poslao na 25.000 domaćinstava dopisnice sa opisom značaja registracije za izbore, uradio radio džingl koji se više mjeseci vrtio na više od
30 radio stanica u matici i dijaspori, uradio tv spot
koji je postavljen na youtube i koji se prikazivao na
tv Bostel, ntv Hayat i još desetak televizija u matici i dijaspori. Na kraju KBSA je štampao 100.000
obrazaca sa upustvima za registraciju i formirao štab
za praćenje akcije. I pored ove aktivnosti uspjeha
nije bilo. Smatram da dijaspori treba pružiti više od
uobičajenog. Potpuno je pogrešno što se u svakom
pristupu dijaspori u prvi plan ističe – „potrebni ste
nam“, a pod tim se uglavnom misli na novac. Tek u
novije vrijeme se govori o znanju i iskustvima koje
ljudi donose iz dijaspore. Dijasporu, koja se dobrovoljno i snagom svog patriotizma stavila u službu
države treba uvjeriti da je dobrodošla matici. Jer od
tretmana dijaspore u matici zavisi i pozicija države
BiH u svijetu. Svoditi državni odnos sa dijasporom
na novac i investicije je površno. Ljudi iz dijaspore
se moraju osjećati ravnopravnim građanima BiH, a
ne kao biznismeni koji su došli da ulože, zarade ili
potroše. Institucije i građani BiH ne vide važnost dijaspore. Bošnjačka dijaspora očekuje od države BiH
da Bošnjaci u dijaspori budu ravnopravni građani
svoje jedine domovine, a ne njeni stranci. Smatram
da je KBSA imao do sada svoju najveću aktivnost
po pitanju izbora. Sigurno je da se moglo uraditi
više da se i mi nismo zabavili svojim unutrašnjim
neslaganjima.
Dolaze izbori u SAD, vrlo važni izbori. Isto i u
Kanadi. Koje su aktivnosti KBSA ovim povodom?
U ime KBSA pozivam američke i kanadske Bošnjake
da glasaju na američkim i kanadskim izborima i tako
američkoj i kanadskoj javnosti pokažu aktivnost i
važnost američko-kanadske bošnjačke političke zajednice. Američko kanadska bošnjačka zajednica je
kvantitativno i kvalitativno značajan dio američkog i
kanadskog političkog prostora iako još nije formirala
značajniji glasački blok. Izbori su prilika za Bošnjake
da se produkuju kao politički motivirani, informirani
i aktivni politički faktor u odnosu na politiku SAD i
Kanade prema BiH. Budućnost države BiH je u evroatlanskim integracijama na što može utjecati glas
hiljada američkih i kanadskih Bošnjaka.
U pripremi je radio džingl kojim će KBSA javno
pozvati američke i kanadske Bošnjake da glasaju
na predsjedničkim izborima i tako pokažu zrelost
bošnjačke zajednice za učešće u političkom procesu i utiču na bolju američku, kanadsku, bošnjačku
i bosanskohercegovačku budućnost. Pozivam
Bošnjake da pri odabiru novog američkog predsjednika i kanadskog premijera imaju na umu i to
koji kandidat će podržati jedinstvenu, demokratsku
državu BiH, njen put u Evropu i otvoreno, slobodno,
civilno društvo.
O Skupštini KBSA koja je održana u maju u
St. Louisu dosta se diglo prašine. Pojedinci su
uz pomoć nekih medija pokušali zaobići odluku većine na Skupštini nelegalnim aktivnostima poput “istražne Komisije”, u kojoj sjede
isključivo istomišljenici. Šta se to događalo na
Skupštini i kakva je situacija danas?
Skupština KBSA je najviši organ KBSA. Deveta Skupština KBSA u St. Louis je 25. maja 2008.
jednoglasno izabrala UO KBSA, kao izvršni organ
KBSA. Ovako izabran UO KBSA je odmah poslije
Skupštine jednoglasno izabrao nosioce osnovnih
dužnosti. Poslije legalne Skupštine KBSA u St. Louisu, pojedinci nezadovoljni demokratski izraženom
voljom delegata Skupštine započinju uvredljive napade na pojedine članove novoizabranog rukovodstva KBSA.
UO KBSA je potrošio dosta vremena pokušavajući
da usaglasi mišljenja svojih članova i u tom smislu

je ponudio niz kompromisa
u ime bošnjačkog jedinstva i posebno u ime jedinstva KBSA. Od kompromisa
posebno ističem: legalno
izabrani dvogodišnji mandati
na legalnoj devetoj Skupštini
KBSA svih članova UO KBSA
su dobrovoljno kao ljudski i
moralni čin u ime bošnjačkog
jedinstva i u ime jedinstva
KBSA skraćeni za godinu
dana,
deseta
Skupština
KBSA koja treba da se održi
u Jacksonsville je proglašena
statutarnom
i
izbornom,
imenovana je komisija UO
KBSA za pravna i legalna pitanja i usaglašavanje Statuta
i Bylaws. Ovi kompromisi
nisu bili dovoljni za pojedince
unutar UO i one koji su izvan
UO. UO KBSA je 4. jula 2008.
godine izdao saopćenje koje
je podržano od strane većine
članova UO KBSA i većine
koordinacija KBSA u Kanadi i
SAD. Rad novoizabranog UO
KBSA podržan je od 13 Koordinacija KBSA širom SAD i
Kanade i od velikog broja
pojedinaca širom svijeta. U
svakodnevnim pismima podrške koje UO KBSA dobiva ističe se potreba nastavka rada kako se kaže
najjače organizacije bošnjačke dijaspore.
Dosta se spominje i Koordinacioni Savjet
KBSA. Kakav je organ to u pitanju?
Koordinacioni savjet KBSA je isključivo savjetodavni organ KBSA, formiran samo iz razloga davanja
prijedloga UO KBSA, po pitanjima koje UO zatraži.
Nažalost, ovaj Savjet već treću Skupštinu otkako je
formiran 2006. u Chicagu, nije ponudio Skupštini na
biranje članove Predsjedništva Savjeta, koji bi potom trebali birati Predsjednika Koordinacionog Savjeta, nego jedna te ista osoba obavlja tu dužnost
još uvijek. Savjet također za tri godine postojanja
u svoju korespondenciju nije bio uključio sve Koordinacije KBSA koje postoje na tlu Sjeverne Amerike. Sad za sad, može se reći, Koordinacioni Savjet
nije odigrao ulogu zbog koje je osnovan, nego nam
evo pokušava biti dupli izvršni organ. Skupština je
najveći organ organizacije, a UO njen jedini izvršni
organ.
Koliko legitimiteta ima “istražna” Komisija na
čelu sa dr. Saračevićem?
Samoformirana “istražna” komisija na čelu koje je
Muhamed Saračević i u čijem sastavu su: Muhamed
Šaćirbegović, Mujko Erović, Nihad Krupić, Ahmed
ef. Cerić, Kaljanac ef. Dženan i Rasim Nikočević,
nije u skladu sa Statutom KBSA jer samo UO KBSA
može formirati komisije. Samoformirana komisija
ne može biti odgovorna ni Skupštini KBSA (deveta
Skupština KBSA u ST. Louisu nije formirala nikakvu
komisiju), ni Koordinacionom savjetu KBSA koji je
isključivo savjetodavni organ bez izvršne odgovornosti. Pošto se u Pravilniku o formiranju navedene komisije nigdje ne spominje UO KBSA, takva
komisija je nezakonita i njeni zaključci mogu imati
samo savjetodavni, a ne izvršni karakter. Način
formiranja te Komisije je nemoralan, jer je Komisija poslala saopštenje o osnivanju prije nego li se
konsultovao UO KBSA. Analize pravnih stručnjaka
o radu komisije nisu uzete u obzir, a oni koji nisu
bili istomišljenici su odstranjeni od strane članova
“istražne” komisije. Osnivanjem Komisije bez odobrenja UO narušava se legitimitet KBSA i direktno
se blokira rad UO KBSA.
Kakav je odnos KBSA sa ostalim organizacijama, posebno sa IABNA?
KBSA nema boljeg saveznika od Islamske zajednica
Bošnjaka Sejeverne Amerike, Bošnjačko-američkog
savjetodavnog vijeća, Poslovne asocijacije Bošnjaka
Sjeverne Amerike, Bosansko-kanadskog humanitarnog društva i mnogih drugih organizacija i pojedinaca – prijatelja Bošnjaka i BiH. Istinsko partnerstvo KBSA sa navedenim organizacijama zahtijeva
da jedni od drugih učimo i vjerujemo jedni u druge.
Samo tako se nećemo jedni od drugih izolovati.
Kao nezavisni respektabilni nacionalni, politički glas

sjevernoameričkih Bošnjaka, prepoznatljiv i priznat
kako od Bošnjaka ma gdje se oni nalazili, tako i
od neprijatelja Bošnjaka i BiH, KBSA nudi partnerstvo bošnjačkim organizacijama kao jedini način da
postignemno zajedničke ciljeve.
Izjave pojedinih dužnosnika u Islamskoj zajednici
Bošnjaka Sjeverne Amerike IABNA kako će IABNA
preispitati odnose sa KBSA, su kontraproduktivne
i nisu u duhu sa jednom religijskom organizacijom
koja bi trebala biti apolitična i ne stavljati se na
stranu onih koji pokušavaju srušiti legitimitet UO
KBSA. Također, izjave da u Jacksonville možda neće
ni biti Kongresa su još više kontraproduktivne, i ne
pripadaju osobama koje bi kao lideri trebali mudrije
da prosuđuju situaciju.
Podržavanje tzv. Istražne komisije i traženje od
strane pojedinih duhovnih lidera da liderstvo KBSA
podnese ostavku su znaci direktnog mješanja Islamske zajednice u poslove KBSA, što mnogo šteti
kako IABNI, tako i KBSA, odnosno svim Bošnjacima
i njihovim prijateljima u Sjevernoj Americi. Lično
me je to mnogo razočaralo. Moja aktivnost je uvjek
bila usmjerena za dobrobit našeg naroda i naše
domovine. To sam radio volonterski, otkidajući vrijeme od svoje djece, svjestan da se trebam staviti na raspolaganje svome narodu i svojoj matici.
Slušajući glas naroda prihvatio sam njegovu želju
da još malo budem u rukovodstvu KBSA u vremenu
velikih promjena u sjevernoameričkoj bošnjačkoj
zajednici. Želio sam tako dati svoj doprinos na bazi
svoga iskustva jednom novom KBSA, u kome će
odlučujuću ulogu igrati mladi Bošnjaci, iškolovani
u Sjevernoj Americi, oni koji se nisu dali utopiti u
valovima američko kanadske asimilacije, koji su
sačuvali svoj duhovni, nacionalni i patriotski identitet.
Koju biste poruku poslali Bošnjacima danas?
Ja pozivam sve Bošnjake da ostave lični ego i pretenzije, da razmisle o scenariju u kojem postoji jedinstven KBSA, jako i jedinstveno bošnjačko uporište,
koji će kao takvo srušiti unutar bošnjačke zidove za
ime rješavanja bošnjačke budućnosti. Izazovi pred
Bošnjacima su ogromni i put će biti dug. Američki i
kanadski Bošnjaci nemaju boljeg partnera od KBSA,
da se odupru iskušenjima, da odbrane i ojačaju sve
komponente bošnjačkog bića, da na najrazvijenijem područiju na svijetu predstave najbolje vrijednosti bosanskohercegovačke države i društva, da
se okrenu sebi samima. Šaljem poruku saradnje
svim Bošnjacima. Bilo je mnogo razlika između
nas. Nema sumnje, biće ih i ubuduće. Ali najveća
opasnost od svih je dozvoliti da se ponovo podignu
zidovi koji će dijeliti Bošnjake jedne od drugih, što
će neprijatelji znati iskoristiti.
Ramazanska poruka i čestitka?
Molim Allaha dž. š. da nam podari razum, da spusti
ljubav među nas, da nas zaštiti od svega što prouzrokuje netrpeljivost i da otkloni mržnju. Gospodaru
Uzvišeni, daj nam snage da ovaj Ramazan bude
uzrok našeg jedinstva. Ramazan Šerif Mubarek Olsun.

PODMLAĐEN
SASTAV UPRAVNOG
ODBORA KONGRESA
BOŠNJAKA
SJEVERNE
AMERIKE (KBSA)
Skupština KBSA je zbog obimnosti dnevnog
reda radila dva dana. Prvog dana Skupština je
usvojila dokumente kojima je trasiran budući
rad krovne organizacije sjevernoameričkih
Bošnjaka. Usvojen je izvještaj o radu u kome
se posebno govori o realizaciji strateških interesa KBSA kao što su: lokalni izbori u BiH,
dvojno državljanstvo, ustavne promjene
u BiH, aktivnosti na planu zaštite interesa
američkih i kanadskih Bošnjaka i aktivnosti
na planu jačanja KBSA. Skupština je usvojila i Povelju kojom se otvara proces za osnivanje Svjetskog kongresa Bošnjaka koji bi
inicirao rad na bošnjačkom nacionalnom programu, osnivanje Muzeja genocida i osnivanje
Bošnjačke akademije. Skupština je usvojila
Apel dijaspori za izlazak na lokalne izbore sa
preciznim operativnim planom i programom
aktivnosti na ovom planu. Na kraju usvojena
je Deklaracija KBSA kojom se definiraju osnovni zadaci KBSA za budući rad.
U drugom dijelu Skupštine usvojen je peti
saziv Upravnog Odbora KBSA. U petom sazivu
Upravnog odbora KBSA izabrani su: Dženan
Kaljanac, Abid Talić, Đenita Pašić, Mirsad
Smajić, Eldar Šehić, Emir Ramić, Nerma
Čampara Bajramović, Murat Muratović, Rasim
Nikočević, Muhamed Šaćirbegović, Uzeir
Ramić, Elmir Slavić, Haris Alibašić, Nihad
Krupić i Amir Čačković. Upravni odbor je potpuno osvježen sa devet novih od ukupno petnaest članova odbora. Nova ekipa UO KBSA,
sastavljena je od mlađih članova, intelektualaca, koji će pojačati rad i donijeti nove ideje
u KBSA.
Na prvoj sjednici UO KBSA koja je održana
odmah poslije Skupštine izabrani su sljedeći
nosioci dužnosti unutar UO:
Emir Ramić; predsjednik UO KBSA
Murat Muratović; potpredsjednik UO KBSA
Rasim Nikočević; sekretar UO KBSA
Nerma Čampara Bajramović; blagajnik UO
KBSA
Haris Alibašić; glasnogovornik UO KBSA
Nakon sjednice, profesor Ramić je iskoristio
priliku da se zahvali Organizacionom odboru
13. Susreta i domaćinima na odličnoj organizaciji, te čestitao svim izabranim članovima
UO KBSA i zamolio ih da kolektivno nastave
dalji razvoj ideje KBSA. Također je čestitao
svim dosadašnjim članovima upravnih odbora
i svim predsjednicima na velikom zalaganju
po pitanju rada KBSA. Pozvao je sve Bošnjake
i sve prijatelje Bosne i Hercegovine na 14.
Susrete Bošnjaka, koji će se održati maja
sljedeće godine u Jacksonville na Floridi.
Haris Alibašić
Glasnogovornik KBSA
Email: halibasic@sbcglobal.net

PROGLAS
KBSA POVODOM SAOPĆENJA TZV. KOMISIJE
ZA ISPITIVANJE LEGALNOSTI ODLUKA 9.
SKUPŠTINE KBSA U SAINT LOUISU
Kongres Bošnjaka Sjeverne Amerike (KBSA), povodom
Saopćenja upućenog javnosti od strane tzv. istražne
komisije, izjavljuje sljedeće;
o UO KBSA odbija sve navode tzv. istražne komisije;
o UO KBSA će nastaviti sa radom za bošnjački i bh
interes u onom sastavu koji priznaju legitimitet
skupštine;
o Smatramo ovakve izjave za javnost neproduktivnim
i razbijačkim i dio smišljenog plana u svrhu formiranja paralelnih institucija KBSA i ilegalnog preuzimanja
funkcija unutar UO KBSA. Ove izjave su izjave pojedinaca, a ne organizacija jer sve Koordinacije i svi
džemati ne podržavaju ovu Komisiju;
o Samo Skupština KBSA i UO imaju pravo imenovati
Komisiju. UO je formirao Komisiju 3 jula;
o Komisiju su osnovali oni koji su napustili Skupštinu
što dovoljno govori za sebe.
UO ponavlja saopćenje izdato 3. jula u vezi pokušaja
da se napravi kompromis, a koje je usvojeno većinom
glasova UO.
Izjava za javnost dana 3. jula 2008
Upravni Odbor (UO) Kongresa Bošnjaka Sjeverne
Amerike (KBSA) je usvojio sljedeće zaključke i odluke
kojima UO:
o Proglašava sljedeću Skupštinu KBSA u Jacksonville
2009. izbornom.
o Podržava rezultate izborne Skupštine u St. Louisu.
o Formira komisiju koja će do Skupštine KBSA u Jacksonville usaglasiti Statut i By-laws. Komisija je ovlaštena
da sa pravnog aspekta izvrši analizu rada dosadašnjih
Skupština KBSA i donese zaključke i prijedloge o istim
u što kraćem roku. Zaključci Komisije će biti predočeni
članovima UO KBSA i delegatima Skupštine KBSA u
Jacksonville, te drugim zainteresiranim savjetodavnim
i izbornim forumima (KS KBSA, Koordinacije KBSA, te
delegatima Skupštine u St. Louis-u). Također, Komisija
ce napraviti pravilnik o radu budućih Skupština koji će
se dati na razmatranje UO KBSA i Skupštini KBSA.
o Nastavlja sa radom legalno izabranog UO i poziva
sve Koordinacije i članove KBSA da se uključe u rad i
realizaciju odluka sa Skupštine.
Članovi UO KBSA koji nastavljaju svoj rad za dobrobit
Bošnjaka.

PISMO KBSA
Prvim ljudima Švedske
Poštovani
Premijeru
Reinfeldt
predsjedavajući Westerberg:

i

poštovani

Kongres Bošnjaka Sjeverne Amerike (KBSA), krovna
organizacija 350.000 američkih i kanadskih Bošnjaka,
poziva Švedsku vladu da se odupre pokušaju manipulacije od strane osuđenog ratnog kriminalca,
gospođe Biljane Plavšić, i da je ne pusti iz zatvora.
Biljana Plavšić, bivša predsjednica manjeg entiteta
Republike Srpske u Bosni i Hercegovini, je na služenju
11-godišnje kazne zbog ratnih zločina počinjenih u
Bosni i trenutno se nalazi u zatvoru u skladu sa presudom Međunarodnog tribunala za ratne zločine donesene 27og februara 2003 godine. Htjeli bi smo
da Vas podsjetimo da je gđa. Plavšić priznala krivicu
za učešće u počinjenju ratnih zločina nad Bošnjacima
u BiH. Gđa. Plavšić je bila optužena sa nekoliko
tačaka optužnice počinjenja genocida, zločina protiv
čovječanstva, kršenja Ženevske konvencije i ratnih
konvencija.
Zbog ovakvih zločina protiv čovječanstva, zatvorenik
počinitelj ne zaslužuje pomilovanje zbog dobrog vladanja ili starosti ili uvjeta života u zatvoru. Čak i sam
čin govora o mogućem pomilovanju takvog teškog
zločinca će dovesti do nepopravljive štete među
žrtvama i preživjelima agresije i genocida u BiH. Dodatno, takav čin bi samo unazadio napore izmirenja,
čuvanja mira, i stabilnosti u BiH i regionu.
Jučer je australska vlada odlučila da izruči čovjeka
starog 86 godina koji je optužen za ubistvo jevrejskog
mladića u Mađarskoj tokom drugog svjetskog rata.
Biće optužen za ubistvo jedne osobe.
Zamislite potez u kojem se pušta na slobodu osuđeni
kriminalac koji je, kao u ovom slučaju, odgovorna za
ubistva 200.000 ljudi i nepovratno uništenje miliona
dodatnih porodičnih života. Gđa. Plavšić zaslužuje da
ostane u zatvoru do kraja izrečene kazne; mada je 11
godina veoma blaga kazna za počinjeni zločin. Ako se
sjećate, većina dužnosnika nacističke Njemačke su bili
osuđeni na smrt u Nirnberškim suđenjima.
Nadamo se da ćete uzeti ovo u razmatranje.
U ime KBSA
Emir Ramić
Predsjednik Upravnog Odbora
cc. Međunarodni tribunal za ratne zločine počinjene na
područjima bivše Jugoslavije

21. juli 2008.
SAOPĆENJE KONGRESA BOŠNJAKA SJEVERNE AMERIKE (KBSA) POVODOM HAPŠENJA ZLOČINCA RADOVANA KARADŽIĆA
Kongres Bošnjaka Sjeverne Amerike (KBSA) pozdravlja hapšenje Radovana Karadžića, optuženog od Međunarodnog
krivičnog tribunala za područje bivše Jugoslavije za genocid, zločine protiv čovječnosti i ratne zločine.
Radovanu Karadžiću se stavljaju na teret genocid i saučesništvo u genocidu, zločini protiv čovječnosti, kršenje
zakona i običaja ratovanja, ubistva, mučenja, progoni, istrebljenje, i drugi gnusni zločini protiv Bošnjaka u Bosni i
Hercegovini. Njegovo hapšenje predstavlja veliki korak u pobjedi istine i pravde o agresiji na Bosnu i Hercegovinu
i genocida nad Bošnjacima. Ovo je veliki trenutak za žrtve koje su više od deset godina čekale na ovo hapšenje.
Ovo je i veliki trenutak za međunarodnu pravdu jer pokazuje da svi zločinci i svi bjegunci će kad tad biti izvedeni
pred lice pravde.
KBSA podcrtava da Srbija mora ispoštovati Presudu Međunarodnog suda pravde koja nalaže hapšenje svih
učesnika u zločinu genocida u Bosni i Hercegovini.
KBSA, zastupajući interese američkih i kanadskih Bošnjaka, vjeruje da Međunarodnom krivičnom tribunalu za
područje bivše Jugoslavije u Hagu neće trebati mnogo vremena da pravedno osudi najvećeg zločinca u Evropi
poslije Drugog svjetskog rata, krivog za smrt više stotina hiljada Bošnjaka, bosanskih Hrvata i drugih, za osnivanje koncentracionih logora smrti, za ekocid, etnocid, kulturocid, urbicid, elitocid i za progon i etničko čišćenje
više od million građana Bosne i Hercegovine, koji su danas razasuti širom svijeta.
U ime KBSA
Glasnogovornik UO KBSA
Haris Alibašić

Informativno glasilo KBSA
Broj 9.
15. septembar 2008.
Glavni i odgovorni urednik Mr. Haris Alibašić
Tehničko uređenje Bosnian Media Group
Izdaje UO KBSA www.bosniak.org info@bosniak.org
Za izdavača Bosnian Media Group & Bošnjačka Dijaspora - bosansko-američke nezavisne novine

MNOGI BOŠNJACI SE
NADAJU DA ĆE SDS
POBJEDITI SNSD DODIKA

Bosna i
Hercegovina se
nalazi pred
novim izborima,
ko zna kojim
po redu
Piše: Mirzet Hamzić
hamzicm@gmail.com

Dalje jačanje SNSD-a
predstavljalo bi dalju
razgradnju Bosne i
Hercegovine i ta bi
politika jedino mogla
održati Dodika na
slobodi, jer kriminal koji je počinio u
godinama neprikosnovenog vladanja
ozbiljno prijeti da ga
odvede iza rešetaka

Oktobar je mjesec izbora. Poslije
„zasluženog“ odmora političari u
BiH dali su se na predizbornu kampanju u kojoj će obećavati globalnu
priču iako su izbori lokalni. Nema
sumnje da će i ovoga puta dominirati priče o jačanju državnosti
RS-a, ukidanju iste i trećem entitetu, u zavisnosti od toga koja se
dominantna politika propovijeda za
svoje stado.
Sasvim razumljivo da je glasačkom
tijelu kakvo BiH ima lakše prodati
priču o nacionalnim ugroženostima
nego se, kako to lokalna politika
nalaže, suočiti sa onim što se na
nivou općina može riješiti: kako
odvoziti smeće, podvesti škole pod
jedan krov, uvesti devetogodišnje
osnovno obrazovanje, dovesti struju do svih mjesta gdje žive ljudi i
sl. Ali kako bi tako veliki umovi,
kao što su bh političari, mogli svoju
genijalnost trošiti na te bahanalije,
kad su Bogom dani da rješavaju
državotvorna i pitanja od nacionalnog značaja.
Ipak, čini nam se da ovi izbori
donose jedno od ozbiljnijih pitanja.
Naime, svima je postalo jasno da
se SNSD Milorada Dodika po svim
oblicima svog ponašanja i djelovanja približio ili čak poistovjetio sa
onim što je svojedobno predstavljao Šešeljev četnički pokret i da
kao takav postavlja pitanja kako to

da je lišće zeleno, a bogami i trava,
jer to ugrožava altruistički srpski
duh čiji je on, prirodni, zaštitnik.
U nastalim okolnostima, SDS koji
se diči kontinuitetom nedavno
uhvaćenog osumnjičenog za genocid nad Bošnjacima, Radovana
Karadžića, doživljava se kao daleko
prihvatljivije rješenje za budućnost
Bosne i Hercegovine nego, doskora, proklamovani demokrata Milorad Dodik.
Zašto je to tako?
Odgovor je relativno jednostavan.
Na vlast je došao obećavajući „bolji
dio Bosne i Hercegovine“. Podigao
je prašinu oko velikih ulaganja u
RS.
Govorilo se o velikim uspjesima koji će dovesti do toga da će
područjima kojima vlada poteći
med i mlijeko. Kako je vrijeme prolazilo tako je otkrivalo da se radi o
šarenim lažama: od bosanskobrodske Rafinerije nafte, do trebinjskih
elektrana, Telekoma RS-a i da sve
skupa donosi samo pljačku koju
je izveo političar broj 1. U takvim
okolnostima lakše je lansirati priču
o ugrožavanjima koja dolaze iz Sarajeva nego odgovoriti na pitanja
šta je bilo sa datim obećanjima.
Zato su izjave tipa RS je trajna a
BiH privremena kategorija, zatim
bacanje zastave države čiji pasoš
nosi, podizanja spomenika srpskim
oslobodiocima na mjestima gdje je
počinjen masovni zločini (a suđenja
koja predstoje pokazat će, najvjerovatnije, da se radilo o genocidu)
kao npr. u Prijedoru, samo dizanje
magle kako bi se nastavile mutne
radnje kojima po svemu sudeći
nema kraja.
Stane li samo na trenutak Milorad
Dodik, sudovi u nadležnosti BiH
(za sud RS-a teško je vjerovati) će
mu bez problema dokazati šta je
sve uradio u proteklim godina i za
koliko je miliona oštetio poreske

obveznike u BiH. Samo možemo
zamisliti na što je spreman čovjek
kojem je alternativa postojećeg
stanja – zatvor.
Stoga ne čudi da racionalni ljudi,
u zemlji u kojoj je sudbina da se
bira nikad između dobra i zla nego
između dva zla, priželjkuju povratak SDS-a jer oni su nesumnjivo
manje ostrašćeni u rušenju BiH
nego megaloman iz Laktaša.
No, nema sumnje da će izuzetno
mali procenat onih koji izlaze i dalje
bilježiti trend opadanja jer u svijetu
kakav jeste jedna mala, nemoćna
i u svakom pogledu osiromašena
zemlja kakva je BiH nema se čemu
nadati. Svijet je samo u posljednjih 20-ak godina pokazao šta može
kad hoće, ali isto tako pokazuje šta
može i kad neće kada je sudbina
naše domovine u pitanju. Trenutno
upinjanje da pokažu kako su svi
isti, kako su u periodu 1992-1995.
svi radili sve, djeluje ponekad bolnije od opće besperspektivnosti
koja je nadvijena nad prostorima
Bosne.
Zato i ove izbore stanovnici BiH

dočekuju po sistemu - novi izbori
sve ostaje po starom.
Zamislite zemlju u kojoj se kao akt
agresije na suživot tumači farbanje
nekoliko trotoara ulica u zeleno. U
gradu u kojem imate desetine istih
u drugim bojama. Zamislite da će
tokom ove zime najunosniji posao
biti otvaranje fabrika boja jer će se
s proljeća u svim mjestima gdje su
Bošnjaci većina lišće i trava morati
farbati u neke druge boje jer će, u
slučaju da lišće i trava ostanu zeleni, Dodik i njemu slični tumačiti
kao atak na vjekovima ugrožavani
narod.
Zamislite zemlju u kojoj se na izborima priželjkuje povratak onih
koji su je uništavali na najbrutalniji
mogući način. Zamislite zemlju u
kojoj narod koji se bori za njen opstanak punih 18 godina nije izbacio
svježeg, kultivisanog, odgojenog,
obrazovanog političara.
Zamislite...
Nemojte ništa zamišljati. Recite Bosna i Hercegovina i sve je
moguće. Kao što je moguće da je i
takvu beskrajno volimo.

ZABORAV ILI NEBRIGA
ISTO MU GA DOĐE
Zapis iz Bosne				

Piše: Azra Heljo

Bivši borci Armije BiH zaboravljeni
od zvaničnih gradskih i državnih strukturaVećina nije regulisala osnovna egzistencijalna pitanja i većinom
prepušteni sami sebi - Slučaj borca Aziza, sudbina većine-

D

ok je avion nadlijetao Sarajevo tog pretoplog julskog dana, uzbuđenje zbog ponovnog susreta sa Bosnom nadolazilo je kao
rijeka poslije obilnih kiša. Krišom, onako
ispod oka, posmatrala sam ustreptalo lice dječaka
Nermina, gotovo mladića, koji putuje sa nama. Nermin je poslije petnaest godina, došao da posjeti svoj
rodni grad koji je sa svojom majkom napustio kao
trogodišnji dječak u vrijeme najžešće agresije na Sarajevo, tražeći lijeka bolesti koja je razarala njegovo
tada sićušno tijelo. I sumnjam da se sjeća bilo čega,
ali sad sigurno znam da voli ovaj grad koji se prostro ispod nas u svoj svojoj ljepoti. I dok čekamo
na pasoškoj kontroli, odjednom sva ta nepoznata
lica izgledaju mi bliska, pa opet osjećam se čudno
da u svoju zemlju ulazim kao stranac i dođe mi da
samo na tren prođem mislima ljubazne službenice i
saznam kako me ona vidi. Ili bolje, ne. Pa ja znam da
sam ove zemlje kći. To me je umirilo. Završavamo
sa carinskom kontrolom bez problema. Carinici su
ljubazni i pored gužve i nesnosne vrućine. Vidim da
Nermin traži pogledom svoju tetku i pitam se da li će
se poznati. I prije nego sam uspjela dobiti odgovor,
već su se našli u čvrstom zagrljaju, očiju punih suza,
neizgovorenih riječi koje su ipak govorile mnogo više,
a najviše da su iza njega najgore godine, da je i on
kao i njegov grad izvojevao životnu bitku. Sretan
vam susret moj dječače. Tvoj grad te dočekao u svoj
zagrljaj. Tu smo se rastali.
A ova priča koju želim da vam ispričam počela je
mnogo ranije, tačnije na humanitarnoj zabavi u
Čikagu čiji gost je bila Drita Haziraj, autor, urednik
i predsjednik udruženja „Naša realnost“. Humanitarka, čijom zaslugom je u mnoge domove i srca ušla
nada, nada da možda ipak postoji tračak svjetlosti,
parče neba pod kojim će se osjećati bolje. Tada sam
prvi put čula za Aziza, borca Armije Bosne i Hercegovine od prvog dana, borca koji je ostao sam i
teško bolestan. Još tada, muž i ja osjetili smo neku
bliskost prema Azizu, mada smo mu znali samo ime.
Preko Drite nastavili smo da se brinemo o njemu i
kad smo odlučili da putujemo za Bosnu, znali smo
da Aziza, našeg borca, kako smo ga zvali, moramo
naći i upoznati. I Drita nam je upriličila susret sa
Azizom. Saznajemo da je smješten u Domu u Na-

horevu. Još jedan šamar. Koliko sam se radovala tom
susretu, toliko sam i strepila i neka strepnja uvukla
se u dušu. Aziz je relativno mlad čovjek, ostao sam.
A imao je Aziz svoju porodicu. Sanjao je tada iste
snove kao većina mladih, da će rat stati, da će doći
bolji dani u kojima će tada svom još nerođenom čedu
osigurati sretno djetinjstvo. Ali, 1994. godine svi
njegovi snovi su srušeni. Ubijena mu je supruga u
sedmom mjesecu trudnoće, mati zaklana. Preživljava
rat, ali nevolje ga ne napuštaju. One su njegov jedini vjerni pratilac. U međuvremenu oboljeva od raka
grla. Znam da ne može da govori. Eto zato se bojim
susreta sa njim. Šta da mu kažem, a da ne zvuči
samo kao fraza. Biće bolje? Za njega sigurno ne.
Zajedno sa Dritom odlazimo put Nahoreva. Dok se
vozimo uskim putem, gdje se saobraćaj odvija u dva
smjera, a čini mi se da se ni dva čovjeka tu ne mogu
mimoići, zamišljam ovaj dio u zimskom periodu, zavejan snijegom i odvojen od života. Koje li ironije.
Konačno dolazimo do kapije i čovjek nas propušta
bez provjere, valjda nam je Drita propusnica jer već
je tu znaju.
Ona je Azizova spona sa životom. Zaustavljamo se
pred jednom drvenom kućom. Sa klupe ustaje visok
čovjek, produhovljenog lica, prilazi Driti. Znala sam
to je on. Upoznajemo se. Blag stisak ruke i širok,
tužan osmjeh u kojem vidim svu tugu, patnju i bol
skupljanu godinama. U ruci drži papir i olovku. Shvatila sam. Tako će da odgovara na moja pitanja.
Razgovor počinje nekako nervozno sa moje strane.
Osjećam se nelagodno, bojim se da ga ne povrijedim. Pitam za zdravlje. Klima glavom, dobro je.
Piše mi da će uskoro da dobije aparat, pa će moći da
govori. Drita mi objašnjava da je od donacija koje
je dobio, kupio telefon da može da šalje poruke. Ali
ja ovdje nemam telefona. Malo uz Dritinu pomoć,
malo pisanjem uspijevamo komunicirati. Saznajem
njegovu životnu priču. Kaže da nema stana, zato je
smješten ovdje. Prije rata bio je podstanar, tako da
nije imao šta ni otkupiti. Porodice nema, mlad je relativno, nema pravo na penziju. Bolestan je, ne može
raditi. Ima nešto naknade za borce i to je sve. Ubija
ga samoća ovdje, nema društva. Jedino društvo mu
prave novine i knjige. Ponekad ode u grad. A šta kad
zapada snijeg? Jedna mala garsonijera promijenila

bi mu život. Ali gradski oci, vlada ne mogu da iznađu
rješenje. Nema se sredstava. Stvarno? Ili se nema
volje ni želje? Ili je Aziz samo predmet zaveden pod
tim i tim brojem. Ovdje ne spominjem Azizovo prezime, jer Aziza je na hiljade. Hiljade boraca Armije čija
sudbina nikoga ne zanima. A on samo želi tih tridesetak kvadrata, ne više, da se osjeća čovjekom. Ne
traži vile ni bazene, ne traži skupe automobile. Pa on
je nosio pušku sve ratne godine. To je za one druge.
Obadvoje se nije moglo. Boriti se i bogatiti. Samo
tridesetak kvadrata i da ima komšiju da mu ujutro
nazove selam i popije kahvu sa njim, da tu sanja svoj
san iz 94. To samo Aziz traži, gospodo nedodirljivi
iz gradskih i državnih struktura, ako uopšte znate
da borci za Bosnu postoje. U stvari, predizborno je
vrijeme i sigurno ćete ih izvući iz svojih fijoka i svoja
predizborna obećanja započeti sa “Mi ćemo..“, a ja
čekam da jednom čujem „Mi smo..“, ali to je daleko.
I kad se opet udobno smjestite u svoje fotelje, vratit
ćete ih u svoje fijoke i prekriti velom zaborava. Zaborava ili nebrige, isto mu ga dođe.
A mi rasuti diljem svijeta, možda možemo unijeti
malo radosti u Azizov život i osigurati mu tih tridesetak podstanarskih kvadrata. Da nam to bude nijet. Ja znam da sam stekla jednog prijatelja više, pa
iako su mu se na rastanku dok smo se rukovali tresle
ruke od uzbuđenja a oči napunile suzama,meni od
tuge, bijesa i nemoći da promijenim bilo šta, dugo
je mahao za nama, ostavši i pored svega uspravan i
ponosan.
Dječak sa početka ove priče vratio se sa nama u
Čikago, sa željom da se ponovo vrati u svoj rodni
grad i kojem je stekao prijatelje među štićenicima
Doma za napuštenu djecu „Ljubica Ivezić” za koju je
organizirao pizza party također uz pomoć Udruženja
Naša realnost.

Hazim Akmadžić
Hazim Akmadžić, rođen 7. aprila 1954. u Cazinu, je bosanskohercegovački književnik. Svoju prvu knjigu,
zbirku poezije “Grijeh pjesme”, objavio je 1973. Za roman “Mimar” proglašen je najboljim autorom 2002.
godine u BiH od strane Poslovne zajednice izdavača i knjižara BiH. Djela su mu prevođena na francuski,
njemački, engleski i turski jezik. Neke njegove knjige su obavezna lektira u osnovnim školama. Član je
Društva pisaca Bosne i Hercegovine. Živi i radi u Sarajevu.
Objavio je:
Grijeh pjesme”, poezija, 1973.
“Dječak i ptica”, radio-drama,1980.
“Usamljeno pročelje”, poezija,1981.
“Zarobljeni vjetar”, radio-drama, 1982.
“Prijatelji”, radio-drama, 1982
“Tiše, probudit ćeš Ivana”, tv-drama, 1983.
“Gola slika”, poezija, 1988.
“U zemlju ukopan”, poezija,1990.
“Zelene beretke”, publicistika, 1993.
“Zelene beretke”, dokumentarni tv-film, 1993.
“Mors mortis”, priče, 1997.
“Kristalni predak”, poezija, 1997.
“Izabrane pjesme”, poezija, 1998.
“Zločin je zaboraviti zločin”, publicistika,
(sa Zilhadom Ključaninom) 1998.
“Tajna dvorske lude”, pozorišna predstava, 1998.
“Mislio sam da je mjesec žut”, roman, 1999.
“Tajna dvorske lude”, roman, 2000.
“Mala enciklopedija”, priređivač, 2000.
“Soneti”, poezija, 2001.
“Mimar”, roman, 2002.
“Gazi Husrev beg”, roman, 2005.

Hazim Akmadžić jedan od najpoznatnijih i
najuspješnijih bosanskohercegovačkih romanopisaca. Akmadžićevi romani Mimar, Gazi Husrev
Beg pa sad i Gazi Isa Beg su svojevrsna potvrda
bogate bosasnkohercegovačke povijesti a likovi
Akmadžićevih romana nisu puke tvorevine i imaginacije vještog prozaiste, nego historijski velikani
i svjedočanstva njihove dobi, tradicije i vjere.
…Mehmed Ebul Feth pozva izbjeglo stanovništvo
Konstantinopolisa da se vrati svojim domovima.
Zakle se Allahom dž.š., svojom sultanskom čašću

i sabljom, da neće dozvoliti bilo kome da im nepravde čini i svakog od zuluma zaštiti… (Iz romana Gazi Isa Beg).
Hazim Akmadžić svojim romanima, fabulom
i autentičnošću opisuje historijske događaje,
prikazuje ih u realnim slikama te tako čitaoca
vodi kroz burnu historiju upoznavajući ga davno
prošlim vremenima i carstvima. Moćno Osmansko
Carstvo, s islamom kao državnom religijom, te
tolerancija i ravnopravnost naspram drugih vjera,
tradicija i običaja, u romanima Akmadžića vidno
dolaze do izražaja.

Bezvremenske crtice:

UNA - A TO ZNAČI JEDNA

Una na latinskom jeziku treba da znači jedna, ili
jedina, ili - možda jedinstvena, pa bi, prema tome
bilo: Una - jedinstvena rijeka.
A ona - po svojoj ljepoti, po svojim virovima,
slapovima, po svome toku i svome hodu to i jeste:
lijepa i možda najljepša naša rijeka.
To je jedna naša hladna voda, za razliku od Sane,
koja je topla; to je jedna naša čista i bistra voda,
za razliku od Save, koja se muti.
To je voda koja se slila s gorja kao rosa sa lista
i zemljom potekla kao njen ukras - kao nijedna
druga rijeka, kao jedina - kao Una!
Oni koji ne umiju da vole neka na Unu dođu - i
zavoljet će; oni koji ne umiju da pjevaju, neka
na Unu dođu - i propjevat će; oni koji ne zbore prozborit će kraj Une, oni koji ne čuju - pročut
će kraj Une, oni koji ne vide - progledat će kraj
Une! Može oko ove vode da bude sve ružno, ona
će - Una, jedina i jedinstvena, biti i tada lijepa;
može oko ove vode da bude sve tužno, ona će Una, jedina i jedinstvena biti i tada vesela; može
oko ove vode da bude tmurno, mračno i plačno,
ona će - Una biti i tada puna plavih boja, prelazit
će hitro preko kamena, gradit će virove i slapove,
ulaziti u nov kraj da ga orosi, a kraj je “krajiški”,
ona ljuta Krajina o kojoj se pjevalo: “Oj, ljuta
Krajino, krvava haljino, s krvlju ručaš, a s krvlju večeraš” i prolazit će dalje svojim pravcem i
svojim koritom ne mareći za ljudske nevolje, jer
šta je sve bilo i prošlo otkad ona teče i šta još
neće biti, a ona će jednako teći i biti uvijek samo
jedna i jedina, samo - Una, puna pjene i klobuka,
puna šuma i žubora, i oku nikad nagledana, niti
uhu naslušana, niti u pjesmi opjevana, jer je jedinstvena, a to znači drukčija od drugih voda.
Stara je i mlada podjednako - onako kao što je
podjednako staro i mlado vrijeme, ili kao što je
podjednako star i mlad Grmeč nad njom, i Bihać u
njoj, i Krupa, i Ostrožac, i Novi i Dvor i drugi gradovi i gradići, i silne šume, i mladi borići, jer je
ona voda jedina, što joj i ime njeno kazuje - Una!
Ne teče mirno, ni tiho, nego nemirno i bučno, i liči
ponekad na mlada ždrijepca u trku, i gotovo da
se upitaš: kud trčiš? Ali tako ide samo do prvog
vira, gdje će, čini ti se, u viru uvrijeti i iščeznuti
sa krajiške zemlje; ali to je samo za trenutak toliko koliko da se odmori, a poslije će da pođe

hitrije, i, čini ti se, bistrije - kao okupana.
Reklo bi se da nijedna voda nema toliko - a tako
malih, a tako bučnih slapova, kao ova krajiška
voda. Ko zna otkud to dolazi; valjda od male
strmine korita i od mnogo stijenja u njemu,
preko kojega se slivaju slapovi - a ponegdje tako
da grade čitave male vodene zavjese u kojima,
na suncu, drhte i trepere dugine boje. Una tada
dođe kao kakva nevjesta, ogrnuta nevjestačkim
velom i silno bojama išarana.
Tamo gdje su na vodi vodenice - a njih je ovdje
puno, njenu draž čine te male kućice od brvana,

u kojima stalno bruje kola i vretena i voda šumi
drukčijim šumom - tako kao da zbori: Samelji sitno...! Koliko se dugo na Uni melje - od prvog žita pa
do ovog današnjeg, koliko je tovara žita i brašna
prešlo preko njenih drvenih mosnica, koliko usta
nahranilo - koliko putnika vodu prebrodilo, koliko
je hajduka noću pregazilo, koliko vojni na njoj
vojevalo - na ovoj najljepšoj, na krajiškoj vodi,
koja nosi ime Prva, ili Jedina, ili Jedinstvena, to
niko ne zna.
Dugo vremena je ova voda bila granica razdvajala je istok od zapada, jedno carstvo od drugog
carstva - ono tursko od austrijskog. Pa je na
istoku bio jedan zakon i jedna pravda, a na zapadu drugi zakon i druga pravda, ovamo jedna
kruna, a tamo druga kruna - jedna carska, a druga ćesarska. I ko je odovud prelazio Unu, taj je
zalazio u Ćesariju - to jest Austriju, a ko je otud
prelazio Unu, taj je zalazio u Agareniju - to jest
u Tursku. Ali za cijelu njenu dužinu to pravilo

nije važilo, jer između Krupe i Ostrošca,a to je
na njenom srednjem dijelu, jedan se jezik nekad
turske zemlje uvlačio čak iza Kladuše i gledao
tamo u Petrovu goru, onu što se nekad zvala planina Gvozd.
Iz tog su ugla, iz tog klisa, oni silni junaci narodnih pjesama koji su silazili u Ravne Kotare i otuda,
kako pjesma kaže, izvodili “latinske djevojke”.
Svega je toga bila svjedok Una - koja je bila
krvava mosnica za ratovanja i hajdukovanja, za
porobljavanja i robovanja - “On robuje dvanaest
godina, u zindanu Zadranina bana, u kojem je
voda do koljena - zmije iju, a akrepi piju; aman,
medet, al’ medeta nije - tek se duša u kostima
vije, ali bane ni habera nije”!
I šta sve nije bilo s ove i s one strane Une - vode
koja je dijelila carstvo i često tekla mutna i krvava, pronosila tužne jadikovke i krvave od junaka
glave - “Tu brat brata poznat ne mogaše...!”
Zapljuskuje Bihać - i, da gradu pričini veselje,
razlijeva se u slapove i po svu noć šumi svojim bukovima - pa se čini da priča nekome koga san ne
hvata... Ta voda dolje, i nebo gore - i mjesečina
od koje Bihać pobijeli, i nešto što se ne zna šta je,
a što postoji samo uz rijeku, i eto povoda za sanjalice da sanjaju... I ko umije da putuje s vodama,
sa ovom će najdalje otići; a ko umije da prilazi
tajnama - sa ovom će vodom najprije prići...
Oglednut će se u njenom ogledalu stari gradovi
od kamena, oni za koje pjesma kaže: “Biše grada tri godine dana, ne obiše vara od duvara, ni
kamena koliko kremena”; oglednut će se i vidjet
će da su samo jedni stari starci, od zemana koji
je prošao, od godina utonulih u tamu, od vladara
kojih više nije - “od banova i od kapetana”. Una
i jeste jedno ogledalo - da se u njemu ogledaju
njeni gradovi, sunce i mjesec, dani i godine - i da
se u njemu pogleda čovjek. Dođi i vidi se u tom
ogledalu - i, ako se dugo u njemu gledaš, vidjet
ćeš se kakav si bio kad si nekad mlad bio; i što si
bliže njenom izvoru to si, čini ti se, bliži svome
izvoru...
Ime joj je latinsko - Una a to znači Jedina, Jedinstvena.
							
Ćamil Sijarić: “Zapisi o gradovima”

Posuđeni intervju: Emina Zečaj, biser bosanske sevdalinke

ČITAV ŽIVOT SE
BORIM ZA SEVDAH
-Sve pjesme sa novog albuma sam snimala za
svoju dušu. To su emotivne pjesme o majci,
siročadima i neke fine stare pjesme koje sam ja
mislila da imam za sebe snimljene. Kasnije su mi
rekli da ćemo izdati album, kazala je za banjalučke
Nezavisne novine Emina Zečaj, jedna od kraljica bosanske sevdalinke čiji će novi album sa 12 pjesama
uskoro biti promovisan.

E

mina Zečajgovori o svojoj ljubavi prema sevdalinci. Ponosno ističe da tokom
svoje višedecenijske karijere
nikad nije pjevala u kafani, a i kritična
je prema današnjim pjevačima kao i
modernim interpretatorima sevdalinki.

zlikuju uopšte slova. Ne razumijem ih
šta pjevaju, nema nikakve dikcije, a
to se prije nije dešavalo.
Poznati ste po tome što ste
isključivo pjevali sevdalinku. Otkud tolika ljubav prema ovoj pjesmi?

Kažete da ste novi album snimili
za svoju dušu. Da li je moguće
baviti se ozbiljnom muzikom, a
raditi “za svoju dušu”?

Kako ste uspjeli da se
isključivo
bavite
sevdalinkom. Zar nije bilo ponuda da pjevate i novokomponovanu muziku?

Ja nikad nisam bila kafanski pjevač.
Nikad u životu nisam u kafani zapjevala. Studijski sam pjevač vječito bila i
čitav život se borila za sevdah. Pjevala sam isključivo sevdalinku pa sam
teže dolazila u centar pažnje, a nisam
se ni ja puno gurala. Ali gdje sam god
pjevala odnijela sam pobjedu, iako su
me mnogi potcjenjivali.
Više od 40 godina ste prisutni na
estradi. Sjećate li se uopšte kako
je sve to počelo?
Sve je krenulo iz hobija. Prijateljice su
me nagovarale “hajde Emina, divno
pjevaš”, a ja sam se nećkala. Jednog
dana jednostavno odem na audiciju i
odmah me prime. Otpjevala sam nekoliko strofa, što god oni na radiju kažu
ja otpjevam, ali nisam bila sigurna da
će me primiti. Mislila sam da od toga
nema ništa. Bilo nas je puno, možda
tridesetoro, na audiciji. Joj mene stid
bilo što sam došla. Rekoh, ako me ne
prime, u šta sam bila uvjerena, neću
nikome ni reći. Kad smo završili sa audicijum rekoše nam da su u četvrtak
rezultati. Ja u četvrtak nisam ni otišla,
kad me zovu kažu “dođite, primljeni
ste na Radio Sarajevo”. Eto tako, malo
sreće, malo uzbuđenja i prođe više od
40 godina na estradi.
Da li je u to vrijeme teže bilo baviti se muzikom ili danas?
Kada sam ja počinjala niko nije mogao
proći ako zaista nema smisla za
pjesmu. Čak ni oni koji su znali pjevati, ali nisu imali boju glasa koju ne
prihvata mikrofon nisu mogli pjevati.
Danas je haos. Ja sam skroz izgubila
zanimanje za pjesmu kad vidim ko sve
pjeva. Ja sam tri godine radila sa profesorima. To je bila procedura da se
dođe u studio i snimi pjesma. Sada od
toga nema ništa. Ove pjevačice kad
pjevaju pola pjesme progutaju. Ne ra-

Vječito sam se borila samo za izvornu
pjesmu. Kad sam došla na radio oni
su me i dočekali radosno jer pjevam
samo sevdalinku. Tako da sam imala
termin kad sam htjela.

Koliko je mene ljudi molilo za
svoje kompozicije. Slušajući
moj glas kažu “imam divnu
pjesmu za tebe Emina”, a ja
pristanem. Bile su to novčano
primamljive ponude. Odem na
radio da snimim te pjesme, a
tamo profesori kažu “Emina
da snima to? Nema šanse!”
Kažu neće da me kvare. Tu
su bile velike pare gdje su ti
menadžeri hodali, ali meni nije žao
što nisam za novcem poletjela. Imam

ja, hvala Bogu dovoljno. Uvijek sam
govorila “daj mi Bože koliko mi treba i
koliko mogu podijeliti”.
Pratite li ove novije interpretacije
sevdalinki? Kako vam se sviđaju
“Mostar sevdah reunion” ili Damir
Imamović?
Ovi iz “Mostar sevdah reuniona” su
okrenuli kako im je lakše pjevati. Meni
se to ne sviđa, ali neka ih. Sevdalinka
hoće dušu. Oni to ne mogu pjevati, pa
su rekli “hajd malo ćemo modernije”.
Sevdalinka ne može doći do izražaja
ako ne zapjevaš pravom dušom.
Damir nije toliko izmijenio sevdah. Ja
ću njemu nasamo reći šta mi smeta,
jer mu želim pomoći. On je dobar momak i unuk mog kolege.

Vi ste poznati ne samo kao interpretator sevdalinke nego i kao
neko ko je sakupio više od 600
sevdalinki i tako ih sačuvao od
zaborava. Kako ste uspjeli od zaborava da sačuvate ove pjesme?
Šefovi na radiju su mi dali povjerenje
da sakupljam pjesme po čitavoj BiH.
Svakog utorka sam ja donijela pet ili
šest pjesama u studio. Pjesme sam
tražila kod starih nana u selima oko
Foče, u Crnoj Gori, Višegradu, Hercegovini. Oni su mene poznavali, znali
su da ja pjevam te pjesme. I neko
dođe kaže “hajde, molim te pjevaj od
mog babe pjesmu”. Ona stara već 90
godina ali kaže “znam ja malo melodiju”. I ja je polako snimim. Tada sam
ja imala puno elana i entuzijazma.
To sam radila sa puno ljubavi jer
sam voljela pjesmu. Dođem i sakupim svakog utorka set pjesama koje
nikad nisu bile objavljene na radiju.
Nepoznat i tekst i melodija. Kažem
“evo Hanko tebi”, predam ih Zaimu
Imamoviću i ostalima sve one pjesme
što sam pronašla, jer ih ne mogu sve
pjevati sama.

BOSNIAN MEDIA GROUP

OD STATUTA DO
IZBORNE KAMPANJE
Pismo bivšeg predsjednika Kongresa Bošnjaka Sjeverne Amerike

Piše Semir Đulić

S

ujevjerni kažu da broj 13 donosi nesreću,
a u St. Louisu su bili 13. Susreti Bošnjaka
Sjeverne Amerike na kojima se, kako neki
hoće da ih prikažu, desi puc, izdaja, cijepanje “jedinstvenog“ Bošnjačkog bića oličeno u
Izmjeni Statuta KBSA, izboru UO istoga, a posebno izborom novog/starog predsjednika UO KBSA.
Okriviti broj 13 za bilo šta bilo bi nepravedno jer na
IX Skupštini KBSA nije se desilo ništa “nesrećno”
osim princip demokratije na djelu. Prijedlog izmjene
Statuta legalno predložen, Skupština ga legalno
usvojila, UOKBSA legalno izabrao svog Predsjednika. Loše stvari su se počele događati poslije
završetka Susreta i to je ono što me natjeralo da se
oglasim mada sam se iz “javnog djelovanja“ povukao poslije Susreta koji su održani u Atlanti. Ovaj
tekst nema namjeru niti da pravi “naučne” analize
niti da daje “exspertne” upute i zaključke već je
samo jedno subjektivno razmišljanje napisano na
papir i podložno kritici.
Surfajući Internetom pratio sam sve ono što se
događalo na i oko Susreta u St. Louisu. Ono što
mi je zapelo za oko jeste da, zavisno na čijem
ste Web-u i koje novine čitate, dobijate dijametralno suprotnu sliku jednog te istog događaja.
Uređivačka politika i sloboda štampe na djelu;
poštujem. Primjetih da su autori tekstova ili oni
koji su intervjuirani, ljudi koje sam imao prilike
lično upoznati, nekada sa njima radio da bi KBSA
bio ono što danas jeste ili što će neki reći ono što je
bio do IX Skupštine. Razočarenje je time bilo veće.
Elem, nakon pročitanog, sa mučninom u stomaku
pomislih “Evo opet je počelo”. Nadajući se da će
akteri shvatiti da niko od toga ne može imati koristi, a šteta može da bude nesaglediva.
Bojao sam se da bi bilo kakvo ad hoc javno reagovanje samo dolilo ulje na vatru pa sam nekakvim svojim kontaktima i neposrednim razgovorima
sa ljudima koji su prisustvovali Susretima, ali se
javno nisu eksponirali, nastojao dobiti što realniju
sliku kako bi mogao oblikovati svoj stav. Nažalost,
u glasilima i Wep pages dijaspore su se sve više
počeli pojavljivati bombastični naslovi u kojima se
uz IX Skupštinu KBSA stavljaju pojmovi: sramota,
izdaja, režija, diktatura, a uz Predsjednika UO imena Miloševića, Karadžića, epiteti diktator, razbijač,
egoista, režiser, najveće razočarenje i sl. Pitam se
jesu li autori tekstova i intervjuirani svjesni težine
svojih riječi. Gospodo: Vi govorite o našem (tu
uključujem i vas) KBSA, našem čovjeku, a time i o
nama (uključujući vas). Ono što posebno zabrinjava jeste činjenica da ste na ovaj ili onaj način radili
i surađivali sa gosp. Ramićem, hvalili se njegovim i
uspjesima UO KBSA. Kako ste dozvolili (a imali ste
i priliku i obavezu da reagujete kroz organe Kongresa), da čovjek takvih epiteta sjedi u UO, kako
sami kažete šest godina?
Čini mi se da vaše titule (dr, mr, prof. i sl.) eliminišu
mogućnost opravdanja da ste izmanipulisani. Zato
se sa pravom pitam, a vjerujem i mnogi drugi, šta

Onima koji kao brane Statut i osnivaju komisije, vode
izbornu kampanju po medijima, mogu reći samo su time pojačali
moje sumnje da se ne radi o pitanju Statuta KBSA već o pitanju
kandidata za predsjednika UO KBSA. Poraz je sastavni dio
demokratskog procesa i može postati pobjeda samo demokratskom
procedurom jer živimo u zemlji demokratije. Zato dozvolimo
delegatima da donesu odluku po svojoj svijesti i savjesti.

je stvarni, skriveni razlog sukoba? Na to pitanje
ćete kad-tad morati dati odgovor, ako mislite da
uživate respekt među sunarodnjacima, koji ste do
sada imali, a sa iskrenim odgovorima i ubuduće
mogu imati.
Po mome mišljenju odgovori tipa da se radi o zalaganju za statutarnost rada Kongresa; brizi za jedinstvo Bošnjaka; (ovim se ono razbija); poštivanju
principa demokratije; poštivanje zakona zemlje u
kojoj živimo; pružanje šanse mladima; i slične floskule, nisu za mene dovoljan razlog za neviđenu
i koordiniranu hajku na čovjeka koji, bez ikakve
naknade, žrtvujući svoje vrijeme i trud, radi posao
za koji je izabran, puno bolje već ijedan njegov
prethodnik uključujući tu i moju malenkost.
Nije li indikativno da se ciljano, a sve više stičem
utisak i organizirano, napada ličnost i karakter
gosp. Ramića, njegov patriotizam, poštenje, a da i
ne govorim o dovođenju u vezu sa gore pomenutim
zločincima. Jedno je kritika, a blaćenje je nešto
sasvim drugo. Odavno je poznata činjenica da ukoliko zafali argumenata udri po privatnosti i karakteru onoga sa kime se ne slažeš ili se možda i
slažeš ali ti stoji na putu ostvarenja vlastitog cilja.
Često puta to više govori o kritizerima nego o kritikovanom...
Ako se zaista želi raditi po Statutu, taj statut predviđa
proceduru za pokretanje bilo kakve komisije, istrage ili inicijative, onda se prvo ispoštuje procedura, prihvate i poštuju odluke donesene propisanom
procedurom a nikako pokretanje javne kampanje
prije nego što je procedura i počela. Da se ne bi
pogrešno shvatilo pokretanje bilo koje inicijative
od bilo koga organa, komisije ili člana KBSA je legitimno, ali samo ako je provedeno po proceduri
predviđenoj Statutom.
Zato bi rasprave o Statutarnosti, legitimnosti i legalitetu IX Skupštine trebalo vratiti u organe KBSA,
kako je predviđeno Statutom, a ne pisati novinske
članke i praviti izbornu kampanju za X Skupštinu
koja bi trebala biti održana u Jasksonwille. Namjerno kažem “bi trebala biti …” jer nakon pročitanog
intervjua koji je Glavni imam Senad ef. Agić dao
Petoj Strani Svijeta, čini mi se da ni to nije izvjesno.
Glavni imam je na većinu pitanja od kojih su neka
skoro bila provokativna (poštujem pravo novinara
da u cilju dobijanja prave informacije ima pravo na
takva pitanja) njemu sopstvenom mudrošću nastojao dati odgovore koji ne talasaju, već smiruju kako
i dolikuje duhovnom vođi. Posebno se to odnosi na
pitanja o dva Džemata u jednom gradu što mnogi
vide kao znak nejedinstva Bošnjaka, sa čime se
lično uopšte ne slažem već to vidim kao našu real-

nost koja nije strana ni ostalim zajednicama, ali oni
od toga ne prave pitanje “biti ili ne biti”. Možda se
našem jedinstvu može najviše doprinijeti upravo
prihvatanjem naše različitosti i građenjem kompromisa koji je svakako moguć.
Ono sa čime se ne slažem jeste način na koji je
glavni Imam (a i UO IABNA kroz svoje Zaključke)
odgovorio na pitanje, glede zadnje Skupštine
KBSA. Naravno, ne pada mi na pamet dovoditi u pitanje pravo IABNA da donosi bilo kakve zaključke,
prijedloge, odluke i sl... Ono što mi se ne sviđa
jeste skoro pa ultimativna podrška jednoj strani.
Zamolio bih imame da svojim džematlijama objasne po čemu je “Nezavisna komisija na čelu sa
dr. Saračeviće“ nezavisna. Pokažite nam jednog
“nezavisnog” člana te komisije jer kada pogledate
imena ljudi koji su članovi, vidjet ćete da su skoro
svi javno predočili svoja mišljenja o predmetu koji
bi trebali “nezavisno” ispitati znatno prije nego je
Komisija formirana. Možda bi se moglo postaviti
pitanje: jeste li prije donošenja Zaključaka (posebno tačaka 8 i 9) proveli raspravu i konsultovali se
sa svojim džematskim odborima? Mislim da se u
ovom slučaju imami, a sa njima i glavni Imam, nisu
izdigli iznad i da su podlegli dnevnopolitičkim interesima, da se IABNA kao jedan od osnivača KBSA
poistovjetila sa roditeljima koji se odriču svoga
sina samo zato što nije oženio djevojku koju su oni
begenisali.
Na kraju, nakon svega, mogu reći da po mom
mišljenju (treba li istaći da je subjektivno), sve ovo
što se u zadnje vrijeme dešava u i oko KBSA jeste
pitanje stvarnog statusa i pozicije KBSA, njegove
zavisnosti/nezavisnosti o(d) IABNA, političkim
strankama i “uticajnim” pojedincima. Ovo ne bih
da elaboriram (ukoliko ne bude traženo), već bih
zamolio predstavnike i jedne i druge organizacije
da ovo pitanje razmotre u okviru svojih članica, a
onda u otvorenom i iskrenom dijalogu međusobno,
a ne putem medija.
Onima koji kao brane Statut i osnivaju komisije,
vode izbornu kampanju po medijima, mogu reći
samo su time pojačali moje sumnje da se ne
radi o pitanju Statuta KBSA već o pitanju kandidata za predsjednika UO KBSA. Poraz je sastavni
dio demokratskog procesa i može postati pobjeda samo demokratskom procedurom jer živimo u
zemlji demokratije. Zato dozvolimo delegatima da
donesu odluku po svojoj svijesti i savjesti.

Sa poštovanjem,
Semir Đulić, predsjednik UOKBSA, jesen 2000 maj 2002.

BIH IZDAVAČI
I KNJIŽARI
POZVANI NA
SAJAM KNJIGA
U LEIPZIGU 2009.

Direkcija Leipziškog sajma knjiga uputila je
poziv Ibrahimu Spahiću, predsjedniku Udruženja
izdavača i knjižara BiH, za nastup bh. izdavača
i autora na sajam knjiga u Leipzigu u proljeće
2009.
Sajam prati više od 2700 akreditiranih novinara i 2300 izlagača iz 35 zemalja i najvažniji je
proljetni susret izdavačke industrije i medija u
Njemačkoj.
Na sajmu se predstavljaju izdavači, vode debate i promiču autori i mnogi značajni izdavački
projekti.
Leipzig posebnu pozornost posvećuje i
književnosti središnje i istočne Europe i do
sada su se tamo predstavili izdavači i autori iz
Hrvatske, Slovenije i Srbije.
Spahić je izrazio zadovoljstvo pozivom te je
iskazao spremnost na suradnju s uvjerenjem
da će BiH biti predstavljena na najbolji način.

NAGRADU «MEŠA
SELIMOVIĆ» DOBIO
MIRKO KOVAČ ZA
ROMAN «GRAD U
ZRCALU»

Mirko Kovač ovogodišnji je laureat nagrade
«Meša Selimović» koja se dodjeljuje u okviru
Međunarodnih
književnih
susreta
«Cum grano salis» u Tuzli, za najbolji roman
objavljen u prethodnoj godini na govornom
području Bosne i Hercegovine, Srbije, Hrvatske
i Crne Gore. Njegov roman «Grad u zrcalu»
petočlani žiri u sastavu: Mile Stojić, Robert
Hodel, Andrew Wachtel, Davor Beganović i Semezdin Mehmedinović, proglasio je najboljim u
konkurenciji pet romana koji su ušli u uži izbor
za dobijanje nagrade.
-Kovačev «Grad u zrcalu» istinsko je remek
djelo književnosti koja se bavi našom zbiljom, ali koja nikada ne odustaje od vrhunskog
zahtjeva da je literatura prije svega umjetnost
i plemenita vještina. U bespuću suvremenih
markantilnih literarnih trendova ova nam knjiga
vraća vjeru da je književnost privilegija istinski
moćnih, ali i varljivu nadu da naše živote u ovoj
zemlji nismo protraćili uzalud. Nakon što mu
je gradonačelnik Tuzle Jasmin Imamović, inače
idejni tvorac književnih susreta Cum grano salis, uručio statuu mastionica i pero, Kovač je
kazao da se raduje nagradi «Meša Selimović»
jer je to jedina nagrada na prostoru ex-Jugoslavije, koja ravnopravno tretira djela nastala
na jezicima proizašlim iz zajedničkog jezika koji
je «propao». –To se jedino može desiti u Tuzli.

Sarajevo Film Festival

“BUICK RIVIERA”
NAJBOLJI FILM 14. SFF-a
Dodjelom nagrada najboljim ostvarenjima i glumcima na svečanosti u Narodnom pozorištu završeno
je ovogodišnje 14. izdanje Sarajevo Film Festivala
(SFF).
U okviru glavnog Takmičarskog programa nagrada
je pripala hrvatsko-bosanskohercegovačkom filmu
“Buick riviera” u režiji Gorana Rušinovića, rađenom
po knjizi Milljenka Jergovića. Ovom filmu pripalo
je “Srce Sarajeva” za najbolji film uz nagradu od
25.000 eura.
Specijalna nagrada žirija od 20.000 eura pripala je
austrijskom filmu “Mart” u režiji Klausa Handla.
“Srce Sarajeva” za najboljeg glumca ove godine pripalo je glumačkom tandemu iz filma “Buick riviera”
Leonu Lučevu i Slavku Štimcu, dok je kada je riječ
o glumicama ova nagrada pripala turskoj glumici
Ajši Damgaci, koja u dokumentarno-igranom filmu
“Moj Marlon i Brando” glumi samu sebe. Nagrada
“Srce Sarajeva” za glumačko ostvarenje iznosi po
2.500 eura.
Najbolji dokumentarni film je bugarski film “Koridor br. 8 “ u režiji Borisa Despodova, a nagrada za
ljudska prava pripala je također bugarskom filmu
“Razvod na albanski način” u režiji Adele Peeva.
Partnerske nagrade SFF-a, odnosno nagrada UIP/
PRIX UIP za najbolji kratki film u iznosu od 2.000
eura koju dodjeljuje United International Pictures
dobio je animirani film “Tolerantia” autora Ivana
Ramadana (BiH). Dobitkom ove nagrade mladi umjetnik ulazi u konkurenciju za nagradu Evropske
filmske akademije (EFA) za najbolji kratki film.

Nagrada EDN talent grant ustanovljena je kroz saradnju SFF-a i Evropske dokumentarističke mreže
u svrhu podrške talentiranim autorima dokumentarnog filma iz regije. Ova nagrada pripala je filmu
“Tri” (Hrvatska), tačnije reditelju Goranu Deviću.
Odbor Sarajevo Film Festivala posebno priznanje
“Srce Sarajeva 2008.” dodjelio je producentici Cat
Villiers. Priznanje se dodjeljuje za izuzetni doprinos
dobitnice filmskoj umjetnosti i za podršku razvoju
Sarajevo Film Festivala.
Tokom Sarajevo Film Festivala prikazana su 174
filma u devet programa i iz 32 zemlje.
Izvršna direktorica SFF-a Emina Ganić izjavila je da
je Festival pratilo oko 700 novinara.

NOVI ROMAN
ORHANA PAMUKA

Književnost

Prvi turski nobelovac, književnik Orhan Pamuk,
početkom mjeseca septembra je u Turskoj objavio
svoj najnoviji roman “Muzej nevinosti”. U centru romana nalazi se priča o ljubavi bogatog muškaraca i
siromašne djevojke 70-ih godina u Istanbulu.
Dobitnik Nobelove nagrade za književnost 2006.
godine, čija djela su prevedena na 40 svjetskih
jezika, za turski nedeljnik Sabah rekao je da je
ovaj roman “njegovo najosjećajnije djelo, ono koje
najviše govori o ljudskom poštovanju i strpljenju”.
Radnja “Muzeja nevinosti” nas vodi kroz strastvenu ljubavnu priču dvoje ljudi koja se odvija u
Istanbulu 70-ih godina prošlog vijeka. Roman se
dotiče škakljivih tema za tadašnju Tursku, kao
što su nevinost i seksualnost. Kako prenose turski
mediji, “Muzej nevinosti” se u dva dana prodao u
više od 100 hiljada primjeraka. Pamuk (55), autor
bestselera “Snijeg” i “Crna knjiga”, koji se u svojim
djelima najviše bavi preklapanjem muslimanske i
zapadnjačke kulture u Turskoj, poprilično je kontroverzna ličnost u svojoj domovini.

Nobelovac je, piše AFP, bio krivično gonjen zbog
svoje izjave švicarskim medijima, prema kojoj je
u Otomanskom carstvu ubijeno 30 hiljada Kurda
i Armenaca ali slučaj je nakon nekog vremena
odbačen.

Festival amaterskih kazališta

GLAVNE NAGRADE
OTIŠLE U TRAVNIK

Na prvom Festivalu amaterskih kazališta, u organizaciji Satiričkog kazališta mladih Slavonski Brod,
koji se održao krajem prošlog mjeseca u Sl.Brodu
apsolutni pobjednik bilo je Hrvatsko amatersko
kazalište iz Travnika.
Za
predstavu
“Djelidba”
autora
Skendera
Kulenovića, jednoglasnom odlukom stručnog suda
i publike, nagrada Grand Prix publike za najbolju
predstavu i priznanje Najbolja predstava po ocjeni

stručnog žirija otišle su u ruke Travničana.
Inače, predstava Djelidba u režiji Ante Bilića je
priča Bosni nakon II svjetskog rata, priča o običnim
malim ljudima iz Travnika kojima pristiže humanitarna pomoć koja se treba ravnomjerno podijeliti.
Predstava je vrlo aktualna, ako ne i svakodnevna
slika politike u BiH sa širokom paletom različitih likova koji crtaju atmosferu i temperament bosanske
zabiti i čovjeka.

15. septembar 2008.

27

Kvalifikacije za SP 2010:

ŠPANIJA - BIH
1:0 (0:0)
Bosna i Harcegovina je poražena u prvom susretu
novog ciklusa kvalifikacija za Svjetsko prvenstvo u
Južnoafričkoj Republici 2010. godine od zvaničnog
evropskog prvaka Španije. Ipak, to je poraz koji
daje nadu da se može igrati još bolje i ravnopravno parirati svim protivnicima. Pobijediti Španiju na
njenom terenu bilo bi ravno senzaciji.
Prvo poluvrijeme kakvo sa samo poželjeti može
odigrali su bh. reprezentativci na stadionu u Mursiji.
I pored takve igre Španci su mogli doći do vodstva
kada je škotski sudija Tompson poklonio najstrožu
kaznu domaćim fudbalerima.
Inače, prvi dio susreta, kao što se i očekivalo, protekao je u terenskoj inicijativi domaćih fudbalera.
Izabranici Ćire Blaževića, iako je malo njih igralo na
svojoj, kako stručnjaci vole reći, prirodnoj poziciji,
dobro su odrađivali svoj posao. Vješto su zatvarali
prilaze prema golu Hasagića, a ono malo opasnosti što je dolazilo pred gol bilo je nakon prekida ili
grešaka odbrane. Tako je bilo kada je nakon akcije
Inieste Xavi glavom šutirao prema našem golu u
26. minuti, a Hasagić bio na mjestu. Ili minut, dva
kasnije kada je na sredini bespotrebno pogriješio
Rahimić, pružio priliku Senni da oproba šut, a ovaj,
na sreću, uzdrmao prečku.
Zrele prilike imali su i naši fudbaleri. Da su bili malo
prisebniji Muratović u 16. minuti, kada je izbio sam
pred Casillasa a ovaj ga nadmudrio, ili Džeko u
40. minuti kada je želio odigrati povratnu loptu za

Misimovića umjesto
da šuta po golu.
Na pauzu se otišlo sa
rezultatom 0:0. Bilo
bi idealno kada bi
tako ostalo, no takvim
razvojem
događaja
sigurno nisu bili zadovoljni Španci. Vidjelo se po početku drugog dijela susreta da će krenuti agresivnije i nastojati da
postignu gol. To im je ubrzo i pošlo za rukom, ali se
mora reći da je kojim slučajem u napadu bio Džeko,
sudija bi svirao nedozvoljenu poziciju.
Vodstvo Španije u 59. minutu. Fabregas je odigrao
jednu dubinsku loptu prema Villi koji je bio u najmanju ruku u sumnjivoj poziciji, međutim, zastavica
je ostala spuštena, španski napadač je pobjegao i
Hasagiću i iz mrtvog ugla uspio da zatrese mrežu.
Nakon toga domaći igrači kao da su dobili krila i
sve češće su se nalazili pred golom Hasagića. Redale su se prilike Ville, Xavia, Inieste, šutevi Senne,
ali Hasagić i ponekad sreća čuvali su našu mrežu.
Doduše to su im omogućavali i naši fudbaleri koji su
nekako podsvjesno željeli da krenu u napad i počeli
da zapostavljaju odbrambene zadatke. Možda su se
malo i umorili, jer je bilo veoma teško održati takav
tempo po prilično sparnom vremenu
Pred kraj susreta selektori su izvršili i izmjene, ali
se ništa nije bitnije mijenjalo na terenu.

Vazduhoplovstvo

PILOTI AERO KLUBA TUZLA
PRVACI I VICEPRVACI BIH

Vazduhoplovni savez BiH početkom septembra organizovao je održavanje takmičenje pilota aviona i
pilota jedrilica iz cijele BiH i zemalja okruženja.
Takmičenje najboljih pilota aviona BiH pod nazivom
„2. Aero reli Bosne i Hercegovine Bihać – Prijedor –
Tuzla 2008“ održano je 5 i 6. septembra kroz Bosnu
i Hercegovinu, na etapama: Bihać – Prijedor i Prijedor – Tuzla, i predstavlja najznačajnije takmičenje
sportskih pilota ove vrste u našoj državi.
Piloti su se takmičili po strogim pravilima FAI (Svjetska asocijacija sportskih pilota) u tri discipline:
vremenska tačnost, izviđanje i precizno slijetanje.
Na „2. Aero reliju BiH Bihać – Prijedor - Tuzla 2008“
učestvovalo je 11 ekipa iz Aero klubova Tuzla, Sarajevo, Prijedor, Livno i Bihać, dok je glavni sudija
bio Ljubo Medarević iz Prijedora.
Aero klub Tuzla je učestvovao sa tri ekipe:
AK Tuzla 1 u sastavu Sead Sinanović i Mirnes
Ajanović u avionu UTVA 75;
AK Tuzla 2 u sastavu Mirza Sinanović i Nedim
Biščević u avionu UTVA 75;
AK Tuzla 3 u sastavu Ljubo Đukanović i Boris Tomić
u avionu PIPER PA-18;
Titulu sveukupnog pobjednika „2. Aero relija BiH
Bihać – Prijedor - Tuzla 2008“ osvojili piloti AK Tuzla Sead Sinanović i Mirnes Ajanović, dok su Mirza
Sinanović i Nedim Biščević viceprvaci BiH.
U disciplinama vremenska tačnost i izviđanje Sead
Sinanović i Mirnes Ajanović osvojili su zlatne medalje, a odmah iza njih su se nalazila ekipa AK Tuzla
2.
U disciplini precizno slijetanje Mirza Sinanović i
Nedim Biščević zauzeli su prvo mjesto, dok je ekipa
AK Tuzla 1 osvojila srebrenu medalju.
Dakle, piloti Aero klub Tuzla su se sa ovog takmičenja
vratio sa ukupno osvojenih 8 pehara, 8 zlatnih i 6
srebrenih medalja.
Već u nedjelju 7. 9. na aerodromu Aero kluba Tuzla održano je i međunarodno takmičenje pilota jedrilica u preciznom slijetanju jedrilicom tipa Blanik
pod nazivom „2. Blanik kup Tuzla 2008“ pod viso-

kim pokroviteljstvom Općine Tuzla. Na takmičenju
je učestvovalo 20 pilota-jedriličara iz cijele BiH,
kao i predstavnici aero klubova iz Subotice i Novog
Sada.
Aero klub Tuzla je učestvovao sa šest takmičara
(Sead Sinanović, Mirza Sinanović, Ljubo Đukanović,
Dario Knežević, Meho Emkić i Nedim Biščević).
Pilot jedriličar iz naše kluba Mirza Sinanović osvojio
naziv sveukupnog pobjednika „2. Blanik Kupa Tuzla 2008.“ u svim konkurencijama dok je ekipa AK
Tuzla 1 u sastavu Mirza i Sead Sinanović ponijela
naziv ekipnog pobjednika.
Do kraja takmičarske sezone ostalo je da se održi
još Blanik kup Sarajevo 2008, ali s obzirom na
bodovnu prednost pilot Mirza Sinanović je neprikosnoveno potvrdio titulu šampiona i za 2008.
godinu.

Kvalifikacije za EP 2009.

POBJEDA BH.
KOŠARKAŠA
NAD IZRAELOM

U okviru drugog kola kvalifikacija za Evropsko
prvenstvo u košarci, koje se iduće godine igra
Poljskoj, reprezentacija Bosne i Hercegovine
je 6. septembra 2008. izborila prvu pobjedu u
ovim kvalifikacijama.
U susretu drugog kola D-grupe kvalifikacija
košarkaši BiH su u Tuzli savladali selekciju Izraela sa 77:71 (22:15, 19:18, 17:24, 19:14).
Nakon neočekivanog poraza u Češkoj košarkaši
BiH uspjeli su upisati prvu pobjedu u kvalifikacijama i vratiti se u utrku za plasman na
EP. Reprezentacija BiH imala je vodstvo gotovo svih 40 minuta, ali su Izraelci uspijevali u
nekoliko navrata da se rezultatski približe, a u
jednom trenutku i dođu u vodstvo.
Nakon dobre igre u prvom poluvremenu kada
su bh. košarkaši imali prednost i do 14 poena, u trećem periodu došlo je do pada u igri
selekcije BiH. To su iskoristili gostujući igrači i
serijom od 12:0 u 27. minuti prešli u vodstvo
od 47:50.
Seriju Izraela prekinuo je Kikanović koji je iznudio nesportsku ličnu grešku Tapira i pogodio
jedno slobodno bacanje, dok je iz narednog
napada pogodio Đedović za izjednačenje. Do
kraja četvrtine košarkaši BiH uspjeli su ponovo
preći u vodstvo te sa jednim poenom prednosti
ući u posljednjih 10 minuta.
Prve minute posljednjeg perioda pripale su bh.
košarkašima koji su serijom od 8:0 došli do
devet poena prednosti koju su održali do kraja
meča. Najefikasniji u reprezentaciji BiH bili su
Opačak i Bajramović sa po 13 poena, Jazvin sa
devet te Bremer sa osam poena, a kod Izraela
Tamir sa 13 i Green sa 11 poena.
REZULTATI I TABELA D-GRUPE KVALIFIKACIJA ZA EP
Velika Britanija - Češka 87:68
BiH - Izrael 77:71
Tabela:
1. Velika Britanija
2. Izrael 		
3. Češka 		
4. BiH 			

2
2
2
2

1
1
1
1

1
1
1
1

179:170
173:169
138:143
133:141

3
3
3
3

OI Peking:

Olimpijada se seli u London
Svečanom ceremonijom na stadionu Ptičije gnijezdo, 24. augusta 2008., zatvorene su 29.
Olimpijske igre u Pekingu. Vatromet, perfektna
koreografija i savršeno usklađen nastup više od
sedam hiljada ljudi stavili su tačku na najbolje
organizovane Olimpijske igre ikada. Defile sportista, zastave zemalja učesnica i desetine hiljada
bliceva dugo će pamtiti svi oni koji su prisustvovali spektaklu na Ptičjem gnijezdu
Ova Olimpijada ostati će zapamćena po spektakularnom otvaranju, te po novim rekordima koji se
postavljeni u mnogim sportskim disciplinama.
Zasigurno najveće ime ovog svjetskog sportskog
događaja je Michael Phelps koji je osvojio čak 8
zlatnih medalja u plivačkim disciplinama.
Bosanskohercegovački tim na Ljetnim olimpijs-

kim igrama u Pekingu (od 8. do 24. augusta) za
sada brojao je pet sportista: Hamza Alić, Lucija
Kimani (atletika), Amel Mekić (judo), Nedim Nišić
(plivanje) i Nedžad Fazlija (streljaštvo).

ITF Challenger

DUPLA KRUNA
JUGIĆ-SALKIĆ U
VLAARDINGENU

Bosanskohercegovačka teniserka Mervana
Jugić-Salkić pobjednica je ITF Challenger
turnira u Vlaardingenu (Holandija) u singlu
i dublu.
Nakon što je u subotu sa Srbijankom Teodorom Mirčić osvojila naslov u dublu JugićSalkić je slavila i u singlu.
U finalnom meču, 25.000 dolara vrijednog
turnira, naša teniserka je nakon velike borbe
savladala Italijanku Giuliju Gabba sa 6:7(5),
7:6(7), 7:5, te i pored povrede zasluženo
osvojila pobjednički pehar.
To je četvrta Mervanina titula u ovoj godini, a prva u singlu. Ukupno to je njen 44.
pobjednički trofej, 13. u singlu.

Košarka

TEŽAK PORAZ
KOŠARKAŠA BIH
U ČEŠKOJ

15. septembar 2008.

Rukomet

RK “BOSNA” DOBIO NOVOG
GENERALNOG SPONZORA
Rukometni klub “Bosna” potpisao je ugovor
o jednogodišnjem generalnom sponzorstvu s
osiguravajućom tvrtkom “Bosna Sunce Osiguranje”,
inače članicom Koncerna Agram.
Aktualni prvak i osvajač Kupa BiH tako će u narednoj sezoni nositi ime Bosna Sunce osiguranje.
Ugovor su u Kongresnoj dvorani nove zgrade BSO-a
potpisali Željko Pervan, predsjednik Uprave Koncerna Agram, te Jasmin Hošo, predsjednik Skupštine
RK Bosna.
-Zahvalio bih se Koncernu što nam je pružio povjerenje i sklopio saradnju sa jednim od najuspješnijih
sportskih kolektiva u BiH, te tako pospješio razvoj
lokalne zajednice. U proteklih sedam godina naš
klub je osvojio sedam trofeja na domaćoj sceni,
četiri naslova prvaka i tri titule pobjednika Kupa,
a nakon ovog ugovora očekujemo da ćemo i na
međunarodnom planu početi nizati uspjehe. Nadam
se da ćemo opravdati ukazano povjerenje BSO-a,
kazao je Jasmin Hošo.

Željko Pervan je nakon svečanog potpisivanja je naglasio da je ovom ugovorom započela je saradnja
između firme koja je bh. lider u osiguravanju vozila
i kluba visoke tradicije.

Rukomet

Tenis

Rukometaši
sarajevske Bosne su u
prijateljskoj utakmici odigranoj u okviru
memorijala “Goran
Čengić” u Sarajevu
savladali reprezentaciju Katara 31:24
(16:10).
Susret je odigran
u dvorani Ramiz Salčin na Mojmilu pred oko 250
gledalaca. Utakmica je protekla u dominaciji sarajevskih rukometaša koji su vodili od početka i slavili
sa sedam golova razlike.Najefikasniji u Bosni bili su
Buljugija sa 10, te Čačić i Melić sa po pet golova.
Goste je predvodio Hajri sa sedam golova.

Najbolji
bosanskohercegovački
mladi teniser Mirza Bašić plasirao
se u finale Otvorenog
juniorskog
prvenstva
Kanade,
turnira
prve
kategorije
koji se igra u Repentignyju.
U polufinalu Bašić je savladao 11. nositelja Španca Pabla Carreno-Bustu sa 2:6, 6:1, 7:5.
U meču za titulu Bašić će igrati protiv Britanca
Marcusa Willisa, 7. nositelja i trenutno 25. juniora svijeta (proljetos bio i 16.), kome je ovo
posljednja juniorska sezona (rođen 1990.).
Sa dosad osvojenih 100 bodova Bašić je već
osigurao napredak na ITF rang-listi za 7 do 8
mjesta, što znači da će na novoj listi zauzeti
poziciju među 19 najboljih juniora svijeta.

MIRZA BAŠIĆ U
RUKOMETAŠI BOSNE
SAVLADALI FINALU JUNIORSKOG
REPREZENTACIJU PRVENSTVA KANADE
KATARA

NSBiH ponovo zakasnio

Košarkaška reprezentacija Bosne i Hercegovine pretpjela je težak poraz na startu
kvalifikacija za Evropsko prvenstvo 2009. u
Poljskoj.
U susretu prvog kola D-grupe kvalifikacija
izabranici selektora Mensura Bajramovića u
Pardubicama su poraženi od Češke sa 70:56
(16:14, 14:15, 20:11, 20:16).
Česi su ključnu prednost ostvarili u trećem
periodu, kada su agresivnom odbranom
zaustavili bh. košarkaše, te sa 11 uzasopnih
poena došli do visoke prednosti.
Najefikasniji kod BiH bili su Teletović sa 12 i
Jazvin sa 10 poena, dok su Čehe predvodili
Benda sa 15, Sokolovsky sa 13 i Welsch sa
11 poena.
Rezultati susreta prvog kola D-grupe kvalifikacija za košarkaško EP 2009. u Poljskoj:
Pardubice: Češka - BiH 70:56
Tel Aviv: Izrael - Velika Britanija 102:92
(produžetak)
Tabela:
1. Češka 		
2. Izrael 		
3. Velika Britanija
4. BiH 			

1
1
1
1

1
1
0
0

0
0
1
1

70:56
102:92
92:102
56:70

2
2
1
1

„NE ŽELIM IGRATI ZA BiH“

Blažević je nedavno najavio odlazak u Njemačku
na razgovore sa Subotićem o njegovom mogućem
angažmanu u selekciji BiH, ali Neven kaže da to
neće ništa promijeniti.
- Čuo sam da se raspituju za mene, ali nema šanse
da se predomislim. Rekao sam svoje i neka to ljudi znaju. Na mene ne treba računati. Imam druge
planove. Nema potrebe ni razgovarati o tome, kazao je Subotić.

Neven Subotić neće igrati za nogometnu reprezentaciju Bosne i Hercegovine nego će, vjerovatno,
postati još jedan od igrača rođenih u našoj zemlji
kojem je draža neka druga.
Evropski je svijet zapazio Subotića u dresu
Bundesligaša Borusije iz Dortmunda, u koju je ovog
ljeta došao iz Majnca. Sa 20 godina, ovaj visoki
stoper dobio je tretman značajnog pojačanja i velike nade, ali taj talent neće potvrđivati u dresu s
grbom BiH.
Subotić nije želio ostaviti ni trunkicu nade da bismo
ga nekada mogli gledati u dresu naše reprezentacije. Odlučno je rekao:
- Ne želim igrati za BiH. Imam svoje razloge.

Subotić je rođen u Prnjavoru 10. decembra
1988. godine. Ima američko državljanstvo i
nastupao je za mladu selekciju te zemlje. S
obzirom na to da mu je tek 20 godina, ima
mogućnost da se opredijeli za svoje fudbalsko
državljanstvo.
Prvi su u akciju krenuli Srbijanci, želeći ga privoljeti za dres svoje reprezentacije, dok ljudi iz
Nogometnog saveza BiH vjerovatno nisu znali ni
da on postoji. Dok je igrao za Majnc, u jednom
je razgovoru rekao da je otvoren za razgovore,
ali da bi ga zapazili iz našeg Saveza, morao je
otići u Borusiju. A sada je kasno, kao i mnogo
puta do sada.

15. septembar 2008.

Male tajne
lijepe kože
Vaša koža odražava stanje vašeg zdravlja,
mekana je i glatka kada se dobro brinemo
o njoj, ili suha i perutava kad je shvatimo
zdravo za gotovo. Da biste imali lijepu,
meku, mladoliku kožu, ugađajte joj.

Zdravlje

UNOSITE LI U SVOJ
ORGANIZAM DOVOLJNE
KOLIČINE BETA-KAROTENA?

Koliko ćete danas unijeti beta-karotena u svoj organizam? Većina nas čak niti ne zna kako je to
biljni pigment, jedan od najznačajnijih predstavnika karotenoida. Karotenoidi su velika skupina tvari
široko rasprostranjena u prirodi koje najviše ima,
kada je riječ o hrani, u žutom i narančastom voću
i povrću kao što su mrkva, dinja, lubenica, kruška,
marelica, paprika te u tamnom zelenom lisnatom
povrću poput brokolija, blitve i špinata. Posebno se
preporučuje njegovo uzimanje u ljetnom razdoblju,
budući da tada uglavnom dozrijeva voće i povrće
koje ga u najvećoj mjeri sadrži. Iako ne postoji
tačno definisana količina beta-karotena koju bi
dnevno trebalo unositi u organizam, postoje brojne
studije koje potvrđuju važnost njegova uzimanja.
Preporuke za unosom beta-karotena koje bi trebale
zadovoliti potrebe za ovim nutrijentom variraju, a
kreće se od 10 mg do 60 mg. Smatra se kako danas hranom čovjek u proseku unese manje od 2 mg
beta-karotena na dan. Uzimajući u obzir činjenicu
kako je metabolizam kao i uloga beta-karotena u
organizmu tijesno vezana uz vitamin A, te imajući u
vidu podatke koji govore kako u SAD-u više od 45
posto muškaraca i žena ne unosi dovoljnu količinu
vitamina A, može se posredno zaključiti kako je i
unos beta-karotena ispod zadovoljavajućeg.
Beta-karoten je žute do crvene boje, a njegova je
uloga višestruka. Najpoznatija je svakako ona vezana uz kožu i sluznicu. Koža je kao naš najveći
organ izravna zaštita od spoljnih štetnih uticaja dok
sluznice imaju istu ulogu, a kako bi ostale vlažne
potreban im je vitamin A koji je najbolje uzimati u
obliku beta-karotena. Taj učinak beta-karoten pokazuje i u drugim organima kao što su pluća, crijeva,
mokraćni putovi i štitnjača. Opće je poznato i da štiti
kožu od opasnog spektra UV zračenja, pa je korisno
uzimati ga u hrani nekoliko nedjelja prije izlaganja
suncu, a ne samo u kremama za sunčanje koje ga
također sadrže. Dokazan je i pozitivan učinak beta-

karotena na prevenciju noćnog sljepila i fotosenzibiliteta. Primjena beta-karotena zabilježena je i kod
odvikavanja od alkohola, degeneracije žute pjege
te gastritisa.
Taj biljni pigment izoliran je 1830. godine iz mrkve
(‘carrot’) pa je stoga i nazvan ‘karoten’. Budući da
ga ljudski organizam može pretvoriti u vitamin A,
često ga nazivaju i provitamin A. Ostali karotenoidi
se ne pretvaraju u vitamin A u značajnijoj količini.
Apsorpcija karotenoida u našem tijelu kreće se
između 10 i 30 posto, a značajno se smanjuje s
povećanjem doze tj. unosa. Najznačajniji čimbenik
koji potiče apsorpciju jesu masnoće, jer se karotenoidi apsorbiraju samo u prisutnosti žučnih soli.
Vlakna iz hrane smanjuju, odnosno inhibiraju apsorpciju karotenoida. Beta-karoten je, kao što smo već
naveli, snažan izvor vitamina A, u koji ga ovisno o
potrebi pretvara naš organizam. Ukoliko ne dođe do
pretvorbe karotenoida u vitamin A, oni se ugrađuju
u hilomikrone te dolaze u jetru. U cirkulaciji se nalaze vezani za lipoproteine. Karotenoidi se pohranjuju prvenstveno u masnom tkivu, ali ih nalazimo i
u jetri, plućima i prostati.
Beta-karoten je i poznati antioksidans koji deluje
kao zaštita od slobodnih radikala koji oštećuju ćelije
tijela i dovode do brojnih poremećaja i bolesti.
Također stimuliše odbrambene snage organizma te
je potreban za stvaranje pigmeta melanina u koži.
Osim toga potreban je za rast novih ćelija i obnavljanje tkiva. Iako ne uzrokuje nuspojave, vrlo visoke doze (iznad 60 mg dnevno) mogu obojiti kožu
u žuto–narančastu boju (ksantoza). Zanimljivo je
spomenuti i kako sintetski beta-karoten kod pušača
može izazvati povećani rizik pojave raka pluća pa se
njima ne preporučuje uzimati beta-karoten u dozama većim od 6 mg. Osobe koje kroz duže razdoblje
uzimaju beta-karoten, trebale bi uzimati i vitamin E
budući da beta-karoten snižava nivo tog vitamina u
organizmu.

JEDITE MASNO-NIJE BAŠ
UVIJEK TAKO NEZDRAVO
Jedite masti za vaše zdravlje i ljepotu! Koliko god
čudno zvuči, postoje masti koje su vrlo važne za vaše
opće zdravlje. Također postoje masti koje bi trebali
izbjegavati a najčešće njih samo i konzumiramo.
Istraživanja pokazuju da je unos potrebne količine
esencijalnih masnih kiselina u organizam jednako
važan kao i unošenje potrebne dnevne količine vitamina. Mnogi počinju shvaćati važnost navedenih
masnih kiselina te ih nastoje uključiti u svoju dnevnu
ishranu. Koristi se uočavaju nakon nekoliko tjedana
a jedna od prvih stvari koja se uočava je smanjenje
suhoće i iritabilnosti kože.
Najvažnije četiri vrste masnih kiselina:
Alfa linolenska kiselina-nalazi se u sjemenkama
lana. Smanjuje mogućnost dobivanja tumora, štiti
od srčanih bolesti, poboljšava imuno sustav, čini
kožu ljepšom te olakšava predmenstrualne tegobe i
tegobe za vrijeme menopauze.
Gama linolenska kiselina-smanjuje predmenstrualne tegobe, pomaže kod artritisa i uopće djeluje na
ljepši i zdraviji izgled. Nalazimo je u ulju noćurka,
lanenom ulju te jaglacu. Mnogi prehrambeni proizvodi i način života mogu smanjiti učinak gama lino-

lenske kiseline kao što su na primjer šećer, alkohol
te manjak vitamina i minerala.
EPA i DHA iz omege 3-pomažu na različite načine
mentano i fizičko zdravlje. Bilo bi vrlo korisno kada
bi se barem dva puta tjedno uzimao obrok bogat
omega 3 kiselinom. Ribe poput sardina, lososa i
lokarde bogate su navedenom kiselinom.

Savjeti za njegu kože
Pijte 2 litre vode dnevno
Uživajte u prehrani punoj svježeg voća i
povrća
Pokušajte imati zdrav, odmarajući san
Koristite
sastojke
visoke
kvalitete,
uključujući vitaminA i minerale, te Omega
3, esencijalne masne kiseline
Provodite svakodnevni program njege
kože
Upoznajte svoj tip kože
Redovito vježbajte
Održavajte razine stresa na minimumu
Ograničite unos kofeina i alkohola
Čistite, tonizirajte i hidratizirajte kožu svakodnevno. Redovito radite piling i stavljajte masku.
Nakon čišćenja koristite tonik za uklanjanje
i posljednjih tragova proizvoda za čišćenje,
zatvaranje i toniziranje pora.
Nakon toga nanesite hidratantnu kremu.
Zagađenost, sunčeva svjetlost, oštro vrijeme, hlađenje zraka i centralo grijanje
dehidriraju kožu. Ovo uzrokuje suhu i
sivu kožu. Dvije litre vode dnevno će hidratizirati kožu iznutra. Također bi trebalo
dodati vlagu izvana. Hidratantna krema će
pomoći spriječiti vlagu iz kože da ispari u
atmosferu. Svi tipovi kože trebaju hidratantnu kremu.
Piling uklanja mrtve stanice sa površine
kože. Ovo povećava proizvodnju novih
stanica. Popravlja cirkulaciju kože, dajući
koži zdravi sjaj. Kreme za oči su dizajnirane za osjetljiva područja oko očiju.
Izaberite onu koja smanjuje napuhnutost,
tamne krugove i bore.
Dnevne i noćne kreme imaju različite formulacije za popravljanje elasticiteta kože,
teksture i izgleda kože. Tijekom noći koži
treba posebna krema za rehidrataciju i
pomlađivanje stanica kože koja će vam
omogućiti da se budite sa osvježenom,
mekšom kožom.
Dok se tuširate koristite gel za tuširanje
bez sapuna. Nježniji je za kožu i smanjuje vrijeme čišćenja tuša nakon tuširanja!
Nanesite losion, ili poprskajte sprej, kao
hidrataciju na cijelo tijelo nakon tuširanja.

Recepti
Makaroni sa sosom od
šampinjona

MODA

Potrebno:
makaroni, šampinjoni, jedna manja glavica
luka, vrhnje, gouda ili neki drugi tvrdi sir,
začini
Način pripreme:
Makarone kao i uobičajeno skuhati u dosta slane vode i ocijediti. U međuvremenu
propržiti luk i njemu dodati očišćene i isječene
šampinjone. Propržiti ih da zarumene a onda
im dodati oko 150 ml vrhnja za polijevanje i
malo ribanog gouda ili nekog drugog tvrdog
sira. Na kraju dodati začine. Smanjiti temperaturu i pustiti da se sir lagano otopi.

Ćevap od teletine

Pola kg teletine od plećke isjeći na kocke i
staviti u šerpu premazanu maslacem. Odozgo
posuti sa tri glavice luka isječenog na tanke
listove, dvije mrkve isječene na kolutiće i jednom zelenom paprikom siječenom na trake.
Posuti vegetom, staviti nekoliko zrna crnog
bibera, staviti jednu kašiku maslaca odozgo i
lagano dinstati u vlastitom soku. Kada sav sok
od mesa i povrća uvrije pomalo dodavati tople
vode (ali samo pomalo) i nastaviti peći meso
dok ne bude mekano. Na kraju dodati malo
crvene paprike i jednu malu kašiku paradajz
sosa, doliti malo vode i pojačati temperturu
na kratko da naglo zavrije, a onda odmah
smanjiti opet na laganu temperaturu. Pobiberiti još malo po ukusu, posuti sa sitno sjeckanim peršunom i služiti samo uz topao somun
i salatu ili uz neki prilog po želji.

Veste od nabrane svile, majice sa uzorcima otisnutih tapeta, te jednodijelni trikoi
neodoljivi su u kombinaciji sa prekrasnim suknjama A-kroja i vrlo visokog struka
ili hlačama širokih nogavica. Glamurozan stil s daškom 70-ih je inspiriran isprskanim i izblijedjelim izgledom materijala. Zablistajte u raskošnim krznenim kaputima, čistim i modernim krojevima haljina od finih tkanina, te sjajnim torbicama
na kopčanje. U hlačama sa visokom strukom, tunikama sa izvezenim seoskim motivima, te mekim polo vestama ostaviti ćete opušteni dojam.

PARFEM ZA
NJEGA
Armani
Code for Men
- Elegantan i seksi muški
parfem koji kombinira
zavodljivost i profinjenost.

Euphoria for Men
- Parfem poznate kuće Calvin Klein Euphoria for Men
je senzualan i egzotičan.

Hugo XY
- Namijenjen je muževnim
i ozbiljnim muškarcima.
Savršeno s nadopunjuje sa
ženskim Hugo XX.

Lacoste Red
- Ako ste mladi i
volite biti u trendu, onda je ovo
parfem za vas.

Bili Mujo i Haso u nekom hotelu i preko noći ih izboli komarci. Žale se oni na recepciji,a oni ih pitali
jesu li ostavili svjetlo. “Jesmo,bolan.”. “Ma,morate
ugasiti, svjetlo ih privlači”. I tako drugu noć oni
ugase svjetlo, kad ulete krijesnice. Poviče Mujo:
“Bjež’mo Haso, evo ih s baterijama”.

HOROSKOP

OVAN
OD 21.3. DO 20.4.

Mujo i komarci

LJUBAV: Ovih dana ćete razmišljati da li se isplati ulagati u vezu, jer ljubav zahtijeva žrtve.
POSAO: U situaciji ste da Vas saradnici ne mogu pratiti u poslu, jer svoj posao obavljate krajnje
pedantno i do perfekcije.
ZDRAVLJE: Problemi sa sluhom.
BIK
OD 21. 4. DO 20. 4.

LJUBAV: Sa voljenom osobom su mogući nagli izljevi strasti čime ćete nadoknaditi prošteno.
POSAO: Morali biste biti odlučniji kada je u pitanju donošenje poslovnih odluka. Ne očekujte
pomoć sa strane.
ZDRAVLJE: Više fizičkih aktivnosti nije na odmet.

Tri luđaka na pruzi
Šeću tri luđaka željezničkom prugom i kaže jedan
drugome: - Uh, koliko stepenica!
Na to će drugi: - Ma i rukohvat je nešto nisko.
Samouvjereno, kaže treći: - Nema veze, stiže
lift!

BLIZANCI
OD 21. 5. DO 21.6.

LJUBAV: Sa partnerom ste na istim talasnim dužinama. Najzad je veza počela da dobro
funkcioniše.
POSAO: Više računa vodite o novcu, jer postoji opasnost od njegovog gubitka.
ZDRAVLJE: Iscrpljenost je posljedica neracionalnog trošenja energije. Pronađite zlatnu sredinu.

Mujo i opklada

RAK
OD 22. 6. DO 22.7.

Sretnu se Mujo i Haso na ulici. Mujo bez desne
ruke i bez oka. Haso: “Što je, Mujo, što se dogodilo?!” Mujo: “Ma, kladio sam se sa Suljom u oko
da mi ne može iščupati ruku...”

LJUBAV: Suviše emotivno reagujete kada je potrebno upotrijebiti razum i obrnuto.
POSAO: Novca nikad dovoljno. Iako ste trenutno zadovoljni poslom koji obavljate, Vi već
razmišljate o novom izvoru prihoda.
ZDRAVLJE: Usljed vremenskih promjena moguće su glavobolje.

Kauboj i zaručnica

LAV
OD 23. 7. DO 23. 8.

Sjede dva kauboja u saloonu i ulaze dvije dame i
kaže jedan kauboj: - Eno moje zaručnice!
- A koja?
Izvadi prvi kauboj pištolj i opali i kaže: - Ona
koja stoji.

LJUBAV: U vječitoj ste potrazi za osobom svojih snova. Prihvatite poziv jedne šarmantne Vage.
POSAO: Pojedine radne kolege Vam idu na živce jer Vam nešto prigovaraju, te na taj način
odmažu u poslu.
ZDRAVLJE: Ukoliko ste pušač, smanjite pušenje.
DJEVICA
OD 24.8. DO 22.9.

Tri policajca na utakmici

LJUBAV: Željeli biste da se desi nešto novo i uzbudljivo u vezi. Da biste to imali morat ćete se i
sami potruditi.
POSAO: Situacijom na poslu vladate, samo pitanje je do kada jer imate puno zlobnika.
ZDRAVLJE: Okrenite se pravilnoj ishrani.

Gledaju tri policajca utakmicu jedan kaže drugima:
-Šta mislite da nije Nikole Tesle sad bi mi gledali
utakmicu u mraku.

VAGA
OD 23.9. DO 22.10.

Glupa sestra

LJUBAV: Partner Vam je nešto jeko zamjerio. Pokušajte ga razoružati nježnošću.
POSAO: Posao će zahtijevati dodatnu energiju i strpljenje, koju nažalost sada nemate.
ZDRAVLJE: Problemi sa grlom su posljedica konzumiranja hladnih i gaziranih napitaka.

-Perice, kako smiješ sestri reći da je glupa, odmah
joj reci da ti je žao!
Perica:
-Seko, žao mi je što si glupa.

ŠKORPIJA
OD 23. 10. DO 22. 11.

LJUBAV: Narednih dana vaša ljubav bi mogla doći u pitanje, jer neko uporno pokušava da
tračevima pomuti sreću.
POSAO: U izgledu je novi posao a sa njim i sigurni prihodi što bi moglo uticati na raspoloženje.
ZDRAVLJE: Izbjegavajte društvo osoba koje Vas nerviraju.
STRIJELAC
OD 23. 11. DO 21.12.

LJUBAV: Da biste vezu učinili uzbudljivijom nije na odmet i poneka ljubomorna scena.
POSAO: Upoznat ćete mnogo ljudi i ostvariti nova prijateljstva koja će se pokazati veoma korisnim za Vaše buduće poslove.
ZDRAVLJE: Više vremena provodite u prirodi jer samo tako ćete vratiti energiju.
JARAC
OD 22.12. DO 20. 1.

LJUBAV: U situaciji ste da povlačite odgovarajuće poteze u ljubavi.
POSAO: Kada je posao u pitanju napravite listu prioriteta i po njoj postupajte.
ZDRAVLJE: Da li ste se ikada zapitali da li i ten može biti ogledalo zdravlja.
VODOLIJA
OD 21. 1. DO 19. 2.

LJUBAV: Ovaj put niste spremni na kompromis, teško se prilagođavate pa su i svađe
neizbježne.
POSAO: Vodite računa da svoju poslovnu ambicioznost svedete na razumnu mjeru.
ZDRAVLJE: Mogući su problemi nervne prirode. Osjetljiviji ste nego što se inače predstavljate.
RIBE
OD 20. 2. DO 20.3.

VIC
MJESECA

LJUBAV: Nikako da prihvatite partnerove loše osobine. Možda ta razlika i čini vezu interesantnijom.
POSAO: Nakon odmora očekuju Vas obimni poslovi. Zasučite rukave.
ZDRAVLJE: Problemi psihosomatske prirode.

Anđeli
Dođe sin do majke i pita:
- “Mama, lete li anđeli?”
Mama: - “Lete, dušo.”
Sin: - “Sinoć sam čuo kako je tata našoj novoj pomoćnici rekao “anđele”.
Kad će ona poletjeti?”
Mama: - “Odmah sutra, dušo.”

24 SATA SA VAMA
RTV BOSTEL CHICAGO - USA

INFORMATIVNI PROGRAM, MUZIKA, FILMOVI, SERIJE, SMS PORUKE,
POKIDANE VEZE, HUMANITARNE AKCIJE, REKLAMNI PROGRAM,
REPORTAŽE IZ ZAJEDNICA SJEVERNE AMERIKE, OGLASI...
NAZOVITE JOŠ DANAS I DOBIJTE KOMPLETNU SATELITSKU OPREMU
KAKO BI GLEDALI TELEVIZIJSKI PROGRAM KOJI VAM DONOSI MIRIS
BOSNE U VAŠU KUĆU 24/7!

(773) 616 - 7547
satelit@rtvbostel.com

MI SPAJAMO SA DOMOVINOM

